
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,
Шавад тира аз бехирад рўзгор.

19 июн дар Ќасри миллат Президенти Љумњурии 
Тољикистон, Пешвои миллат муњтарам Эмомалї 
Рањмон бо Сарвазири Гурљистон Ираклий Кобахид­
зе, ки бо сафари расмї дар раъси як њайати баланд­
пояи кишвари дўст дар Тољикистон ќарор дорад, му­
лоќот намуданд.

Дар рафти музокирот љонибњо њолати љорї ва 
дурнамои муносибатњои дуљонибаро ба таври муфас­
сал баррасї намуда, перомуни масоили мубрами рўз­
номаи байналмилалї ва минтаќавї табодули афкор 
анљом доданд.

Зимни суњбат ањаммияти фаъол кардани муко­
ламаи сиёсї ва тамосњои созандаи корї дар сатњњои 
гуногун таъкид гардида, ба тавсеаи робитањои бай­
нипарлумонї ва таќвияти наќши дипломатияи парлу­
монї дар муносибатњои ду кишвар ишора карда шуд.

Масъалањои њамкорињои тиљоративу иќтисодї 
дар мењвари музокирот ќарор доштанд.

Дар ин замина, масоили амалисозии лоињањои 
муштараки сармоягузорї, ташкили занљирањои ис­
тењсолї дар бахшњои ояндадори иќтисодї, инчунин, 
рушди тиљорати электронї баррасї гардид.

Истифодаи муштараки долонњои транзитии бай­
ниминтаќавї, њамкорї дар бахшњои кишоварзї, са­
ноати сабук, хўрокворї ва дорусозї, роњандозии 
робитањо дар самти навгонињои технологї бо шу­
мули зењни сунъї ва рушди иќтисоди «сабз» њамчун 
самтњои њамкории судманд муайян карда шуд.

Њангоми баррасии масъалањои њамкорї дар бах­
ши гуманитарии муносибатњои ду кишвар, ба фаъол 
кардани робитањо дар соњањои илм, маориф, сайёњї, 
тандурустї, фарњанг, сиёсати љавонон ва варзиш та­
ваљљуњи махсус зоњир гардид.

Бо ќаноатмандї зикр гардид, ки дар доираи сафари 
расмии Сарвазири Гурљистон бастаи калони санадњои 

дуљониба ба имзо расид, ки заминаи њуќуќии муноси­
батњои њамкории ду кишварро тањким мебахшад.

Вобаста ба ин, ба имзо расидани Созишнома дар 
бораи таъсиси Комиссияи муштараки байнињукуматї 
оид ба њамкорињои иќтисодї махсус зикр гардид.

Сарвари давлати Тољикистон муњтарам Эмомалї 
Рањмон, дар ин замина, таъкид доштанд: «Мо бар ин 
боварем, ки фаъолияти Комиссияи мазкур дар тат­
биќи тадбирњои амалї ба маќсади рушди љанбањои 
зикргардида ва дигар самтњои робитањои ду кишвар 
мусоидати њамаљониба хоњад намуд».

Дар рафти баррасии масоили рўзномаи байнал­
милалї ва минтаќавї љонибњо омодагии худро барои 
идомаи њамкории созанда дар арсаи байналмилалї, 
аз љумла, њамоњангсозии саъю талошњо дар доираи 
Созмони Милали Муттањид ва муассисањои махсуси 
он бо таваљљуњи махсус ба рўзномаи љањонии марбут 
ба об ва иќлим тасдиќ карданд.

Пас аз анљоми мулоќот Президенти Љумњурии 
Тољикистон, Пешвои миллат муњтарам Эмомалї 
Рањмон ва муњтарам Сарвазири Гурљистон Ираклий 
Кобахидзе барои намояндагони васоити ахбори 
омма нишасти матбуотї оростанд.

Таъкид гардид, ки дар доираи сафари расмии 
Сарвазири Гурљистон 11 санади дуљониба ба имзо 
расид, ки заминаи њуќуќии муносибатњои њамкории 
ду кишварро тањким мебахшад.

Имзои Созишнома дар бораи таъсиси Комиссияи 
муштараки байнињукуматї оид ба њамкории иќтисо­
дї басо муњим дониста шуд.

Њуљљатњои дигар соњањои алоќаи њавої, кишо­
варзї, сайёњї, илму маориф, фарњанг, варзиш, таѓй­
ирёбии иќлим ва дигар самтњои ба њар ду љониб суд­
бахшро фаро мегиранд. 

www.president.tj

19.06.2026 пас аз анљоми музокироти расмии 
Тољикистон ва Гурљистон маросими имзои са­
надњои нави њамкорї баргузор гардид.

Санадњои имзошуда инњоянд:
Ёддошти тафоњум оид ба њамкорї миёни Па­

латаи њисоби Љумњурии Тољикистон ва Идораи 
аудити давлатии Гурљистон;

Созишнома миёни Њукумати Љумњурии Тољи­
кистон ва Њукумати Гурљистон оид ба алоќаи 
њавої;

Ёддошти тафоњум миёни Агентии назорати 
давлатии молиявї ва мубориза бо коррупсияи 
Љумњурии Тољикистон ва Идораи аудити дав­
латии Гурљистон дар самти муќовимат бо кор­
рупсия;

Созишнома миёни Њукумати Љумњурии Тољи­
кистон ва Њукумати Гурљистон оид ба њамкорї 
дар соњаи сайёњї;

Созишнома миёни Њукумати Љумњурии Тољи­
кистон ва Њукумати Гурљистон оид ба њамкорї 
дар соњаи маориф ва илм;

Созишнома миёни Њукумати Љумњурии Тољи­
кистон ва Њукумати Гурљистон дар бораи таъси­
си Комиссияи миёнињукуматї оид ба њамкории 
иќтисодї;

Ёддошти тафоњум оид ба њамкорї дар соњаи 
осебпазирї, арзёбии хавфњо, мутобиќшавї ва 
кам кардани таъсири таѓйирёбии иќлим миёни 
Кумитаи њифзи муњити зисти назди Њукумати 
Љумњурии Тољикистон ва Вазорати њифзи муњи­
ти зист ва кишоварзии Гурљистон;

Ёддошти тафоњум миёни Њукумати Љумњурии 
Тољикистон ва Њукумати Гурљистон оид ба њам­
корї дар соњаи тарбияи љисмонї ва варзиш;

Протоколи њамкорї миёни Вазорати корњои 
хориљии Љумњурии Тољикистон ва Вазорати 
корњои хориљии Гурљистон;

Ёддошти тафоњум миёни Вазорати кишовар­
зии Љумњурии Тољикистон ва Вазорати њифзи 
муњити зист ва кишоварзии Гурљистон оид ба 
њамкорї дар соњаи кишоварзї;

Ёддошти тафоњуми њамкорї миёни Вазора­
ти фарњанги Љумњурии Тољикистон ва Вазорати 
фарњанги Гурљистон дар соњаи фарњанг.

АМИТ «Ховар»

Мулоќоти Пешвои миллат бо 
Сарвазири Гурљистон 

Байни Тољикистон ва Гурљистон Созишномаи њамкорї дар соњаи маориф ва илм ба имзо расид. 

НАВИД
Тољикистон сарзамини дилрабои вањдат аст,
Осмонаш файзафшон аз сафои вањдат аст.

Камол Насрулло 

     СОЗАНДАГЇ

Осоишгоњ барои ятимону маъюбон 
дар дењаи Шехмизон 

Иштироки вазир дар Љаласаи дањуми 
вазирони маорифи давлатњои узви СЊШ

Ифтитоњи иншооти 
љашнї дар Ховалинг

20 июн Президенти Љумњурии 
Тољикистон, Пешвои миллат муњта­
рам Эмомалї Рањмон дар идомаи 
сафари корї ба ноњияи Ховалинг ба 
дењаи Шехмизон ташриф оварда, Осо­
ишгоњ барои ятимону маъюбонро, ки 
аз љониби соњибкорони мањаллї аз 
хонаводањои Каримовњо ва Одина­
евњо ба истиќболи љашни 35-солагии 
Истиќлоли давлатии Љумњурии Тољи­
кистон бунёд гардидааст, мавриди ис­
тифода ќарор доданд.

Бинои осоишгоњ аз 20 њуљраи хоб, 
њуљрањои корї, толорњои муљањњаз 
барои омўзиши њунарњои дўзандагї, 
дуредгарї ва расмкашї, маљлисгоњ, 
китобхона, њуљраи тиббї, њаммом ва 
анбор барои нигоњдории мањсулот 
иборат мебошад.

Дар њавлии осоишгоњ ду њавзи об­
бозї, майдончањои футболу волейбол 
ва майдончаи бозии кўдакон бунёд 
гардидааст, ки барои фароњам овар­
дани шароити мусоиди истироњат, 
омўзиш ва фароѓати ятимону маъю­
бон мусоидат менамояд. Инчунин, 
дар масоњати 40 садяк замин гармхона 
ташкил шудааст.

Дар Осоишгоњ барои ятимону маъ­
юбон 30 сокини мањаллї бо кори до­
имї таъмин гардиданд. Бунёди чунин 
муассисаи иљтимої намунаи равшани 
татбиќи сиёсати иљтимоии Њукумати 
Љумњурии Тољикистон буда, барои 
бењтар гардидани шароити зиндагї, 
таълиму тарбия, нигоњубин ва фа­
роѓати ятимону маъюбон заминаи хуб 
фароњам меорад.

Сарвари давлат муњтарам Эмомалї 
Рањмон бо шароити муњайёгардида дар 
ин муассисаи иљтимої шинос шуда, ба 
иќдоми соњибкорони њимматбалан­
ди мањаллї ва сатњу сифати корњои 
анљомёфта бањои баланд доданд.

Ба масъулони осоишгоњ љињати 
дар сатњи баланд ба роњ мондани хиз­
матрасонї, муњайё намудани шароити 
муносиби тарбия, таъмини нигоњу­
бини њамаљониба ва зоњир намудани 
ѓамхории доимї нисбат ба ятимону 
маъюбон тавсияњо дода шуд.

Њамчунин, таъкид гардид, ки исти­
фодаи дуруст ва босамари ин иншо­
оти хуштарњи замонавї дар њамкорї 
бо маќомоти мањаллию љумњуриявии 
соњаи маориф ба роњ монда шавад.

20 июн Президенти Љумњурии Тољи­
кистон, Пешвои миллат муњтарам 
Эмомалї Рањмон дар доираи сафари 
корї ба ноњияи Ховалинг як ќатор ин­
шооти муњимми иљтимої ва хизматра­
сониро ба таври фосилавї мавриди ис­
тифода ќарор доданд.

Дар мањаллаи Сохтмончиёни шањра­
ки Мунк пас аз таъмиру навсозии пурра 
муассисаи тањсилоти миёнаи умумии 
№6 ба номи Иброњим Рањмонзода ба 
истифода дода шуд. Муассиса дорои 25 
синфхона, маљлисгоњ, толори варзишї 
ва дигар шароити зарурии таълиму тар­
бия буда, барои 1280 хонанда дар ду 
баст пешбинї шудааст.

Њамзамон, дар дењаи Айлодара би­
нои нави муассисаи тањсилоти миёнаи 
умумии №35 мавриди бањрабардорї 
ќарор гирифт. Иншоот аз синфхонањои 
бо васоити муњимми таълимї муљањњаз 
ва дигар инфрасохтори зарурї иборат 
буда, барои 600 хонанда дар ду баст 
пешбинї шудааст. Лоињаи ин муассиса 
намунавї буда, њамин гуна мактабњо 
аллакай дар се дења сохта шудааст ва 
тибќи наќша дар 6 дењаи дигар низ бояд 
бунёд ёбад.

Бо мавриди истифода ќарор ги­

рифтани ин ду муассисаи таълимї дар 
ноњияи Ховалинг барои ќариб 2 њазор 
хонанда дар ду баст имкониятњои нави 
тањсил муњайё гардидааст.

Дар идомаи тадбирњо бинои нави 
иловагии маъмурии шуъбаи Вазорати 
корњои дохилї дар ноњияи Ховалинг 
ва майдончаи варзишии назди он ба ис­
тифода дода шуд. Иншоот аз 19 утоќи 
корї ва толори маљлис иборат буда, бо 
таљњизоти муосири хизматрасонї таъ­
мин гардидааст.

Њамчунин, дар дењаи Дараи Мухтор 
маљмааи варзишии нав, ки аз љониби 
соњибкори ватанї Абдулло Њасанов 
бунёд ёфтааст, ифтитоњ гардид. Маљ­
маа дорои толорњои варзишї, майдон­
чаи футбол, њавзи шиноварї, њуљрањои 
истироњатї ва дигар иншооти ёрирасон 
буда, ба рушди варзиш ва ташкили ис­
тироњати фаъол нигаронида шудааст.

Ифтитоњи иншооти мазкур идомаи 
тадбирњои созандагиву бунёдкорї ба 
истиќболи љашни 35-солагии Истиќло­
ли давлатии Љумњурии Тољикистон 
буда, барои бењтар гардидани сатњи 
хизматрасонињои иљтимої, тањкими ин­
фрасохтори мањаллї ва таъсиси љойњои 
нави корї замина фароњам меорад.

16-17 июни соли 2026 дар 
шањри Мински Љумњурии Бе­
ларус Љаласаи дањуми вазиро­
ни маорифи давлатњои аъзои 
Созмони Њамкории Шанхай 
(СЊШ) баргузор гардид, ки 
дар кори он вазири маориф ва 
илми Љумњурии Тољикистон 
Рањим Саидзода иштирок ва 
суханронї намуд.

Љаласаи мазкур тањти ра­
ёсати љониби Беларус доир 
шуда, намояндагони Љумњу­
рии Беларус, Љумњурии Њин­
дустон, Љумњурии Исломии 
Эрон, Љумњурии Ќазоќис­
тон, Љумњурии Мардумии 
Чин, Љумњурии Ќирѓизистон, 
Љумњурии Исломии Покис­
тон, Федератсияи Россия, 
Љумњурии Тољикистон ва 
Љумњурии Ўзбекистонро ба 
њам овард.

Дар доираи барномаи чо­
рабинї роњбарони њайатњои 
давлатњои узви СЊШ нахуст 
дар маросими гулчанбаргу­
зорї назди Муљассамаи Ѓала­
ба иштирок намуда, ба хоти­
ри ќурбониёни Љанги Бузурги 
Ватанї эњтиром гузоштанд. 
Сипас мењмонон бо намоиш­
гоњи дастовардњои соњаи ма­
орифи Љумњурии Беларус ши­
нос шуданд.

Ќисми асосии чорабинї 
дар шањри Минск баргу­
зор гардида, тањти унвони 
«Таќвияти эътимоди мутаќо­

била тавассути маориф, гус­
тариши фазои њамкорї ва 
дониш, ташаккули ояндаи 
муштараки рушди СЊШ» 
масъалањои муњимми рушди 
низомњои миллии маориф ва 
самтњои афзалиятноки њамко­
рии кишварњои узви Созмони 
њамкории Шанхай дар солњои 
2027-2029 мавриди баррасї 
ќарор гирифтанд.

Дар кори љаласа беш аз 
30 намояндаи давлатњои узви 
СЊШ, аз љумла, вазирони 

маориф, муовинони вазирон, 
ректорони муассисањои тањ­
силоти олї ва намояндагони 
сохторњои соњавї иштирок 
намуданд.

Зимни суханронї вазири 
маориф ва илми Љумњурии 
Тољикистон таъкид намуд, 
ки тањти роњбарии Пешвои 
миллат, Президенти Љумњу­
рии Тољикистон муњтарам 
Эмомалї Рањмон соњањои ма­
ориф ва илм ба яке аз самтњои 
афзалиятноки сиёсати дав­

латї табдил ёфта, Тољикис­
тон љонибдори густариши 
њамкорињои бисёрљониба дар 
доираи Созмони Њамкории 
Шанхай мебошад.

Љумњурии Тољикистон со­
ли 2018 ба лоињаи Донишгоњи 
СЊШ њамроњ гардида, имрўз 
дањ муассисаи тањсилоти олии 
касбии кишвар дар он ишти­
роки фаъол доранд. Ба таъ­
киди вазир, тайи солњои охир 
зиёда аз 1700 донишљўи тољик 
дар барномањои муштараки 
Донишгоњи СЊШ иштирок 
намуда, беш аз 300 нафар 
олими љавон ва муњаќќиќ 
дар муассисањои тањсилоти 

олии касбии кишварњои узви 
Созмони Њамкории Шанхай 
тањсил ва таљрибаомўзї кар­
даанд.

Инчунин, аз амалисозии 
барномањои дипломи дугона 
бо донишгоњњои Россия ва 
Чин, татбиќи модели тањси­
ли муштараки «1 + 1 + 2» бо 
Донишгоњи аграрии Шинљон, 
рушди њамкорињо дар соња­
њои робототехника, экология, 
энергетика ва амнияти киберї 
ёдовар шуда, афзоиши шумо­

раи лоињањои илмии мушта­
ракро нишонаи рушди њамко­
рињои академї арзёбї намуд.

Вазир зимни суханронї аз 
ташаббуси таъсиси «Долони 
технологии сабз»-и СЊШ љо­
нибдорї намуда, омодагии 
Тољикистонро барои сањмгу­
зорї дар татбиќи лоињањои 
муштарак дар самти техноло­
гияњои камкарбон, иќтисоди 
сабз ва омодасозии кадрњои 
баландихтисос изњор кард.

Дар ин замина, љониби 
Беларус, инчунин, ташаббуси 
таъсиси консорсиуми илмї­
таълимии муассисањои тањ­
силоти олї ва корпоратси­
яњои технологии давлатњои 
узви СЊШ-ро пешнињод на­
муд, ки ба тањкими робитаи 
илм, маориф ва истењсолот 
мусоидат хоњад кард. Њам­
замон, љониби Тољикистон 
ташаббуси таъсиси Маркази 
тањќиќоти пешрафтаи СЊШ 
оид ба рушди устувори мин­
таќањои кўњиро дар шањри 
Душанбе пешнињод намуд. 
Таъкид гардид, ки бо дарна­
зардошти мавќеи љуѓрофї ва 
иќлимии Тољикистон, масъа­
лањои њифзи пиряхњо, истифо­
даи оќилонаи захирањои обї, 
мутобиќшавї ба таѓйирёбии 
иќлим ва таъмини амнияти 
экологї ањаммияти рўзафзун 
пайдо намудаанд.

Камол Насрулло 

     ЊАФТАИ ВАЗОРАТ

Густариши њамкорињо 
бо Федератсияи Россия

Фаъолияти ањли маорифи минтаќаи 
Рашт ва шањри Роѓун таќвият мехоњад

Дар доираи иштирок дар Љаласаи 
дањуми вазирони маорифи давлатњои 
аъзои Созмони Њамкории Шанхай, 
ки рўзњои 16-17 июни соли 2026 дар 
шањри Мински Љумњурии Беларус 
баргузор гардид, вазири маориф ва 
илми Љумњурии Тољикистон Рањим 
Саидзода бо вазири маорифи Феде­
ратсияи Россия Сергей Кравтсов му­

лоќот анљом дод.
Зимни вохўрї љонибњо масъала­

њои муњимми њамкорињои дуљониба 
дар соњаи маорифро мавриди баррасї 
ќарор дода, аз сатњи баланди муноси­
батњои Тољикистону Россия дар самти 
рушди маориф ва омодасозии кадрњо 
изњори ќаноатмандї намуданд.

Вазири маориф ва илми Љумњурии 
Тољикистон ба љониби Россия барои 
дастгирии пайвастаи соњаи маорифи 
кишвар, аз љумла, барои таќдими беш 
аз 800 њазор нусха китобњои дарсї ва 
адабиёти таълимї бо забони русї ба 
муассисањои таълимии Тољикистон 
изњори сипос намуда, таъкид кард, ки 
ин иќдом дар тањкими фазои мушта­

раки фарњангиву забонї ва густа­
риши њамкорињои гуманитарии ду 
кишвар ањаммияти муњим дорад.

Дар рафти мулоќот масъалаи тат­
биќи лоињаи байналмилалии «Омўз­
гори рус дар хориљ» низ баррасї гар­
дид. Зикр шуд, ки дар соли тањсили 
2025-2026 дар муассисањои таълимии 

Тољикистон 103 нафар омўзгор аз Фе­
дератсияи Россия фаъолият намуда­
анд. Њамзамон, љониби Тољикистон 
барои соли тањсили 2026-2027 дархос­
ти љалби 67 нафар омўзгори дигарро 
ирсол намуда, омодагии худро барои 
тавсеаи њамкорї дар ин самт иброз 
дошт.

Яке аз мавзуъњои муњимми му­
лоќот раванди таъсиси Маркази бай­
налмилалии таълимї барои кўдакони 
болаёќат ба номи Николай Вавилов 
буд. Изњори итминон карда шуд, ки 
фаъолияти маркази мазкур барои 
дарёфт, дастгирї ва рушди истеъ­
додњои љавон заминаи мусоид фа­
роњам меорад.

Њамчунин, љонибњо фаъолияти 
панљ муассисаи тањсилоти миёнаи 
умумии муштараки Тољикистону 
Россияро, ки дар шањрњои Душан­
бе, Хуљанд, Бохтар, Турсунзода ва 
Кўлоб фаъолият доранд, баррасї 
намуданд. Таъкид гардид, ки ин му­
ассисањо бо истифода аз стандартњои 
тањсилоти Федератсияи Россия ва 
љузъи миллии Љумњурии Тољикистон 
фаъолияти самаранок дошта, дар 
онњо омўзгорони соњибтахассуси њар 
ду кишвар ба таълиму тарбияи хо­
нандагон машѓуланд.

Дар анљоми мулоќот љонибњо 
омодагии худро љињати густариши 
минбаъдаи њамкорињо дар соњањои 
маориф, илм, омодасозии кадрњо, му­
бодилаи академї ва татбиќи лоињањои 
муштараки таълимї таъкид намуда, 
изњори боварї карданд, ки њамко­
рињои Тољикистону Россия минбаъд 
низ ба тањкими муносибатњои дўс­
тона ва шарикии стратегї байни ду 
кишвар мусоидат хоњанд кард.

20 июни соли 2026 дар 
муассисаи тањсилоти миё­
наи умумии №28-и ноњияи 
Нуробод љаласаи сайёри 
њайати мушовараи Вазорати 
маориф ва илми Љумњурии 
Тољикистон оид ба вазъи 
иљрои наќшаву барномањои 
таълимї, таъминот бо кадр­
њои педагогї, китобњои 
дарсї, сатњу сифати дони­
ши хонандагон ва татбиќи 
барномањои давлатї дар му­
ассисањои таълимии шањру 
ноњияњои минтаќаи Рашт ва 
шањри Роѓун баргузор гар­
дид.

Дар он вазири маориф ва 
илми Љумњурии Тољикистон 
Рањим Саидзода, муовино­
ни раисони шањру ноњияњо, 
роњбарони сохторњои вазо­
рат, намояндагони маќомо­
ти иљроияи мањаллии њоки­
мияти давлатї, мудирони 
шуъбањои маориф, роњбаро­
ни муассисањои таълимї ва 
дигар масъулини соња ишти­
рок намуданд.

Љаласаро вазири маориф 
ва илми Љумњурии Тољикис­
тон оѓоз бахшида, таъкид на­
муд, ки рушди соњаи маориф 
њамеша дар мењвари сиёсати 
иљтимоии давлат ва Њуку­
мати Љумњурии Тољикистон 
ќарор дошта, бо дастгирии 
доимии Асосгузори сулњу 
вањдати миллї – Пешвои 
миллат, Президенти Љумњу­
рии Тољикистон муњтарам 
Эмомалї Рањмон дар мам­
лакат барои пешрафти соња 
тамоми шароити зарурї фа­
роњам оварда шудааст.

Ќайд гардид, ки тайи 
солњои соњибистиќлолї дар 
саросари кишвар, аз љумла, 
дар ноњияњои кўњистонии 
минтаќаи Рашт ва шањри 
Роѓун дањњо муассисаи таъ­

лимї бунёду азнавсозї гар­
дида, шароити тањсил бењтар 
ва заминаи моддию техни­
кии муассисањо тањким ёф­
тааст.

Зимни суханронї вазири 
маориф ва илм таъкид кард, 
ки истифодаи самараноки 
имкониятњои фароњамшуда, 
баланд бардоштани сатњу 
сифати таълим, тањкими 
корњои тарбиявї, рушди 
тањсилоти томактабї ва таъ­
мини муассисањо бо кадрњои 
баландихтисос аз вазифањои 
муњимми кормандони соња 
ба шумор мераванд.

Њамзамон, ба масъа­
лањои љалби бештари хонан­
дагон ба озмунњои љумњури­
явии «Фурўѓи субњи доної 
китоб аст», «Илм – фурўѓи 
маърифат», «Шоњномахо­
нї», олимпиадањои фаннї ва 
мусобиќањои байналмилалї 
таваљљуњи махсус зоњир кар­
да шуд.

Вазири маориф ва илм 
таъкид намуд, ки масъу­
лини соња бояд барои тат­
биќи пурраи барномањои 
давлатї, истифодаи техно­
логияњои муосири таълим, 
баланд бардоштани сатњи 
касбии омўзгорон ва рушди 
ќобилияти эљодии хонан­
дагон тадбирњои мушаххас 
андешанд.

Дар идомаи љаласа сар­
дори раёсати тањсилоти миё­
наи умумии Вазорати маориф 
ва илм Ш. Асомиддинзода 
оид ба вазъи иљрои наќшаву 
барномањои таълимї, таъ­
минот бо кадрњои педаго­

гї, китобњои дарсї, сатњу 
сифати дониши хонанда­
гон ва татбиќи барномањои 
давлатї дар муассисањои 
таълимии шањру ноњияњои 
Роѓун, Сангвор, Нуробод, 
Рашт, Тољикобод ва Лахш 
маърўза намуд. Дар маърў­
за масъалањои вобаста ба 
иљрои наќшаву барномањои 
таълимї, таъминоти муас­
сисањои таълимї бо кадр­
њои педагогї, дастрасии 
хонандагон ба китобњои 
дарсї, сатњу сифати дони­
ши хонандагон, иштироки 
онњо дар олимпиадањо ва 
озмунњои љумњуриявї, тат­
биќи барномањои давлатї, 
вазъи корњои тарбиявї, фаъ­
олияти марказњои дарёфт 
ва рушди истеъдодњо, исти­
фодаи технологияњои итти­
лоотию коммуникатсионї, 
рушди тањсилоти томактабї 
ва мушкилоту камбудињои 
љойдошта мавриди баррасї 
ќарор гирифта, љињати бар­

тараф намудани масъалањои 
мављуда ва баланд бар­
доштани сифати таълиму 
тарбия ба масъулини соња 
тавсияву пешнињодњои му­
шаххас манзур гардид.

Њамчунин, дар љаласа 
масъулини ноњияи Нуробод 
суханронї намуда, омодагии 
маќомоти иљроияи мањаллии 
њокимияти давлатиро љиња­
ти дастгирии соњаи маориф 
ва њалли масъалањои мављу­
да иброз дошт.

Дар фарљом лоињаи ќаро­
ри њайати мушовара баррасї 
гардида, бо дарназардошти 
пешнињодњои иштирокчиён 
ќабул карда шуд.

Вазири маориф ва илм 
ба Маќомоти иљроияи њоки­
мияти давлатии ноњияи Ну­
робод барои фароњам овар­
дани шароити мусоид изњори 
сипос намуда, ањли маорифи 
минтаќа ва иштирокчиёни 
љаласаро ба муносибати Рўзи 
Вањдати миллї табрик гуфт.

Дар доираи љаласа масъалањои 
такмили низомњои миллии маориф, 
раќамикунонии соња, баланд бардош­
тани сифати омодасозии кадрњо, 
густариши њаракатнокии академии 
донишљўён ва омўзгорон, тањкими 
робитањои байнидонишгоњї ва руш­
ди њамкорињои илмї-техникї баррасї 
гардида, аз рўйи натиљаи муњокимањо 
протоколи љаласаи дањуми вазирони 
маорифи давлатњои аъзои СЊШ ба 
имзо расид.

***
Њамчунин, дар њамин рўз бо ишти­

роки роњбарони њайатњои кишварњои 
аъзои Созмон Конфронси Донишгоњи 
СЊШ баргузор гардид. Дар конфронси 
мазкур вазири маориф ва илм таъкид 
дошт, ки Донишгоњи СЊШ на танњо 
шабакаи муассисањои тањсилоти олї, 
балки экосистемаи зењнї барои омо­
дасозии насли нави мутахассисон ва 
муњаќќиќон мебошад.

Вазир пешнињод кард, ки дар дои­
раи Донишгоњи СЊШ панљ платфор­
маи байнидавлатии тањќиќотї аз рўйи 
самтњои афзалиятнок – зењни сунъї ва 
технологияњои раќамї, энергетика ва 
технологияњои сабз, тиб ва биотехно­
логия, амнияти озуќаворї ва рушди 
устувори минтаќањои кўњї таъсис дода 
шавад.

Гуфта шуд, ки таъсиси Платформаи 
ягонаи раќамии академии СЊШ, ки 
курсњои онлайнї, китобхонањои элек­
тронї, озмоишгоњњои маљозї ва пой­
гоњњои муштараки илмиро муттањид 
менамояд, метавонад ба густариши 
дастрасї ба тањсилоти босифат ва тањ­
кими њаракатнокии академї мусоидат 
намояд.

Дар љараёни Конфронси Донишгоњи 
СЊШ масъалањои такмили консепсияи 
рушди Донишгоњи СЊШ ва таъсиси 
Маркази байналмилалии илмии мате­
матикаи Донишгоњи СЊШ мавриди 
баррасї ќарор гирифтанд. Таъкид шуд, 
ки маркази мазкур њамчун сохтори ша­
бакавии байналмилалї барои рушди 
тањќиќоти муштараки бунёдї ва амалї, 
омодасозии кадрњои баландихтисоси 
илмї ва густариши њамкорињои ака­
демї байни донишгоњњои давлатњои 
узви СЊШ хидмат хоњад кард.

***
17 июн вазири маориф ва илм дар 

Форуми олимони љавони давлатњои 
узви СЊШ иштирок ва суханронї на­
муд. Дар баромади худ вазир наќши 
љавононро дар рушди илм ва техно­
логияњои муосир муњим арзёбї карда, 
таъкид намуд, ки сармоягузорї ба ља­
вонон сармоягузорї ба ояндаи давлат 
мебошад.

Вазири маориф ва илм таваљљуњи 
иштирокчиёнро ба масъалањои таѓй­
ирёбии иќлим, истифодаи оќилонаи 
захирањои табиї, амнияти озуќаворї 
ва энергетикї, рушди иќтисоди раќамї 
ва зењни сунъї љалб намуда, аз таљри­
баи Тољикистон дар пешбурди ташаб­
бусњои байналмилалии вобаста ба 
масъалањои об ва њифзи пиряхњо ёдо­
вар шуд.

Дар доираи барномаи рўзи дуюми 
чорабинї роњбарони њайатњои киш­
варњои аъзои СЊШ дар маросими бун­
ёди Хиёбони дўстии давлатњои аъзои 
Созмони њамкории Шанхай бахшида 
ба 25-солагии таъсиси созмон иштирок 
намуда, аз Технопарки миллии кўдако­
ни Љумњурии Беларус боздид карданд.

Љаласаи дањуми вазирони маорифи 
давлатњои аъзои Созмони њамкории 
Шанхай бори дигар ањаммияти тањки­
ми њамкорињои байналмилалиро дар 
соњањои маориф, илм ва инноватсия 
таъкид намуда, барои густариши ро­
битањои академї, татбиќи лоињањои 
муштараки илмї ва пешбурди ташаб­
бусњои Љумњурии Тољикистон дар фа­
зои СЊШ заминаи мусоид фароњам 
овард.

22 июни соли 2026 дар Ва­
зорати маориф ва илми Љумњу­
рии Тољикистон вохўрии вази­
ри маориф ва илми Љумњурии 
Тољикистон Рањим Саидзода бо 
роњбари дафтари минтаќавии 
Шарикии глобалї дар соњаи 
маориф (GPE) хонум Трине Пе­
терсен ва намояндаи шарики 
мазкур Филип Финелл баргузор 
гардид.

Дар оѓози мулоќот вазири 

маориф ва илм мењмононро ба 
Љумњурии Тољикистон хайра­
маќдам гуфта, аз таваљљуњи пай­
вастаи Шарикии глобалї дар 
соњаи маориф нисбат ба рушди 
низоми маорифи кишвар изњори 
сипос намуд.

Зимни мулоќот љонибњо 
масъалањои вобаста ба густа­
риши њамкорињои дуљониба, 
натиљањои њамкорињои солњои 
охир, инчунин, дурнамои тат­

биќи барномањо ва лоињањои 
муштаракро мавриди баррасї 
ќарор доданд.

Таъкид гардид, ки Шарикии 
глобалї дар соњаи маориф (GPE) 
тайи солњои охир њамчун яке аз 
шарикони асосии рушди соњаи 
маорифи Љумњурии Тољикистон 
дар татбиќи сиёсати давлатї, 
пешбурди ислоњоти соњавї ва 
тањкими иќтидори низоми мао­
риф сањми назаррас гузоштааст. 
Бо дастгирии ин шарики рушд 
як ќатор ташаббусњои муњимми 
соњавї амалї гардида, барои 
баланд бардоштани сифати тањ­
силот, такмили муњити таълим 
ва бењтар намудани низоми идо­
ракунии соња заминањои мусоид 
фароњам оварда шудаанд.

Вазир зимни суханронии 
худ иброз дошт, ки Њукумати 
Љумњурии Тољикистон тањти 
роњбарии Пешвои миллат, Пре­
зиденти Љумњурии Тољикистон 
муњтарам Эмомалї Рањмон ба 
рушди сармояи инсонї ва так­
мили соњаи маориф њамчун яке 
аз самтњои афзалиятноки сиё­
сати давлатї таваљљуњи махсус 
зоњир менамояд. Дар ин замина, 

рушди низоми тањсилот, такми­
ли сифати таълим, раќамикуно­
нии соња ва баланд бардоштани 
сатњи омодасозии кадрњои омўз­
горї аз њадафњои муњимми дав­
латї ба њисоб мераванд.

Њамзамон, сањми GPE дар 
татбиќи Стратегияи миллии 
рушди маориф, такмили банаќ­
шагирии соњавї, рушди низоми 
мониторинг ва арзёбї, тањкими 
иќтидори кадрї ва њамоњангсо­
зии фаъолияти шарикони рушд 
баланд арзёбї гардид.

Дар рафти мулоќот аз на­
тиљањои амалисозии Лоињаи 
муштараки «Дастгирии ама­
линамоии Стратегияи миллии 
рушди маорифи Љумњурии То­
љикистон» ёдоварї ва таъкид 
гардид, ки татбиќи он барои 
тањкими иќтидори омўзгорон, 
бењтар намудани таъминоти ме­
тодї, рушди тањсилоти фарогир 
ва баланд бардоштани сифати 
таълим мусоидат намудааст.

Љонибњо, инчунин, фаъоли­
яти Гурўњи маорифи мањаллї 
(LEG)-ро њамчун механизми 
муњимми њамоњангсозии фаъо­
лияти шарикони рушд ва тањияи 

ќарорњои муштарак дар самти 
рушди соњаи маориф мусбат 
арзёбї намуда, омодагии худро 
барои идомаи њамкорињои суд­
манд дар ин самт таъкид кар­
данд.

Зикр гардид, ки Љумњурии 
Тољикистон айни замон дар 
марњалаи муњимми татбиќи ис­
лоњоти соњаи маориф ќарор дош­
та, масъалањои рушди тањсилоти 
томактабї, раќамикунонии низо­
ми маориф, баланд бардоштани 
сифати тањсилот, таъмини тањ­
силоти фарогир ва омодасозии 
кадрњои баландихтисоси омўз­
горї аз љумлаи самтњои афзали­
ятнок ба шумор мераванд.

Дар анљом вазири маориф 
ва илми Љумњурии Тољикистон 
ба роњбарият ва њайати Шари­
кии глобалї дар соњаи маориф 
(GPE) барои њамкории созанда, 
дастгирии њамаљониба ва сањ­
ми арзанда дар рушди низоми 
маорифи кишвар изњори мин­
натдорї намуда, омодагии Ва­
зорати маориф ва илмро љињати 
тањкими минбаъдаи њамкорињо 
дар самтњои афзалиятноки соња 
таъкид кард.

18 июни соли 2026 дар Маркази љумњу­
риявии тањлил, иттилоот ва технология­
њои раќамии Вазорати маориф ва илми 
Љумњурии Тољикистон љаласаи навбатии 
Гурўњи татбиќи лоињањои раќамикуно­
нии соњаи маориф (ГТЛРСМ/ETSC) дар 
доираи ташаббуси «Технологияњо барои 
рушди тањсилот» (Tech4Ed) баргузор гар­
дид.

Дар он намояндагони Вазорати ма­
ориф ва илм, ЮНИСЕФ, Шарикии гло­
балї барои маориф (GPE), EdTech Hub, 
муассисањои зертобеи вазорат ва дигар 
кормандони соња иштирок намуданд.

Љаласаро муовини якуми вазири ма­
ориф ва илми Љумњурии Тољикистон 
Њомид Њошимзода ифтитоњ намуда, 
ањаммияти рушди тањсилоти раќамї ва 
омодасозии хонандагонро ба талаботи 
љањони муосир таъкид кард.

Дар доираи љаласа натиљањои тањ­
ќиќоти Самти 4-и ташаббуси Tech4Ed оид 
ба тањияи барномаи таълимии «Асосњои 
зењни сунъї» барои синфњои 5-11 муар­
рифї гардиданд. Коршиносони байнал­
милалї ва миллї натиљањои омўзиш, 
таљрибаи байналмилалї, вазъи кунунии 
таълими зењни сунъї дар Љумњурии Тољи­
кистон ва роњњои имконпазири њамги­
роии он ба низоми тањсилоти умумиро 
баррасї намуданд.

Зимни баррасињо масъалањои марбут 
ба омодасозии омўзгорон, тањияи маводи 
таълимї бо забони тољикї, таъмини даст­
расии баробар барои муассисањои таъли­
мии шањру дењот, истифодаи масъулият­
нок ва бехатари технологияњои раќамї, 
инчунин, ташаккули сиёсати миллї оид 
ба истифодаи зењни сунъї дар соњаи ма­
ориф мавриди баррасї ќарор гирифтанд.

Роњбари Гурўњи татбиќи лоињањои 
раќамикунонии соњаи маориф, директори 
Маркази љумњуриявии тањлил, иттилоот 
ва технологияњои раќамї К. Муњаммад­
раљабзода ќайд намуд, ки воридсозии 
зењни сунъї ба соњаи маориф бояд бо дар­
назардошти имкониятњои воќеии муасси­
сањои таълимї, омодагии омўзгорон ва 
афзалиятњои миллї ба таври марњалавї 
амалї карда шавад.

Дар анљом иштирокчиён вобаста ба 
ќадамњои минбаъда, аз љумла, тањияи 
њадафњои миллї оид ба омўзиши зењни 
сунъї, такмили барномањои таълимї, 
рушди иќтидори омўзгорон ва роњандо­
зии татбиќи пилотии барномаи таълимї 
табодули афкор намуданд.

Байни Тољикистон ва Ќирѓизистон Ёддошти тафоњум оид ба њамкорї дар соњаи њуќуќи инсон ба имзо расид.

НАВИД
Оби софи чашмањои шањдрезаш љў ба љў
Њамсуруду њамдуруду њамсадои вањдат аст.

Камол Насрулло 

     ЊАФТАИ ВАЗОРАТ

Мулоќот бо роњбари дафтари минтаќавии Шарикии глобалї дар соњаи маориф

16 июни соли 2026 муовини якуми 
вазири маориф ва илми Љумњурии Тољи­
кистон Њомид Њошимзода бо њайати 
роњбарикунандаи Донишгоњи Брунел 
(Лондон), аз љумла, профессор Тревор 
Њой, доктор Филип Коллинз, профессор 
Љон Коссар, хонум Кирсти Смит ва ља­
ноби Муњаммад Алам мулоќоти маљозї 
намуд.

Муовини якуми вазир дар оѓози су­
ханронї ба љониби Донишгоњи Брунел 
барои ташкили ин мулоќот ва таваљљуњи 
хосса ба рушди њамкорињо бо Вазорати 
маориф ва илми Љумњурии Тољикистон 
изњори сипос намуд. Ќайд гардид, ки 
љониби Тољикистон њамеша омодагии 
худро љињати густариши њамкорињои 
байналмилалї, бахусус, бо донишгоњњои 
бонуфузи љањон иброз менамояд.

Зимни суханронї таъкид шуд, ки 
Љумњурии Тољикистон тањти роњбарии 
Пешвои миллат, Президенти Љумњу­
рии Тољикистон муњтарам Эмомалї 
Рањмон ба рушди сармояи инсонї, таќвияти 
иќтидори илмї ва баланд бардоштани раќо­
батпазирии байналмилалии низоми тањси­
лот ањаммияти аввалиндараља медињад.

Дар ин замина, самтњои афзалият­
ноки сиёсати давлатї, аз љумла, рушди 

тањсилоти олї, раќамикунонии иќтисод, 
зењни сунъї, технологияњои пешрафта, 
энергетикаи сабз ва иќтисоди донишбун­
ёд муайян гардидаанд, ки татбиќи онњо 
бе њамкории фарогир бо муассисањои 
пешрафтаи љањонї ѓайриимкон аст.

Љониби Тољикистон наќши Дониш­
гоњи Брунелро њамчун яке аз муассисањои 
бонуфузи тањсилоти олї дар Британи­
яи Кабир, ки дорои таљрибаи ѓанї дар 
самтњои муњандисї, технология, танду­
рустї, инноватсия ва тањќиќоти амалї 
мебошад, баланд арзёбї менамояд.

Дар рафти мулоќот масъалањои му­
њимми марбут ба роњандозии њамко­
рињои дуљониба мавриди баррасии ња­
маљониба ќарор гирифтанд. Аз љумла, 
љонибњо омодагии худро љињати тањи­
яи барномањои муштараки таълимї ва 
тадќиќотї дар соњањои муњандисї, тех­
нологияњои раќамї, зењни сунъї, тањли­
ли додањо, энергетика ва рушди устувор 
иброз намуданд.

Њамзамон, масъалањои таъсиси му­
бодилаи донишљўён, такмили ихтисоси 
кадрњои илмї ва академї, инчунин, љалби 

муњаќќиќони тољик ба лоињањои байнал­
милалии илмї аз самтњои муњим ва афза­
лиятноки њамкорї арзёбї гардиданд.

Ќайд карда шуд, ки Љумњурии Тољи­
кистон дар марњалаи кунунии рушди худ 
ба омодасозии мутахассисони баландих­
тисоси соњаи технологияњои иттилоотї 
ва муњаќќиќони љавон эњтиёљи рўзафзун 
дорад. Дар ин замина, истифодаи таљри­
баи пешќадами донишгоњњои сатњи 
љањонї, аз љумла, Донишгоњи Брунел ме­
тавонад дар баланд бардоштани иќтидо­
ри инсонии кишвар наќши калидї бозад.

Њамчунин, љонибњо масъалаи роњан­
дозии тањќиќоти муштарак, дастрасї ба 
инфрасохтори муосири илмї ва озмо­
ишгоњњо, инчунин, татбиќи барномањои 
инноватсиониро мавриди баррасї ќарор 
доданд.

Дар фарљом љонибњо омодагии худро 
љињати тањкими њамкорињои дарозмуд­
дат ва мутаќобилан судманд иброз на­
муда, таъкид карданд, ки натиљањои ин 
мулоќот заминаи устувор барои тањияи 
наќшаи мушаххаси њамкорї хоњад гар­
дид.

Њамкорї бо Донишгоњи Брунел

Дар Донишгоњи байнал­
милали забонњои хориљии 
Тољикистон ба номи Сотим 
Улуѓзода мулоќоти намоян­
дагони Вазорати маориф ва 
илми Љумњурии Тољикистон 
бо роњбарони муассисањои 
тањсилоти олии касбї, муас­
сисањои тањсилоти миёнаи 
умумї ва намояндагони шир­
кати байналмилалии «Эфек­
та» баргузор гардид.

Дар он муовини вазири 
маориф ва илми Љумњурии 
Тољикистон Бадриддин Му­
заффарзода иштирок наму­
да, ањаммияти њамкорињои 
байналмилалї ва љорї наму­
дани технологияњои муосири 
раќамиро дар раванди таъ­
лим махсус таъкид кард.

Зимни суханронии худ 
муовини вазир зикр намуд, 
ки татбиќи лоињаи озмоишии 

омўзиши забони англисї та­
вассути платформаи раќамии 
«Эфекта» натиљањои назар­
рас ба бор оварда, имкони­
ятњои нави истифодаи зењни 
сунъиро дар раванди таълим 
ошкор намудааст.

Ќайд гардид, ки дар дои­
раи лоињаи мазкур омўзго­
рон ва донишљўёни муасси­
сањои тањсилоти олии касбии 
кишвар фаъолона иштирок 
намуда, таљрибаи арзиш­
манд дар самти истифодаи 
воситањои муосири таълимї 
ва технологияњои раќамї ба 
даст оварданд. Њамзамон, 
самаранокии платформа дар 
баланд бардоштани сатњи 
донишњои забони англисї ва 
мутобиќ намудани раванди 
таълим ба стандартњои бай­
налмилалї мавриди арзёбии 
мусбат ќарор гирифт.

Муовини вазир ба омўз­
горони забони англисї ба­
рои сањми арзандаашон дар 
татбиќи лоиња, истифодаи 
самараноки технологияњои 
нав ва рушди малакањои 
касбї изњори сипос намуда, 
наќши онњоро дар пешбурди 
раванди навсозии тањсилот 
муњим арзёбї кард.

Дар љараёни мулоќот 
масъалањои густариши њам­
корињои минбаъда бо шир­
кати «Эфекта», механизмњои 
татбиќи васеи платформа дар 
муассисањои тањсилоти олии 
касбї ва муассисањои тањси­
лоти миёнаи умумї, инчу­
нин, роњњои таъмини устуво­
рии молиявии лоиња мавриди 
баррасї ќарор гирифтанд.

Таъкид шуд, ки Вазорати 
маориф ва илми Љумњурии 
Тољикистон њамкориро бо 

ширкати «Эфекта» њамчун 
яке аз самтњои муњимми му­
осирсозии омўзиши забони 
англисї ва рушди муњити 
раќамии таълим дар кишвар 
арзёбї намуда, љонибдори 
идомаи истифодаи амалии 
платформа ва фароњам овар­
дани имкониятњои бештари 
дастрасї барои омўзгорону 
донишљўён мебошад.

Њамзамон, масъалаи ха­
ридорї ва љорї намудани 
иљозатномањои истифодаи 
платформа барои донишљўён 
аз моњи сентябри соли љорї 
ва ворид намудани харољоти 
марбут ба истифодаи техно­
логияњои раќамии таълимї 
ба наќшањои рушди муасси­
сањои таълимї барои солњои 
2027-2028 баррасї гардид.

Дар анљоми чорабинї ба 
иштирокчиёни фаъоли лоиња 
ва омўзгороне, ки дар тат­
биќи муваффаќонаи барно­
маи озмоишї сањми назаррас 
гузоштаанд, сертификат дода 
шуд.

Татбиќи платформаи раќамии 
омўзиши забони англисї

Зеҳни сунъӣ дар таҳсилот

30 июн дар Китобхонаи миллии Тољикистон Форуми љумњуриявии «Маърифати њуќуќї — омили рушди давлати њуќуќбунёд» баргузор мешавад.

ПЕШРАФТ
Ин куњанмарзи азизон зодгоњи бахти мост,
Бахти нурафшони мо андар љилои вањдат аст.

Камол Насрулло 

Масоили муњим 
дар љаласаи назоратї

Сулњи тољикон пойдор аст 

Ба ифтихори Рўзи Вањда­
ти миллї дар Китобхонаи 
марказонидашудаи шањрии 
ба номи А. Лоњутї тањти 
унвони «Вањдат – сарчаш­
маи сулњу субот» мањфили 
адабию фарњангї баргузор 
гашт. Дар оѓоз директори 
китобхона Идигул Нусратул­
лозода дар мавзуи «Наќши 
Вањдати миллї дар пойдории 
Истиќлоли давлатї» сухан­
ронї карда, иброз дошт, ки 
вањдат ба ривољи бунёдко­
рию созандагї дар саросари 
кишвар мусоидат кард ва аз 
љумла, боиси арљгузории са­
зовор ба маънавияту адабиёт 
гардид.

Дар идомаи мањфил ади­
бон Сафар Амирхон, Муро­
далї Собир, Маљиди Салим 

ва Абдурауф Муродї вобаста 
ба ањаммияту моњияти Вањда­
ти миллї ва неруи нишотбах­

шу саодатовари он ибрози 
андеша намуда, дар мавзуъ­
њои вањдату сулњ, дўстї ва 
ободонї аз эљодиёти худ на­
мунањо ќироат карданд. 

Дар охир байни ишти­
рокдорони мањфил – адибон, 
кормандон ва гурўње аз аъзои 
фаъоли китобхона мубоди­
лаи афкор вобаста ба мавзуи 
мењварии мањфил баргузор 
гашт. 

Шоистаи тазаккур аст, ки 
роњбарияти китобхона, њам­
чунин, баргузории мањфили 
бошукўњеро бо иштироки 
ањли илму адаб ба муноси­
бати 35-солагии Истиќлоли 
давлатии Тољикистон ба наќ­
ша гирифтааст. 

Н. ОХУНЗОДА,
«Омўзгор»

Рамзи баќои давлат

23 июни соли љорї дар Вазорати маориф ва 
илми Љумњурии Тољикистон љаласаи навбатии 
назоратии назди вазири маориф ва илм тањти 
раёсати муовини якуми вазир Њомид Њошим­
зода баргузор гардид.

Дар љаласа муовини вазир, роњбарони 
сохторњои дастгоњи марказии вазорат, муас­
сисањои тобеъ ва масъулини соњаи маорифи 
шањру ноњияњо ба таври њузурї ва маљозї 
иштирок намуданд.

Мутобиќи рўзномаи љаласа масъалаи 
вазъи иљрои ќарори Њукумати Љумњурии 
Тољикистон «Дар хусуси тадбирњои иљрои 
Ќонуни Љумњурии Тољикистон «Дар бораи 
Буљети давлатии Љумњурии Тољикистон барои 
соли 2026» мавриди баррасї ќарор гирифт.

Доир ба масъалаи мазкур сардори раёсати 
иќтисод, банаќшагирї дар соњаи маориф ва 
илм А. Хољазода гузориш пешнињод намуда, 
аз рафти татбиќи маблаѓгузории меъёрии са­
рикасї дар муассисањои таълимї, иљрои ни­
шондињандањои буљетї ва натиљањои омўзиши 
фаъолияти як ќатор раёсату шуъбањои маори­
фи шањру ноњияњо маълумот дод.

Зикр гардид, ки бо вуљуди тадбирњои ан­
дешидашуда дар фаъолияти баъзе маќомоти 
идоракунии соњаи маориф ва муассисањои 
таълимї камбудињо, аз љумла, риоя нагарди­
дани талаботи маблаѓгузории меъёрии сари­
касї, сатњи нокифояи банаќшагирии молиявї, 
суст будани назорати дохилї ва таъхир дар 
иљрои дастуру супоришњои вазорат ба назар 
мерасад.

Њамзамон, дар љараёни љаласа аз љониби 
корманди раёсати иќтисод, банаќшагирї дар 
соњаи маориф ва илм Ш. Дўстмурод механиз­
ми нави маблаѓгузории меъёрии сарикасии 
муассисањои тањсилоти умумї рўнамої гар­
дид. Таъкид шуд, ки татбиќи механизми нав 
ба бењтар гардидани низоми маблаѓгузорї, 
истифодаи самараноки маблаѓњои буљетї 
ва дастгирии муассисањои таълимии шањру 
ноњияњои дурдаст мусоидат хоњад кард.

Дар рафти муњокимањо масъалањои марбут 
ба таќвияти њамоњангсозии фаъолияти маќо­
моти маориф ва молия, баланд бардоштани 
масъулияти роњбарону муњосибони муасси­
сањои таълимї, риояи талаботи ќонунгузории 
буљетї ва таъмини истифодаи маќсадноки 
маблаѓњои давлатї баррасї шуданд.

Дар ќисмати љамъбастии љаласа муовини 
якуми вазири маориф ва илм ба масъулини 
сохторњои дахлдор љињати пурзўр намуда­
ни назорат аз болои иљрои ќарори Њукумати 
Љумњурии Тољикистон, таъмини пардохти 
сариваќтии музди мењнат ва рухсатипулии 
кормандон, риояи талаботи маблаѓгузории 
меъёрии сарикасї, баланд бардоштани сатњи 
интизоми молиявї ва истифодаи самараноку 
шаффофи маблаѓњои буљетї дастуру супо­
ришњои мушаххас дод.

Таъкид гардид, ки роњбарони сарраёсат, 
раёсат ва шуъбањои маорифи шањру ноњия­
њо вазифадоранд, иљрои санадњои меъёрии 
њуќуќї, дастуру супоришњои вазорат ва тала­
боти ќонунгузории буљетиро зери назорати 
ќатъї ќарор дода, барои бартараф намудани 
камбудињои љойдошта ва баланд бардоштани 
самаранокии фаъолияти молиявии муасси­
сањои таълимї тадбирњои зарурї андешанд.

Маркази матбуоти
Вазорати маориф ва илми

Љумњурии Тољикистон

Дар њар сарзамине, ки 
сулњу субот њукмфармо бо­
шад, ба пешрафтњои чашм­
гир ноил мешавад. Чунин 
иќболи баланд барои мар­
думи шарифи Тољикистон 
29 сол муќаддам мушар­
раф гардид. Пас аз љанги 
тањмилии шањрвандї бо 
ба сари ќудрат омадани 
Пешвои миллат муњтарам 
Эмомалї Рањмон бахту 
саодат ва рўзгори орому 
осуда дар сарзамини мо бо 
ба имзо расидани Созиш­
номаи умумии истиќрори 
сулњ ва ризоияти миллї 
таъмин шуд. 

Пас аз пош хўрдани 
Иттињоди Шуравї ва ба 
даст овардани Истиќлоли 
давлатї низоми сиёсї дар 
Тољикистон куллан таѓйир 
ёфт. Солњои аввали Ис­
тиќлоли давлатї даврони 
шикасти низоми яккањиз­
бї, ташаккули бисёрњизбї 
ва пайдоиши љунбишњои 
зиёди иљтимої-сиёсї буд, 
ки ин принсипи асосии 
демократисозии љомеа ба 
њисоб меравад. 

Барои ба эътидол овар­
дани вазъи сиёсии кишвар 
моњњои ноябр-декабри 
соли 1992 дар шањри бос­
тонии Хуљанд Иљлосияи 
XVI Шурои Олии Љумњу­
рии Тољикистон баргузор 
гардид, ки он барои тањки­
ми њокимияти давлатї, 
ташаккули истиќлоли 
кишвар, муайян намуда­
ни самти инкишофи љо­
меа дар солњои баъдї ва 
пайгирї намудан аз прин­
сипњои талаботи бунёди 
љомеаи демократї, дунявї 
ва њуќуќбунёду ягона за­
минаи воќеї ба вуљуд 
овард. Мањз дар иљлосияи 
мазкур муњтарам Эмомалї 
Рањмон њамчун Раиси Шу­
рои Олии Љумњурии Тољи­
кистон интихоб гарди­
данд. 

Сарвари тозаинтихоби 
љумурї дар аввалин му­
рољиатномаи хеш таъкид 
доштанд: «Бародарон ва 
хоњарони азиз! Њамватано­
ни муњтарам! Ман ба њар 
яки шумо дар давраи барои 
Ватан хеле душвор мурољи­
ат карда, ба аќлу заковати 
шумо, ки ворисони фар­
зандони барўманди тољик 
њастед, бовар мекунам. 
Ман ќасам ёд мекунам, ки 
тамоми донишу таљриба­
амро барои дар њар хона 

ва њар оила барќарор шу­
дани сулњ равона карда, 
барои гулгулшукуфии Ва­
тани азизам садоќатмандо­
на мењнат мекунам. Барои 
ноил шудан ба ин нияти 
муќаддас, агар лозим ша­
вад, љон нисор мекунам. 
Чунки ман ба ояндаи неки 
Ватанам ва њаёти хушбах­
тонаи халќи азияткашида­
ам бовар дорам». 

Барои расидан ба ња­
дафњои нињої ва барќа­
рор кардани сулњу субот, 
амнияту оромї, Сарвари 
давлат роњи мураккаб ва 
пуршебу фарозеро тай на­
муданд.

Ин раванд аз моњи апре­
ли соли 1994 оѓоз ёфта, 
моњи июни соли 1997 бо 
имзои Созишномаи уму­
мии истиќрори сулњ ва 
ризоияти миллї дар Тољи­
кистон поён пазируфтааст. 
Гуфтушунидњо дар 8 давр 
дар шањрњои Москваи Фе­
дератсияи Россия, Тењрони 
Љумњурии Исломии Эрон, 
Исломободи Љумњурии Ис­
ломии Покистон, Алмаа­
тои Љумњурии Ќазоќистон, 
Ашќободи Љумњурии Турк­
манистон доир гардиданд. 

Имзои Созишномаи уму- 
мии истиќрори сулњ ва ри­
зоияти миллї, ки 27 июни 
соли 1997 дар пойтахти Фе­
дератсияи Россия ба тасвиб 
расид, яке аз бузургтарин 
дастовардњои халќи тољик 
мањсуб меёбад. 

Президенти Љумњурии 
Тољикистон муњтарам 
Эмомалї Рањмон дар су­
ханронии хеш бахшида ба 
20-умин солгарди Иљлоси­
яи XVI Шурои Олї таъкид 
намуданд: «Акнун замони 
он фаро расидааст, ки мо 
арзиши сулњу оштии мил­
лиро њамчун фарњанги 
зиндагии мардум ба таври 
васеъ густариш дињем. Дар 
марњалаи имрўзаи рушди 
кишвар сулњу ризоияти 
миллї бояд на танњо њам­
чун мазмуни созишномаи 
имзошуда байни ду тара­
фи мухолиф, балки ба њай­
си як фарњанг ва андешаи 
фарогири умумимиллї 
дарк гардида, сулњу вањдат 
ва њамзистии мусолимато­
мези намояндагони њамаи 
неруњои сиёсї, њизбу ња­

ракатњо, љањонбиниву ан­
дешањо ва дину мазњабњои 
сокинони кишварро дар 
бар гирад».

Сулњи тољикон, ќабл аз 
њама, дастоварди мардуми 
кишвар буда, андешаву 
тафаккури амиќи Сарвари 
давлат мебошад. Аз њамин 
сабаб, дастовардњои сулњо­
фарии мардуми мо дар та­
моми минтаќаи љангзадаи 
олам њамчун намунаи њал­
ли низоъњо мавриди исти­
фода ќарор мегирад.

Таљрибаи тољикон доир 
ба фарњанги сулњ, ба Ватан 
бозгардонидани гурезањо 
ва ба мухолифин пеш­
нињод намудани квотаи 
шомил шудан ба њайати 
њукумат, таъмин намуда­
ни њамкорї дар сохторњои 
ќудратї ва њарбї барои 
љомеаи љањонї, махсусан, 
давлатњои љангзада наму­
наи барљаста дар њал наму­
дани ихтилофњои дохилї 
мебошад. Маркази омўзи­
ши ихтилофњо дар шањри 
Лондон эътироф намуд, ки 
ин таљрибаро дар њамаи 
минтаќањои љангзада исти­
фода бурдан зарур аст. 

Тољикистон дар дунё 
ягона давлатест, ки љанги 
шањрвандии он бо сулњ ва 
ризоияти миллї анљом па­
зируфтааст. Аз ин лињоз, 
бисёр давлатњои љањон ба 
таљрибаву амалњои сулњо­
варии њалќи мо мароќи 
махсус зоњир мекунанд, ба 
он бањои сазовор медињанд 
ва онро мавриди омўзиш 
ќарор додаанд. Муншии 
умумии ваќти Созмони 
Милали Муттањид Кофи 
Аннан чунин таъкид на­
муда буд: «Тољикистон 
ба бисёр мамлакатњо дар 
бобати яктарафа шудани 
ихтилофоти дохилї ибра­
ти беназир нишон дод. Ба 
фикрам, ин сањми Тољи­
кистон ба таърихи эљоди 
сулњ аст». 

Сулњи тољиконро як 
навъ њалли ихтилофњои 
сиёсї, бархўрди аќидаву 
тамоилњои сиёсї, мубори­
заи наву куњна, инчунин, 
бузургтарин дастоварди ра­
вандњои сиёсї дар Тољикис­
тони кунунї ва таљрибаи 
нодиру сањифаи тоза дар 
фаъолияти сулњофаринии 

инсоният њисобидан мум­
кин аст. 

Дар бораи ањаммия­
ти Созишномаи умумии 
истиќрори сулњ ва ризо­
ияти миллии Тољикистон 
Пешвои миллат Прези­
денти кишвар муњтарам 
Эмомалї Рахмон таъкид 
кардаанд: «Созишномаи 
умумї аз лињози ањаммия­
ти фавќулоддаи худ бо 
Эъломияи Истиќлолияти 
Љумњурии Тољикистон дар 
як радиф меистад. Агар 
Эъломия ба Тољикистон 
ба таври расмї истиќлол 
ва соњибихтиёрї ато кар­
да бошад, пас Созишнома 
сулњу суботро дар сарзами­
ни мо таъмин сохт».

Мо бояд њамеша аз ис­
тиќлол ва Вањдати миллї, 
ки аз љумлаи муќаддасоти 
љовидонї мебошанд, шук­
рона намуда, онњоро чун 
гавњараки чашм њифз на­
моем. Бояд шукрона ку­
нем, ки Ватани азизу дав­
лати соњибистиќлол дорем 
ва дар он сулњу субот ва 
Вањдати миллї побарљост.

Ба таъкиди Сарвари 
давлат, «Вањдати мил­
лї барои кулли мардуми 
Тољикистон арзиши муќад­
дасу азиз ба њисоб рафта, 
асоси хушбахтї ва саодату 
бедории миллат мебошад. 
Озодї, истиќлол, сулњу 
субот, оромию осоиштагї 
ва созандагию бунёдкорї 
мањз аз шарофати Вањдати 
миллї насиби мо гардида­
аст».

Вањдати миллї барои 
мардуми мо маќому ман­
залате бузург дошта, ме­
тавон онро эњёи дубораи 
давлати тољик баъд аз ња­
зор сол номид. 

Бо талошњои пайвастаи  
Пешвои миллат муњтарам 
Эмомалї Рањмон аркони 
давлатдории тољикон мус­
тањкам гардид. Мушкило­
ти ба сари мардуми кишва­
ромада бартараф гардид, 
њазорон-њазор нафар гуре­
за ба Ватан баргашта, ња­
ёти осоишта барќарор шуд 
ва корњои ободонї вусъат 
ёфтанд. 

Довуд АЛИЗОДА, 
муовини якуми директори 

Агентии назорат дар соњаи 
маориф ва илми назди 

Президенти Љумњурии 
Тољикистон, номзади

илмњои таърих

24-25 июн дар шањри Душанбе даври сеюми Форуми марказњои тањлилии «Осиёи Марказї ва Љумњурии Корея» баргузор гардид.

ЉАШНВОРА
Сулњ чун пероњани зебост бар андоми халќ,
Шаъни мо, пирўзии мо дар намои вањдат аст.

Камол Насрулло 

Дар даврони соњибистиќлолї 
ќариб тамоми соњањои кишвара­
мон ба маљрои куллан нав ворид 
гардида, сол ба сол рушду нумуъ 
карда истодаанд. Мардуми сар­
баланду ватандўсти кишвар анъ­
анањои неки аљдодиамонро идома 
бахшида, бо сарљамъиву муттањи­
дї дар пешрафти Ватанамон сањ­
ми арзанда мегузоранд. 

Бояд тазаккур дод, ки Рўзи 
Вањдати миллї, бемуболиѓа, бо 
Эъломияи Истиќлоли кишвар дар 
як радиф ќарор дорад. Дар замо­
не ки Тољикистони тозаистиќ­
лоли мо бар асари мудохилаи не­
руњои хориљї ва мансабталошии 
баъе гурўњњои дохилї ба гирдоби 
љанги шањрвандї ќарор афто­
да, фарзонафарзанди ин миллат 
муњтарам Эмомалї Рањмон дар 
Иљлосияи 16-уми Шурои Олї 
њамчун раиси Шурои Олї инти­
хоб шуданд, кишварро аз ин вар­
таи фалокатбор наљот доданд. 
Он кас тавонистанд, ки пеши 
роњи љангро бигиранд, миллатро 
аз оворагию парокандагї наљот 
дињанд ва масири рушди шукуфо­
иро муайян намоянд. Аз ин љост, 
ки вањдат њамчун воситаи мут­
тањидсоз шароит фароњам овард, 
ки дар љумњуриамон тањкурсии 
ташаккули љомеаи шањрвандї 
гузошта шавад. Пешвои миллат 
муњтарам Эмомалї Рањмон дар 
мурољиат ба халќи шарифи Тољи­
кистон (12 декабри соли 1992) 
таъкид намуданд: «Ман тамоми 
донишу таљриба ва мањоратамро 
барои дар њар хона ва дар њар 
оила барќарор шудани сулњ раво­
на карда, барои шукуфоии Вата­
ни азизам садоќатмандона мењнат 
мекунам, барои ноил шудан ба ин 
нияти муќаддас, агар лозим ша­
вад, љон нисор мекунам». Ба ња­
мин тариќ, тавассути љонбозињою 
љасорати бемисли Президенти 
мамлакат, ки дар душвортарин 
рўзњо ба бахти мардуми кишвар 
бањри наљоти миллат камари њим­
мат бастанд, мардум нињоят ба 
чунин рўзњои нек ва сулњу субот 
расиданд. Хиради азалии мар­
думи шарифи Тољикистон ѓолиб 
омад. Чунин хиради азалї ва аќлу 
заковати аљдодї ва талошу зањ­
матњои абармарди арсаи сиёсат, 
Президенти мамлакат муњтарам 
Эмомалї Рањмон буд, ки 27 июни 
соли 1997 дар шањри Москваи Фе­
дератсияи Россия Созишномаи 
умумии истиќрори сулњ ва ризои­
яти миллї ба имзо расид. 

Пас аз ба тасвиб расидани со­
зишномаи мазкур пояњои Истиќ­
лоли давлатии Љумњурии То­
љикистон боз њам устувор гардида, 
мардуми кишвар ба ояндаи неку 
дурахшон боварии бештар њосил 
намуданд. Воќеан њам, тайи сиву 
панљ соли Истиќлоли давлатї ва 
бисту нуњ соли Вањдати миллї дар 
њама соњањои љомеа дигаргунињои 
куллї ба вуќуъ пайвастанд. Тољи­
кистон дар ин давраи кўтоњи таъ­
рихї ба дастовардњои бузург му­
шарраф гардид. Аз љумла, бунёди 
хатњои нави роњи оњан, роњњои 
мошингард, наќбњо, неругоњњои 
барќи обї, корхонањои саноатии 
иншооти соњањои иљтимої ва ѓай­
ра далели ин гуфтањо мебошанд.

Бояд ќайд кард, ки Љумњурии 
Тољикистон имрўз дар ќатори 
давлатњои рў ба тараќќї ва амн­
тарини дунё ќарор дорад. Мањз 
истиќлоли комил ва иттињоди 
миллат буд, ки имрўз давлату 
миллати тољикро љањониён эъти­
роф намуданд, фарњангу тамад­
дун, забон, либоси миллї, расму 
оини аљдодиро ба хубї шинох­
танд. Тољикистон имрўз хонаи 
умеди тамоми тољикони љањон 
гардидааст. 

 Пойтахти њамешабањори он – 
шањри Душанбе ба яке аз шањрњои 
зеботарини олам табдил ёфтааст. 
Хандаи беѓаши кўдакон, нигоњи 
мењрбори модарон, азму иродаи 
ќавии љавонон, дуои неки пирон 
ва рафтуои пайвастаи мењмонон 
ба кишвари азизамон аз он шањо­
дат медињад, ки Тољикистон рушд 
менамояд. Имрўз насли хушбахти 
даврони истиќлолро зарур аст, ки 
љоннисору посдор ва ѓамхори ин 
Ватану ин миллат бошанд. Дўст 
доштани Ватан, пос доштани њар 
зарра хоку њар ќатраи оби ин мар­
зи муќаддас аз љумлаи масъулияти 
њар як шањрванд мебошад. 

Мусаллам аст, ки Вањдати 
миллї омили саодати инсоният 
аст. Имрўз Тољикистони азизи 
мо ба муваффаќиятњои назарра­
си сиёсї, илмиву фарњангї, иќ­
тисодиву иљтимої ноил гардида, 
дар љањони муосир љойгоњи шо­
иста дорад. Солњост, ки таљри­
баи сулњи тољикон бо пешнињо­
ди созмонњои байналмилалї дар 
кишварњои гирифтори љангу 
хунрезї мавриди омўзиш ќа­
рор гирифтааст. Пешвои мил­
лат муњтарам Эмомалї Рањмон, 
пеш аз њама, кўшиш ба харљ до­
данд, ки истиќлоли миллиро 
тањким бахшанд, сулњу субот дар 
кишвар ва њифзи њуќуќу озодињои 
шањрвандонро таъмин кунанд. 

Ба таъкиди Пешвои миллат: 
«Њар касе, ки нињоле сабзонда бо­
шад, медонад, дарахт дар як сол як 
бор њосил медињад. Аммо нињоле 
њаст, ки њамеша меваи ширин ба 
бор меоварад. Ин нињол нињоли 
дўстї ва вањдат аст. Мо меваи ши­
рини ин нињоли сабзондаамонро 
чашидем, љомеаи мо аз он бањра­
вар гардид ва мо дигар намегузо­
рем, ки теша ба решаи он расад». 
Бо расидан ба Вањдати миллї ба­
рои пешрафт ва шукуфоии миллат 

дар тамоми соњањо шароити соз­
гор фароњам гардид ва тадриљан 
ба пешрафтњои чашмгир ноил шу­
данд. 

Дар ин замина, соњаи фарњанг 
рушд намуд. Имрўз мо шоњиди он 
њастем, ки њайати эљодии мамла­
катњои хориља барои намоиши њу­
нару мањорат ва табодули таљри­

ба, баргузории рўзњои фарњангї 
ба Тољикистон моянду њунарман­
дони театрњои тољик дар љашнво­
рањои давлатњои дигар иштирок 
мекунанд ва  ин нишони тањким 
ёфтани сулњу вањдат дар кишвар 
аст. 

Аз рўзи расидан ба Вањдати 
миллї ва суботи комил баланд 
бардоштани маоши кормандони 
кулли соњањо тадриљан зиёд гарди­
да, бунёди муассисањои нави таъ­
лимї вусъат ёфт. Илму маориф ба 
яке аз соњањои муњимми мамлакат 
табдил гардид. 

Вањдати миллї яке аз бузург­
тарин дастовардњои Тољикистони 
соњибистиќлол ба шумор меравад. 
Ваќте доир ба яке аз мафњумњои 
муќаддаси њастии миллат – Вањда­
ти миллї андеша менамоем, беих­
тиёр сухани њикматноки Пешвои 
миллат ба ёд меояд – «Ободии 
Тољикистон дар вањдат аст». Воќе­
ан, ободии Ватани бињиштосоя­
мон дар вањдат зоњир мегардад, 
зеро миллати мо дар гузаштаи 
начандон дур дучори мушкилоти 
бузурге гардид, ки њатто хавфи 
нестї ба он тањдид мекард. Хуш­
бахтона, бо талошњои беназиру 
љонбозињои фарзанди баруман­
ди миллат муњтарам Эмомалї 
Рањмон давлату миллат аз нобу­
дї рањо ёфт. Мањз њамин аз худ 
гузаштанњо буд, ки миллат ба чу­
нин саодат расид. 

Президенти мамлакат таъкид 
менамоянд: «Дар замони нињоят 
пуртазоди соњибистиќлолии киш­
варамон наќши созандаи сулњу 
вањдат, пеш аз њама, дар амри тањ­
ким ва такмили рукнњои давлат­
дорї, ки заминањои зарурии њифзи 
истиќлоли миллї, тамомияти ар­
зии кишвар, њуќуќу озодињои ин­
сон ва шањрвандро амалан таъмин 
мекунад, возењан зоњир гардид». 
Бояд гуфт, ки наќши љавонон дар 
тањкими сулњу субот бориз мебо­
шад. Аз ин рў, тарбияи онњо дар 
руњияи худшиносиву худогоњии 
миллї муњим мањсуб мешавад. 

Мардуми сулњдўсту сулњпарва­
ри тољик дар лањзањои басо њассо­
су таќдирсоз сиёсати пешгирифтаи 
Роњбари сулњофарини давлатро 
дастгирї карда, зиндагии осоишта 
ва мењнати њалолро аз љангу хусу­
мат бењтар донистанд. 

Њотам ЊОМИДЗОДА, 
«Омўзгор»

Тавре ки Асосгузори сулњу вањдати миллї – Пешвои 
миллат, Президенти Љумњурии Тољикистон муњтарам 
Эмомалї Рањмон таъкид намудаанд, «Вањдати мил­
лї њамчун падидаи нодири даврони соњибистиќлолии 
кишвар барои сарљамъ намудани миллати дар њоли 
парокандашавї ќарордоштаи тољик ва аз вартаи нестї 
рањої бахшидани давлати навини тољикон наќши басо 
бузургро иљро кард». 

Солњои аввали истиќлол барои Тољикистон давраи 
бисёр вазнин ва сарнавиштсоз буданд. Низоъњои си­
ёсї ва љанги шањрвандї боиси талафоти зиёди љонї, 
муњољирати иљбории ањолї, хароб гардидани инфра­
сохтори иќтисодї ва коста шудани пояњои давлатдорї 
гардиданд. Дар чунин шароит масъалаи њифзи якпор­
чагии давлат ва таъмини сулњу субот ба вазифаи авва­
линдараљаи љомеа табдил ёфт.

Мањз иродаи ќавии сиёсї, хиради азалии мардуми 
тољик ва талошњои пайгиронаи Роњбарияти давлат им­
кон доданд, ки љонибњои мухолиф ба њамдигарфањмї 
расида, сулњу оштї барќарор гардад. Таљрибаи сулњи 
тољикон имрўз њамчун яке аз намунањои муваффаќи 
њалли низоъњо тавассути муколама ва созиш дар арсаи 
байналмилалї мавриди омўзиш ќарор дорад.

Вањдати миллї оѓози марњалаи нави рушду созан­
дагии кишвар гардид. Дар солњои баъдї Тољикистон 
тавонист дар самтњои сиёсї, иќтисодї ва иљтимої ба 
натиљањои назаррас ноил гардад. Амалї гардидани ња­
дафњои стратегии миллї, аз љумла, таъмини истиќлоли 
энергетикї, рањої аз бунбасти коммуникатсионї ва 
рушди саноатикунонии кишвар мањз дар фазои сулњу 
субот имконпазир гардид.

Имрўз дар тамоми минтаќањои љумњурї садњо иншо­
оти иљтимої, фарњангї ва истењсолї бунёд гардида, сатњи 
зиндагии мардум тадриљан бењтар мешавад. Пешрафти 
соњањои маориф, илм, тандурустї ва фарњанг низ самараи 
бевоситаи Вањдати миллї мебошанд. Мањз дар шароити 
сулњу оромї имконияти рушди сармояи инсонї ва тат­
биќи сиёсати иљтимоии давлат фароњам мегардад.

Дар замони муосир, ки љањон бо тањдидњои нави 
сиёсї, идеологї ва иттилоотї рў ба рў аст, ањаммияти 
Вањдати миллї боз њам бештар мегардад. Њифзи ман­
фиатњои миллї, тањкими худшиносї ва эњтиром ба 
арзишњои давлатдорї аз њар як шањрванд масъулияти 
баландро талаб мекунад. Дар ин раванд наќши муасси­
сањои таълимї, зиёиён ва ањли илм њамчун тарѓибгаро­
ни фарњанги сулњ ва тањаммулпазирї муњим мебошад.

Љавонон њамчун неруи асосии љомеа бояд сабаќњои 
таърихро амиќ омўзанд ва дарк намоянд, ки сулњу 
вањдат ба осонї ба даст наомадааст. Он натиљаи љон­
нисорињо, зањматњои шабонарўзї ва иродаи устувори 
фарзандони содиќи миллат мебошад. Аз ин рў, њифз ва 
тањкими Вањдати миллї бояд ба ќисми људонашавандаи 
љањонбинї ва фарњанги сиёсии насли нав табдил ёбад.

Бо гузашти солњо Вањдати миллї ба арзиши бун­
ёдии давлатдории тољикон ва омили асосии рушди 
устувори љомеа табдил ёфтааст. Имрўз њар як шањрван­
ди Тољикистон вазифадор аст, ки барои тањкими сулњу 
субот, њифзи манфиатњои миллї ва пешрафти Ватани 
азиз сањми худро гузорад. Дар сурати нигоњ доштани 
фазои вањдат, њамдигарфањмї ва њамбастагї метаво­
нем ба њадафњои бузурги миллї расида, Тољикистони 
соњибистиќлолро ба кишвари боз њам пешрафта ва 
обод табдил дињем.

Парвина ИСЛОМОВА, 
омўзгори калони кафедраи забонњои хориљии

ДПДТТ ба номи академик М. С. Осимї
дар шањри Хуљанд

     27 ИЮН - РЎЗИ ВАЊДАТИ МИЛЛЇ

САОДАТИ МИЛЛАТ

Ба шарофати Вањдати миллї, сулњу суботи комил мо ба марњалаи руш-
ди устувор ворид гардидем ва њоло барои рўзгори орому осуда, зањмати 
созандаи мардуми сарбаланди тољик баргузории њама гуна чорабинињои 
сиёсиву фарњангї шароити мусоид фароњам омадааст. Дар натиљаи зањмати 
содиќонаи Пешвои миллат муњтарам Эмомалї Рањмон имрўз њар як кунљу 
канори мамлакатамон ободу зебо ва сатњу сифати зиндагии ањолї торафт 
бењтару хубтар гардида истодааст. Сабақи таърих ва 

мактаби худшиносӣ

Дар таърихи давлатдории тољикон санањое њастанд, ки 
ањаммияти онњо бо гузашти ваќт боз њам бештар гардида, 
њамчун рамзи сарљамъї, худшиносї ва баќои миллат хидмат 
мекунанд. Яке аз чунин рўйдодњои таќдирсоз ба имзо расида-
ни Созишномаи умумии истиќрори сулњ ва ризоияти миллї дар 
Љумњурии Тољикистон мебошад, ки 27 июни соли 1997 ба љанги 
шањрвандї хотима бахшида, барои бунёди давлати муосири 
тољикон заминаи устувор фароњам овард.

Дар Донишгоњи байналмилалии сайёњї ва соњибкории Тољикистон неругоњи офтобї бо иќтидори 150 кВт ба истифода дода шуд.

ЉАШНВОРА
Савти ишќ ояд ба гўш аз тор – тори шаршара,
Обшори Мењани мо – обшори вањдат аст.

Камол Насрулло 

Таърих собит намудааст, 
љомеањое, ки дорои сатњи ба­
ланди маърифат ва фарњанги 
сиёсї мебошанд, дар њиф­
зи вањдат ва суботи сиёсиву 
иќтисодї муваффаќ меша­
ванд. Аз ин рў, илму маориф 
њамчун воситаи асосии та­
шаккули маърифат ва љањон­
бинии љомеа дар тањкими 
вањдат наќши бориз доранд. 

Имсол, ки 35-солагии 
Истиќлоли давлатї таљлил 
мешавад, таќдими «Шоњно­
ма»-и Фирдавсї ба тамоми 
мардуми кишвар ва эълони 
озмуни «Шоњномахонї» ба 
унвони яке аз тадбирњои но­
дир дар тањкими худшиносии 
миллї метавонад хидмат на­
мояд. 

Мањз тавассути дониш­
њои таърихї насли љавон 
сабаќњои гузашта ва арзиши 
сулњу вањдатро амиќ дарк 
менамояд.

Яке аз заминањои усту­
вори Вањдати миллї та­
шаккули фарњанги сиёсї 
ва шањрвандии ањолї ба 
шумор меравад. Фарњан­
ги сиёсї маљмуи донишњо, 
арзишњо ва муносибатњои 
шањрвандон дар муносибат 
ба давлат, љомеа ва ќонун 
мебошад. Тавассути таъли­
ми фанњои љамъиятшиносї, 
њуќуќ, сиёсатшиносї ва фал­
сафа љавонон бо принсипњои 
аслии демократия, волоияти 
ќонун, њуќуќи инсон ва масъ­
улияти шањрвандї ошно ме­
гарданд. Ин донишњо барои 
ташаккули мавќеи фаъоли 
шањрвандї ва эњтиром ба 
арзишњои давлатдорї мусо­
идат мекунанд.

Шањрванди дорои фар­
њанги баланди сиёсї манфи­
атњои миллї ва љамъиятиро 
аз манфиатњои шахсї боло 
мегузорад, ба тањрику таб­
лиѓоти ифротгароёна дода 
нашуда, барои њифзи субо­
ти љомеа сањм мегузорад. Аз 
ин рў, баланд бардоштани 
сатњи маърифати сиёсї яке 
аз вазифањои муњимми низо­
ми маориф мебошад. 

Маълум аст, ки дар низо­
ми маориф омўзгор наќши 
мењварї дорад. Сифати таъ­
лиму тарбия, пеш аз њама, 
ба сатњи дониш, малака ва 
љањонбинии омўзгор мар­
бут аст. Омўзгор њамчун 
тарбиятгар дар ташаккули 
шахсияти шањрвандон наќ­
ши њалкунанда мебозад. 
Ўро пешбарандаи љомеа ба­
рои он мешуморанд, ки на 
танњо дониш медињад, балки 
худ намунаи ахлоќи њамида, 
эњтиром ба арзишњои миллї, 
ватандўстї ва масъулиятши­

носї мебошад. 
Дар зимн, мактабњои олї 

њамчун марказњои илму маъ­
рифат дар ташаккули зењнии 
љомеа сањми назаррас ме­
гузоранд. Муњити дониш­
гоњї имконияти муоширати 
намояндагони минтаќањо 
ва гурўњњои гуногуни иљти­
моиро фароњам меорад. Ин 
раванд ба густариши њамди­
гарфањмї, тањаммулпазирї 
ва эњтироми тарафайн му­
соидат мекунад. Њамзамон, 
корњои илмї-тадќиќотї дар 
самти омўзиши масъалањои 
вањдат, сулњ ва рушди љомеа 
метавонанд барои тањияи 
сиёсати самараноки давлатї 
замина фароњам созанд.

Дар баробари низоми 
маориф, илм низ табиатан 
хусусияти муттањидкунан­
да дорад. Дар фаъолияти 
илмї меъёри асосї дониш, 
таљриба ва далел ба шумор 
меравад, на мансубияти мин­
таќавї, иљтимої ё аќидавї. 
Аз ин рў, муњити илмї ме­
тавонад њамчун намунаи 
њамкорї ва њамдигарфањмї 
барои тањкими Вањдати мил­
лї хизмат намояд. Олимону 
донишмандон, дар бароба­
ри машѓулият ба пањлуњои 
људогонаи тањќиќоти илмї, 
масъалањои назарии тањки­
ми Вањдати миллиро тањќиќ 
намуда, барои татбиќи онњо 
дар низоми љомеа иќдом ме­
намояд. 

Дар љараёни амалї гар­
дидани лоињањои муштараки 
илмї байни донишгоњњо ва 
марказњои илмї робитањои 
зењнї ва касбї тањким ёфта, 
њисси ягонагии миллї таќви­
ят меёбад. Пайвандњои илмї 
ва њамкорињои муштарак 
миёни муассисањои илмї ва 
таълим, пажуњишгоњњо ме­
тавонад чун омили муњимми 
Вањдати миллї хидмат ку­
над. 

Дар баробари ин, руш­
ди илм љињати болоравии 
раќобатпазирии давлат ба 
њама гуна тањдидњои беруна 
ва бењтар гардидани сатњи 
зиндагии мардум мусоидат 
мекунад. Пешрафти низо­
ми иќтисодї яке аз омилњои 
муњимми тањкими субот ва 
Вањдати миллї эътироф гар­
дидааст. 

Дар тањкими Вањдати 
миллї наќши зиёиён њамчун 
неруи пешбарандаи фикрї 
ва маънавии љомеа назаррас 

мебошад. Зиёиён бо донишу 
маърифат, љањонбинии ва­
сеъ, сухани созанда ва фаъ­
олияти пурсамари худ дар 
тарѓиби сулњу вањдат, баланд 
бардоштани маърифати си­
ёсиву фарњангии мардум ва 
тарбияи насли наврасу љавон 
сањми арзанда мегузоранд. 

Дар њар љомеа зиёиён 
њамчун табаќаи пешоњанг 
ва рањнамои фикрии мар­
дум шинохта мешаванд. Ба 
ќатори зиёиён олимон, омўз­
горон, адибон, шоирон, рўз­
номанигорон, муњаќќиќон, 
табибон, њуќуќшиносон, хо­
димони фарњанг ва санъат 
дохил мешаванд. Хусусияти 
асосии зиёї дар он аст, ки ў 
соњиби дониш аст, масъулия­
ти иљтимої ва шањрвандиро 
бар дўш дорад.

Таърих собит намуда­
аст, ки дар даврањои њассос 
ва сарнавиштсози рушди 
миллатњо мањз зиёиён таво­
нистаанд бо андешањои со­
занда, пешнињоди роњњои 
њалли мушкилот ва муттањид 
намудани мардум дар атро­
фи арзишњои умумимиллї 
сањми муассир гузоранд. 
Бо дарназардошти њамин 
наќши муњим, њамасола 
дар Тољикистон мулоќоти 
Пешвои миллат бо зиёиён 
баргузор мешавад. 

Яке аз заминањои муњим­
ми Вањдати миллї худшино­
сии миллї ба шумор мера­
вад. Миллате, ки аз таърихи 
худ огоњ аст, фарњанги худ­
ро эњтиром мекунад ва ар­
зишњои миллиро гиромї 
медорад, метавонад вањда­
ти худро њифз намояд ва 
ба пешрафт ноил гардад. 
Аз ин рў, зиёиён дар бедор 
намудани њисси худшино­
сии миллї наќши муњим 
доранд, зеро онњо тавассу­
ти тањќиќоти илмї, таъли­
фи китобњо, маќолањо ва 
асарњои бадеї мардумро бо 
таърихи пурѓановати мил­
лат, дастовардњои фарњангї 
ва шахсиятњои бузург ошно 
месозанд. Ба таъбири дигар, 
яке аз рисолатњои бузурги 
зиёиён дар љомеа мусоидат 
ба тањаввули раванди худ­
шиносии миллї, боло бур­
дани њисси ватандўстї ва 
маърифатпарварї ба шумор 
меравад. 

Олимон ва муњаќќиќон 
бо омўзиши таърихи дав­
латдории тољикон ва мероси 

фарњангї ба тањкими эњсоси 
ифтихори миллї мусоидат 
менамоянд. Агар омўзгорон 
ин донишњоро ба насли ља­
вон интиќол дињанд, адибон 
ва шоирон тавассути каломи 
бадеъ муњаббат ба Ватан ва 
эњтиром ба арзишњои мил­
лиро дар ќалби мардум љой 
медињанд. Зиёиён тавассути 
анљоми ин рисолати бузург 
на танњо худшиносии милли­
ро тањким мебахшанд, бал­
ки дар устувории Вањдати 
миллї сањм мегузоранд. Дар 
солњои душвори таърихи на­
вини Тољикистон зиёиён аз 
аввалин нафароне буданд, ки 
мардумро ба сулњ, оромї ва 
њамдигарфањмї даъват ме­
карданд. Онњо тавассути су­
ханронињо, маќолањо, барно­
мањои радиоиву телевизионї 
ва асарњои бадеї мардумро аз 
оќибатњои харобиовари љу­
дої ва низоъ огоњ намуда, за­
рурати муттањидї ва оштиро 
пайваста таъкид мекарданд.

Мањз зиёиён дар байни 
мардум ѓояеро тарѓиб ме­
намуданд, ки сарфи назар 
аз гуногунии аќидањо ва 
дидгоњњо, манфиати уму­
мимиллї бояд аз њама гуна 
манфиатњои гурўњї болотар 
бошад. Ин андеша яке аз су­
тунњои асосии Вањдати мил­
лї гардид.

Олимону донишмандон, 
ки љузъи муњимми зиёиё­
ни кишвари моро ба вуљуд 
овардаанд, дар ташаккули 
тафаккури илмии љомеа сањ­
ми назаррас доранд. Онњо 
тавассути тањќиќоти худ са­
баб ва роњњои њалли мушки­
лоти иљтимоиро меомўзанд 
ва барои рушди устувори 
давлат пешнињодњои муфид 
манзур менамоянд.

Мусаллам аст, ки дар 
асри XXI љомеаи љањонї бо 
тањдидњои гуногуни идео­
логї, аз љумла, экстремизм, 
радикализм, терроризм ва 
иттилооти бардурўѓ ќарор 
гирифтааст. 

Муњимтарин омили таъ­
сиргузор дар шароити муо­
сир коркарди имкониятњои 
таъсиргузор ва самарањои 
илму маориф дар пойдорї 
ва тањкими Вањдати миллї 
ба њисоб меравад. Тавассу­
ти ташаккули худшиносии 
миллї, баланд бардоштани 
маърифати сиёсї, тарбияи 
тањаммулпазирї, рушди та­
факкури илмї ва муќовимат 
ба тањдидњои беруна низоми 
илму маориф барои устуво­
рии љомеа заминаи боэъти­
мод фароњам меорад.

Тањкими Вањдати миллї 
дар шароити нави таърихї 
ба сатњи маърифат, фарњанг 
ва донишњои шањрвандон 
пайванди амиќ дорад. Чунки 
танњо насли босаводу маъри­
фатпарвар метавонад Вањда­
ти миллиро њифз намуда, 
онро чун дастоварди бузурги 
миллї, рамзи саодати маъ­
навї тањким бахшад.

Обидљон МАЊМУДЗОДА,
муовини директор оид ба илм 

ва инноватсияи Пажуњиш-
гоњи рушди маориф ба номи 

Абдурањмони Љомї, доктори 
илмњои филологї, профессор

Наќши илму маориф ва рисолати 
зиёиён дар тањкими Вањдати миллї

Китоби узви вобастаи АМИТ, док-
тори илмњои таърих, профессор Абду-
фаттоњ Шарифзода «Нури маърифат» 
(солњои 1991-2021) фарогири талошњо 
ва хидматњои хостагинопазири Асосгу-
зори сулњу вањдати миллї – Пешвои мил-
лат, Президенти Љумњурии Тољикистон 
муњтарам Эмомалї Рањмон дар рушди 
илму маориф мебошад.

Дар ин асар муаллиф кўшиш наму­
дааст, ки дастовардњои соњаи маорифро 
дар даврони соњибистиќлолї ба таври 
воќеї инъикос намояд. 

Дар китоб хидматњои Пешвои мил­
лат муњтарам Эмомалї Рањмон дар 
самтњои бунёду навсозї, ќабулу амали­
намоии санадњои соњавї, муњайёсозии 
шароити муосири тањсилу илмомўзї ба­
рои наврасону љавонон, фароњам овар­
дани фазои мусоиди тадќиќоту наво­
варї дар соњаи маориф, дастрасии насли 
даврони соњибистиќлол барои тањсил 
дар бонуфузтарин муассисањои тањси­
лоти олии касбии хориљї, муаррифии 
илми ватанї дар арсаи байналмилалї, 
сохтмони муасисањои таълимї, томак­
табї, миёнаи умумї, миёна ва олии 
касбї бозтоб шудааст. Муаллиф бо такя 
ба далелњо, санадњо ва маводи тањлилї 
масъалањои муњимми соњаи маорифро 
мавриди омўзиш ќарор додааст. Забони 
асар равон буда, хонандаро ба андеша 
кардан водор месозад. 

Асари мазкур аз пешгуфтор ва як­
чанд мавзуи мубрам, аз љумла, маб­
лаѓгузории соњаи маориф, тањсилоти 
томактабї, тањсилоти миёнаи умумї, 
барномаи компютеркунонии мактаб­
њо, омўзиши забонњои хориљї, Озмуни 
љумњуриявии «Фурўѓи субњи доної ки­
тоб аст», нашри китобњои дарсї, тањси­
лоти ибтидої ва миёнаи касбї, квотаи 
президентї, робитањои байналмилалї, 
илм ва инноватсия ва мулоќоти бо зиёи­
ёни мамлакатро дар бар мегирад.
Бояд зикр намуд, ки дар асар расмњо аз 
иштироки Асосгузори сулњу вањдати мил­
лї – Пешвои миллат, Президенти Љум­
њурии Тољикистон муњтарам Эмомалї 
Рањмон дар маросими кушодашавиии 
кўдакистонњои президентї, «Табассум», 
«Зебунисо», «Нигина», «Гули Наврўз», 
«Нурафшон», «Офтобак», «Хуршеди 
Тољикистон», «Санавбар», «30-сола­
гии истиќлол», «Хуршеди истиќлол», 
«Адолат», «Оиша», «Бону», «Закия», 
«Маърифатпарвар», «Зангула» ва кўда­
кистони муассисаи таълимии мактаби 
байналмилалї дар шањри Душанбе љой­
гир шудааст.

Китоб дорои ањаммияти илмї-наза­
риявї ва амалї буда, натиљањои бадасто­
вардаи муаллиф метавонанд дар корњои 
илмї-назариявї љињати муайян намуда­
ни роњњои инкишофи муассисањои таъ­
лимї, томактабї, миёнаи умумї, миёна 
ва олии касбї, пеш аз њама, маориф ку­
мак расонанд. 

Ф. АБДУРАШИТОВ,
доктори илмњои таърих, 

профессор 

Дар шароити нави 
љањонишавї, ки муноси-
батњои сиёсї, иќтисодї 
ва фарњангї босуръат му-
раккаб мешаванд, масъ
алаи тањкими Вањдати 
миллї ањаммияти беш-
тар пайдо мекунад. Барои 
њифзи ин неъмати бебањо 
тамоми нињодњои љомеа, 
бахусус, ањли илму мао-
риф, зиёиёну олимон масъ
улияти бузург доранд. Истиќлол ва 

пешрафти маориф

Чун кабўтар сулњи тољикон парафшон дар самост,
Бар њама дунё паёми мо салои вањдат аст.

Камол Насрулло 

Дар Тољикистон дар дањ сол як маротиба барўйхатгирии ањолї ва фонди манзил гузаронида мешавад.

ЉАШНВОРА

МУЌАДДИМА
Истиќлоли давлатї бузург­

тарин дастоварди таърихии мар­
думи тољик ба шумор меравад, 
ки дар охири асри ХХ насиби 
халќи шарафманди Тољикистон 
гардид. Ин рўйдоди муњимми 
сиёсї ва таърихї замина фа­
роњам овард, ки миллати тољик 
баъд аз садсолањо соњиби дав­
лати мустаќил гардад ва сарна­
вишти хешро мустаќилона му­
айян намояд. Мусаллам аст, ки 
солњои аввали истиќлол барои 
Тољикистон хеле душвор буд. 
Љумњурии Тољикистон ба гир­
доби љанги шањрвандї кашида 
шуд, ки он хисороти бузурги 
моддию маънавї ва њатто ха­
тари аз байн рафтани давлат ва 
пароканда шудани миллатро ба 
вуљуд овард. Дар чунин шарои­
ти нињоят њассосу сарнавиштсоз 
шахсияте зарур буд, ки манфи­
атњои миллї, тањкими истиќлол, 
њифзи давлатдорї ва барќарор 
намудани сулњу суботро аз њама 
боло гузорад. Дар Иљлосияи 
XVI Шурои Олии Љумњурии 
Тољикистон, ки дар таърихи дав­
латдории навини тољикон сањи­
фаи нав боз намуд, муњтарам 
Эмомалї Рањмон Раиси Шурои 
Олї интихоб гардиданд. Сарва­
ри давлат пас аз интихоб шудан 
ба ин вазифаи пурмасъулият 
дар нахустин мурољиати худ ба 
мардуми кишвар бо итминон 
изњор намуданд: «Ман ба шумо 
сулњ меорам!». Ин суханони таъ­
рихї умеди мардумро ба ояндаи 
осоишта бештар намуда, самти 
рушди минбаъдаи кишварро му­
айян сохт.

Дар он рўзњои пурошўб 
Пешвои миллат тамоми неру 
ва њастии худро барои таъми­
ни сулњу субот, Вањдати миллї 
ва тањкими Истиќлоли давлатї 
сафарбар намуданд. Мањз бо 
шарофати талошњои пайгирона, 
иродаи ќавї, љасорат ва матона­
ти Роњбарияти кишвар 27 июни 
соли 1997 Созишномаи умумии 
истиќрори сулњ ва ризоияти мил­
лї ба имзо расид. Ин санади сар­
навиштсоз ба љанги шањрвандї 
хотима бахшида, Тољикистонро 
ба марњалаи нави рушд, созан­
дагї ва пешрафт ворид намуд.
СИЁСАТИ ХИРАДМАНДОНА 

ВА ТАШАББУСЊОИ 
БАШАРДЎСТОНА

Бо шарофати сиёсати хирад­
мандона ва дурбинонаи Роњбари 
давлат Љумњурии Тољикистон 
тавонист симои худро њамчун 
давлати сулњпарвар, демократї 
ва ташаббускор дар арсаи бай­
налмилалї муаррифї намояд. 
Сиёсати «дарњои боз», ки аз 
самтњои муњимми сиёсати хо­
риљии кишвар ба њисоб мера­
вад, имконият фароњам овард, 
ки њамкорињои Тољикистон бо 
кишварњои љањон ва созмонњои 
бонуфузи байналмилалї тадри­
љан густариш ёфта, љумњурї ба 
натиљањои назаррас ноил гар­
дад.

Имрўз Тољикистон дар љо­
меаи љањонї ба сифати кишвари 
сулњљў, ташаббускор ва љониб­
дори њалли масъалањои глобалї 
эътироф гардидааст. Таљрибаи 
сулњи тољикон њамчун намунаи 
муваффаќи њалли низоъњои до­
хилї дар сатњи байналмилалї 
арзёбї мешавад ва мавриди омў­
зиш ќарор дорад.

Сиёсати созанда ва мутаво­
зини хориљии Тољикистон боис 
гардид, ки муносибатњои дип­
ломатї ва иќтисодии кишвар 
бо аксари давлатњои љањон дар 

сатњи баланд ба роњ монда ша­
ванд. Имрўз дар Тољикистон на­
мояндагињои дипломатии киш­
варњои гуногун фаъолият доранд 
ва њамзамон, сафоратхонањои 
Љумњурии Тољикистон низ дар 
давлатњои хориљї манфиатњои 
миллї ва сиёсати давлатии 
кишварро муаррифї мекунанд. 
Ин омил ба рушди њамкорињои 
иќтисодї, љалби сармоягузорї, 
густариши робитањои фарњангї 
ва тањкими мавќеи байналмила­
лии Тољикистон мусоидат мена­
мояд.

Дар баробари ин, ташаб­
бусњои байналмилалии Тољикис­
тон дар самти тањкими сулњу 
субот, мубориза бо тањдидњои 
муосир, аз љумла, терроризм 
ва экстремизм, инчунин, њифзи 
муњити зист ва таъмини дастрасї 
ба захирањои обї аз љониби 
љомеаи љањонї дастгирї пай­
до намудаанд. Пешвои миллат 
муњтарам Эмомалї Рањмон дар 
суханронињои худ аз минбарњои 
бонуфузи байналмилалї пайвас­
та ба масъалањои амният, сулњу 
субот, пешгирии низоъњо ва њал­
ли мушкилоти глобалї таваљљуњ 
зоњир намуда, пешнињодњои со­
занда манзур месозанд.

Яке аз муњимтарин ташаб­
бусњои Тољикистон марбут ба 
масъалаи об ва њифзи муњити 
зист мебошад. Љумњурии Тољи­
кистон дар ин самт як ќатор та­
шаббусњои љањониро пешнињод 
намудааст, ки аз љониби Созмо­
ни Милали Муттањид ва љоме­
аи байналмилалї њамаљониба 
дастгирї гардидаанд. Ин ташаб­
бусњо ба њалли мушкилоти во­
баста ба захирањои обї, таѓй­
ирёбии иќлим ва таъмини рушди 
устувор мусоидат менамоянд.

Бо шарофати чунин сиёса­
ти фаъол ва созанда пойтахти 
Љумњурии Тољикистон – шањри 
Душанбе ба макони баргузо­
рии њамоишњо ва чорабинињои 
муњимми байналмилалї табдил 
ёфтааст. Ин гуна тадбиранде­
шињо ба баррасї ва њалли масъа­
лањои глобалї мусоидат намуда, 
обрў ва нуфузи Тољикистонро 
дар арсаи љањонї боз њам баланд 
мебардоранд.

Ба ин маънї, моњи майи соли 
2026 дар шањри Душанбе Кон­
фронси байналмилалии сатњи 
баланд оид ба Дањсолаи байнал­
милалии амал «Об барои рушди 
устувор» баргузор гардид. Ин 
чорабинии бонуфуз дар воси­
тањои ахбори оммаи љањон ба 
таври васеъ инъикос ёфта, бори 

дигар сањми Тољикистонро дар 
њалли масъалањои муњимми 
глобалї нишон дод. Инъико­
си васеи чунин чорабинињо дар 
баробари баланд бардоштани 
обрўи байналмилалии кишвар, 
ба љалби сармоягузорї, рушди 
соњаи сайёњї ва муаррифии им­
коноти Тољикистон дар арсаи 
љањонї мусоидат менамояд. Дар 
ин самт, бо Фармони Президен­
ти Љумњурии Тољикистон Љои­
заи байналмилалии Президенти 
Љумњурии Тољикистон дар соњаи 
об таъсис ёфт, ки аз нуфузи рў­
зафзуни Тољикистон дар аќсои 
олам шањодат медињад. 

Њамин тариќ, сиёсати хирад­
мандона ва ташаббусњои башар­
дўстонаи Љумњурии Тољикистон 
дар замони истиќлол ба тањки­
ми мавќеи кишвар дар љомеаи 
љањонї, рушди устувори давлат 
ва баланд гардидани нуфузи 
байналмилалии мамлакат мусо­
ид менамояд. 

САНОАТИКУНОНИИ 
БОСУРЪАТИ КИШВАР 

ВА ГУСТАРИШИ 
БУНЁДКОРИЊО

Маълум аст, ки дар замони 
соњибистиќлолї ва пас аз барќа­
рор гардидани сулњу суботи ко­
мил Љумњурии Тољикистон ба 
дастовардњои назарраси иќти­
содиву иљтимої ноил гардид. 
Барои таъмини рушди устувори 
кишвар Њукумати Љумњурии 
Тољикистон њадафњои страте­
гии миллиро муайян намуд, ки 
аз љумла, рањої аз бунбасти 
коммуникатсионї, таъмини ам­
нияти озуќаворї, расидан ба 
истиќлоли энергетикї ва сано­
атикунонии босуръати кишвар 
аз муњимтарини онњо ба њисоб 
мераванд.

Татбиќи пайгиронаи ин ња­
дафњои стратегї имкон фароњам 
овард, ки таваљљуњи асосии дав­
лат ба соњањои њаётан муњим ра­
вона гардида, барои бењтар на­
мудани сатњи зиндагии мардум 
ва рушди иќтисоди миллї зами­
нањои мусоид фароњам оварда 
шаванд.

Имрўз бо шарофати истиќ­
лол ва сиёсати созандаву бун­
ёдкоронаи Пешвои миллат дар 
тамоми гўшаву канори мам­
лакат рафтуомад дар њамаи 
фаслњои сол таъмин гардида­
аст. Бунёд ва таљдиди роњњои 
байналмилалї, љумњуриявї ва 
мањаллї ба рушди иќтисодї, 
густариши робитањои тиљоратї 
ва тањкими Вањдати миллї му­
соидат намуда истодааст. Дар 

айни замон сохтмон ва таљдиди 
роњњо, наќбњо ва пулњои замо­
навї дар минтаќањои гуногуни 
кишвар идома дошта, шарои­
ти мусоидро барои фаъолияти 
иќтисодї ва зиндагии шоистаи 
ањолї муњайё месозанд.

Дар самти таъмини амнияти 
озуќаворї низ корњои назаррас 
анљом дода шудаанд. Истифо­
даи самараноки замин, љорї на­
мудани технологияњои муосири 
кишоварзї ва баланд бардошта­
ни њосилнокии зироатњо имко­
ният фароњам овардааст, ки дар 
бисёр минтаќањои кишвар дар 
як сол ду ва њатто се њосил ба 
даст оварда шавад. Дар натиља 
бозори дохилї бо мањсулоти аз 
љињати экологї тоза ва босифат 

таъмин гардида, сатњи таъми­
ноти ањолї бо мањсулоти кишо­
варзї бењтар шудааст.

Расидан ба истиќлоли энер­
гетикї яке аз самтњои афзалият­
ноки сиёсати давлатї ба њисоб 
меравад. Тољикистон дорои за­
хирањои бузурги гидроэнерге­
тикї буда, истифодаи самарано­
ки онњо барои рушди иќтисоди 
миллї ањаммияти калон дорад. 
Мањз аз њамин сабаб, аз солњои 
аввали истиќлолият ба бунёди 
неругоњњои барќи обї таваљљуњи 
љиддї зоњир карда шуд. Дар дав­
рони истиќлол дањњо неругоњи 
хурду миёна сохта ба истифода 
дода шуданд. Аз љумла, неру­
гоњњои барќи обии «Сангтўда-1» 
ва «Сангтўда-2» дар таъмини 
ањолї ва соњањои иќтисодиёт бо 
неруи барќ сањми арзанда до­
ранд. Њамзамон, корњои сохт­
монї дар иншооти азими аср 
– Неругоњи барќи обии «Роѓун» 
босуръат идома дошта, ду чар­
хаи он ба истифода дода шу­
дааст. Пас аз пурра ба анљом 
расидани сохтмони ин неругоњ 
Тољикистон ба яке аз кишварњои 
асосии содиркунандаи неруи 
барќи аз љињати экологї тоза 
дар минтаќа табдил хоњад ёфт.

Дар баробари ин, истифодаи 
манбаъњои алтернативии энер­
гия, аз љумла, неруи офтоб ва 
бод низ тадриљан густариш меё­
бад. Татбиќи чунин лоињањо ба­
рои таъмини истиќлоли комили 
энергетикї ва њифзи муњити зист 
ањаммияти калон дорад.

Њамчунин, дар кишвар бунё­
ди корхонањои саноатї бавусъат 
љараён дошта, барои табдил ёф­
тан аз кишвари аграрї-саноатї 
ба саноатї-аграрї ќадамњои 
устувор гузошта мешаванд ва 
мардум бо љойњои нави корї 
таъмин мешаванд. 

Њамин тавр, сиёсати созанда 
ва рушди устувори иќтисодї дар 
даврони истиќлол Тољикистон­
ро ба марњалаи нави пешрафт 
ворид намуда, барои зиндагии 
шоиста ва ояндаи дурахшони 
мардум заминањои боэътимод 
фароњам овардааст.

САРМОЯГУЗОРЇ 
БА ОЯНДАИ КИШВАР
Мусаллам аст, ки маориф 

ва илм омили асосии пешрафт, 
рушд ва шукуфоии њар як дав­
лат ба њисоб мераванд, зеро 
мањз насли соњибмаърифат ва 
дорои љањонбинии васеъ мета­
вонад арзишњои миллї ва дав­
латиро њифз намуда, истиќлолу 
вањдатро тањким бахшад ва бо 

эњсоси баланди ватандўстї дар 
пешрафти кишвар сањми ар­
занда гузорад. Аз ин рў, соњаи 
маориф дар сиёсати давлатии 
Љумњурии Тољикистон мавќеи 
мењварї дошта, Пешвои мил­
лат муњтарам Эмомалї Рањмон 
аз рўзњои аввали истиќлол ба 
рушди ин соњаи њаётан муњим 
таваљљуњи махсус зоњир менамо­
янд. Бо тадриљан бартараф гар­
дидани мушкилоти иќтисодиву 
иљтимої њаљми маблаѓгузорї 
ба соњаи маориф зиёд гардида, 
барои таълиму тарбия ва руш­
ди илму дониш шароити мусоид 
фароњам оварда шуд. Имрўз мо 
шоњиди он њастем, ки Пешвои 
миллат зимни њар як сафари 
корї ба шањру ноњияњои мам­
лакат бо ањли илму маориф му­
лоќот намуда, муассисањои нави 
таълимиро мавриди истифода 
ќарор медињанд. 

Яке аз омилњои муњимми 
рушди соња, зиёд гардидани маб­
лаѓгузории давлатї мебошад. 
Сол то сол њаљми маблаѓњои 
буљетї барои соњаи маориф аф­
зоиш ёфта, љињати бењтар наму­
дани инфрасохтори муассисањои 
таълимї, љорї намудани техно­
логияњои нав ва баланд бардош­
тани сифати таълим равона кар­
да мешаванд. 

Дар даврони соњибистиќлолї 
сохтмон ва азнавсозии муасси­
сањои таълимї густариш пайдо 
кард. Њамасола дањњо муассисаи 
нави таълимї дар шањру ноњия­
њои мамлакат ба истифода дода 
мешаванд, ки онњо бо таљњизоти 
муосири таълимї, озмоишгоњњо 
ва технологияњои раќамї таъ­
мин гардида, барои омўзиши бо­
сифат шароити мусоид фароњам 
меоранд.

Дар замони истиќлол маќоми 
омўзгор њамчун ќишри зиёии љо­
меа ба таври назаррас боло раф­
тааст. Ќабули Ќонуни Љумњурии 
Тољикистон «Дар бораи маќоми 
омўзгор» далели равшани ѓам­
хории давлат нисбат ба омўзго­
рон мебошад. Њамзамон, музди 
мењнати омўзгорон мунтазам 
зиёд гардида, барои онњо имти­
ёзњои гуногун муќаррар шуда­
анд. Ин тадбирњо ба баланд шу­
дани нуфузи омўзгор ва бењтар 
гардидани сатњу сифати таълим 
мусоидат менамоянд.

Дар солњои истиќлол низоми 
маорифи кишвар тадриљан ба 
меъёрњои байналмилалї муто­
биќ гардонида мешавад. Љорї 
намудани низоми бисёрхолаи 
бањогузорї, рушди тањсилоти 
фарогир, раќамикунонии соњаи 
маориф ва густариши њамко­
рињо бо созмонњои байналми­
лалї аз љумлаи иќдомњое мебо­
шанд, ки ба баланд гардидани 
сифати таълим мусоидат мена­
моянд. Њамзамон, дастовардњои 
хонандагони тољик дар олим­
пиадањои байналмилалї сол то 
сол зиёд гардида, онњо парчами 
кишварро дар арсаи љањонї ба­
ланд мебардоранд. 

Дар даврони истиќлол ба 
омўзиши фанњои даќиќ, риёзї 
ва табиатшиносї таваљљуњи 
махсус зоњир карда шуд. Эъло­
ни «Бистолаи омўзиш ва рушди 
фанњои табиатшиносї, даќиќ ва 
риёзї дар соњаи илму маориф» 
имкон фароњам овард, ки хо­
нандагон бештар ба омўзиши ин 
фанњо љалб гардида, ба ихтироъ­
корї ва навоварї рў оваранд.

Баргузории озмунњои љумњу­
рияї – «Фурўѓи субњи доної 
китоб аст», «Илм – фурўѓи маъ­

Падидаи сарнавиштсоз ва 
ташаккули давлатдории миллї

ЉАШНВОРА
Он чи фардо парчами моро ба кайњон мебарад,
Дасти азми халќи мо – дасти расои вањдат аст.

Камол Насрулло 

рифат», «Тољикистон – Ватани ази­
зи ман» ва «Шоњномахонї» барои 
дарёфт, дастгирї ва тарбияи наврасону 
љавонони лаёќатманд заминаи мусоид 
фароњам оварда, ба баланд бардошта­
ни фарњанги китобхонї, рушди тафак­
кури эљодї ва густариши донишу маъ­
рифат мусоидат менамоянд. 

Дар даврони соњибистиќлолї барои 
љавонони тољик имконоти васеъ љиња­
ти тањсил дар бењтарин муассисањои 
тањсилоти олии касбии кишварњои хо­
риљї фароњам оварда шуданд. Њазорон 
нафар љавонон дар донишгоњњои бону­
фузи љањон тањсил намуда, њамчун му­
тахассисони баландихтисос ба Ватан 
баргашта, дар рушди соњањои гуногуни 
иќтисодиёт ва иљтимоиёт сањми арзан­
да мегузоранд. Дар ин самт, таъсиси 
Стипендияи байналмилалии Президен­
ти Љумњурии Тољикистон «Дурахшан­
дагон» низ наќши муњим дорад. 

Таъсиси квотаи Президентї яке аз 
иќдомњои муњимми давлат дар самти 
дастгирии љавонони боистеъдод, ба­
хусус, аз минтаќањои дурдасти кишвар 
ба њисоб меравад. Ин ташаббус имкон 
фароњам овард, ки љавонони зиёде ба 
муассисањои тањсилоти олии касбии 
кишвар дохил шуда, соњиби касбу их­
тисос гарданд. 

Њамин тариќ, сармоягузорї ба ма­
ориф дар асл сармоягузорї ба ояндаи 
давлат, миллат ва рушди устувори 
Тољикистон мебошад.

РИСОЛАТИ ВАТАНДОРЇ 
ВА ХУДШИНОСИВУ ХУДОГОЊИИ 

МИЛЛЇ
Яке аз масъалањои муњимме, ки дар 

замони соњибистиќлолї мавриди та­
ваљљуњи махсуси Давлат ва Њукумати 
Љумњурии Тољикистон ќарор гирифт, 
баланд бардоштани њувияти миллї, 
худшиносиву худогоњии шањрвандон 
мебошад, зеро пояњои Истиќлоли дав­
латї, Вањдати миллї ва давлатдории 
муосир мањз дар заминаи маърифати 
баланд, эњсоси ватандўстї ва худши­
носии миллї устувор мегардад. Аз 
ин љост, ки Пешвои миллат муњтарам 
Эмомалї Рањмон аз рўзњои аввали 
соњибистиќлолї ба масъалаи эњёи 
арзишњои миллї, омўзиши таърихи 
пурифтихори халќи тољик ва тањки­
ми худшиносии миллї ањаммияти 
аввалиндараља зоњир намудаанд. Дар 
ин замина, љашнњо ва њамоишњои сатњи 
баланди љумњуриявї ва байналмилалї 
бахшида ба шахсиятњо ва рўйдодњои 
муњимми таъриху фарњанги тољикон 
баргузор гардиданд.

Аз љумла, таљлили солгарди Давла­
ти Сомониён, бузургдошти шахсиятњои 
барљаста, аз ќабили Абуабдуллоњи 
Рўдакї, Абуалї ибни Сино, Љалолид­
дини Балхї, Носири Хусрав, Абдурањ­
мони Љомї, Имоми Аъзам, Садриддин 
Айнї, Бобољон Ѓафуров, Мирзо Тур­
сунзода, инчунин, љашнњои 2700-со­
лагии Кўлоби бостонї, 3000-солагии 
Њисори Шодмон, 5500-солагии Саразм 
ва ѓайра дар роњи тањкими худшиносии 
миллї ва боло бурдани њисси ифтихори 
ватандорї такони љиддї бахшиданд.

Њамзамон, дар замони истиќлол 
осори гаронбањои таърихию фарњангї 
дастраси мардум гардиданд. Нашри 
оммавии «Тољикон»-и академик Бо­
бољон Ѓафуров ва «Шоњнома»-и 
Њаким Фирдавсї барои густариши 
маърифати миллї ва шинохти амиќи 
таърихи халќи тољик сањми назаррас 
гузоштанд. Ин асарњо ба наврасону 
љавонон имкон медињанд, ки аз таъ­
рихи давлатдорї, фарњанг ва тамад­
дуни миллати хеш огоњии бештар пай­
до намоянд. Дар баробари ин, осори 
Пешвои миллат, аз љумла, «Тољикон 
дар оинаи таърих», «Нигоње ба таърих 
ва тамаддуни ориёї», «Ориёињо ва ши­
нохти тамаддуни ориёї», «Чењрањои 
мондагор», «Забони миллат – њастии 
миллат» дар шинохти шахсиятњои 
барљастаи таърихї, дарки амиќи асо­
лати таърихї ва ташаккули љањонби­
нии миллї наќши муњим доранд. 

Яке аз рўйдодњои муњимми солњои 

охир, ки ањаммияти бузурги маънавї ва 
таърихї дорад, ба Ватан баргардони­
дани хоки ќањрамонони миллї – Нус­
ратулло Махсум, Шириншоњ Шоњ­
темур ва шахсияти маъруфи кишвар 
Нисор Муњаммад мебошад. Ин иќдоми 
таърихї бори дигар нишон дод, ки роњ­
барияти давлат ба масъалаи њифзи хо­
тираи таърихї, арљгузорї ба хидматњои 
фарзандони содиќи миллат ва тањкими 
худшиносии миллї ањаммияти махсус 
медињад. Њузури бевоситаи Пешвои 
миллат дар маросими истиќболи мушти 
хоки ин фарзандони фарзонаи миллат 
дар фурудгоњ нишонаи эњтироми амиќ 
ба таърих, давлатдорї ва хидматњои 
шахсиятњои барљаста мебошад. Ин 
иќдом дар љомеа њисси баланди ватан­
дўстї, ифтихори миллї ва масъулияти 
шањрвандиро тањким бахшид. Инчу­
нин, бо Фармони Президенти Љумњурии 
Тољикистон Љоизаи байналмилалии ба 
номи Абуалї ибни Сино таъсис дода 
шуд, ки боз як далели эътибори баланди 
фарзонафарзандони миллат дар арсаи 
љањонї мањсуб меёбад.

Њамин тариќ, дар замони истиќлол 
масъалањои худшиносиву худогоњии 
миллї ба яке аз самтњои муњимми сиё­
сати давлатї табдил ёфта, барои тањки­
ми пояњои давлатдорї, Вањдати миллї 
ва тарбияи насли ватандўсту худогоњ 
заминаи мусоид фароњам оварданд. 
Мањз тавассути эњёи арзишњои таъри­
хиву фарњангї ва арљгузорї ба мероси 
ниёгон метавон Истиќлоли давлати­
ро њифз намуда, ояндаи дурахшони 
кишварро таъмин кард.

ХУЛОСА
Соли љорї барои мардуми Тољи­

кистон таърихиву сарнавиштсоз ба 
њисоб меравад, зеро кишвари азизи мо 
љашни муќаддасу пурифтихори 35-со­
лагии Истиќлоли давлатии Љумњурии 
Тољикистонро таљлил менамояд. Дар 
ин давра Тољикистон тањти роњбарии 
хирадмандонаи Пешвои миллат муњта­
рам Эмомалї Рањмон роњи пуршара­
фи бунёдкорї, тањкими давлатдорї ва 
рушди устуворро тай намуда, ба дас­
товардњои назарраси сиёсї, иќтисодї, 
иљтимої ва фарњангї ноил гардид.

Бо маќсади сазовор истиќбол ги­
рифтани ин љашни бузурги миллї ва 
вусъат бахшидани корњои созандагї 
дар мамлакат, бо ташаббуси Сарва­
ри давлат соли 2026 «Соли вусъат до­
дани корњои ободониву созандагї ва 
таќвияту тањкими худшиносиву худо­
гоњии миллї» эълон гардид. Вобаста 
ба ин, корњои ободониву бунёдкорї 
дар тамоми шањру ноњияњои кишвар 
вусъати тоза гирифта, барои боз њам 
бењтар гардидани шароити зиндагии 
мардум заминањои мусоид фароњам 
оварда мешаванд.

Таљрибаи солњои истиќлол нишон 
медињад, ки пояњои устувори давлат­
дорї мањз бар сулњу субот, Вањдати 
миллї, худшиносиву худогоњї, руш­
ди илму маориф ва мењнати созандаи 
шањрвандон асос меёбанд. Аз ин рў, 
дар шароити пуртазоди љањони муо­
сир њифзи Истиќлоли давлатї, тањки­
ми Вањдати миллї, арљгузорї ба ар­
зишњои таърихиву фарњангї ва баланд 
бардоштани маърифати љомеа аз вази­
фањои муњимтарини њар як шањрванди 
кишвар ба њисоб мераванд.

Мањз бо шарофати истиќлол То­
љикистон тавонист њамчун давлати 
соњибихтиёр, демократї, њуќуќбунёд 
ва дунявї мавќеи худро дар љомеаи 
љањонї мустањкам намояд. Аз ин рў, 
њар яки моро зарур аст, ки ба ќадри 
неъмати бебањои истиќлол расида, дар 
тањкими сулњу субот, Вањдати миллї 
ва рушди минбаъдаи Тољикистон сањ­
ми арзанда гузорем. Бо мењнати со­
диќона, њисси баланди ватандўстї ва 
масъулияти шањрвандї метавонем дар 
ободиву шукуфоии Ватани мањбуба­
мон сањм гузошта, Тољикистони азизро 
ба кишвари боз њам пешрафтаву обод 
табдил дињем. 

Насриддин ОХУНЗОДА,
«Омўзгор»

Илму маориф дар сиёсати иљтимоии 
кишвар мавќеи мењварї дошта, њамеша 
зери таваљљуњи хоссаи давлату њукумат 
ќарор дорад. Дар радифи ќонун, барно­
маву консепсияњои соњавї, ба рушд ва 
дурнамои соњаи маориф дар Паёмњои 
Пешвои миллат муњтарам Эмомалї 
Рањмон таваљљуњи махсус зоњир мегар­
дад. Паёми Президенти Љумњурии Тољи­
кистон ба Маљлиси Олии Љумњурии 
Тољикистон яке аз муњимтарин санадњои 
сиёсї, њуќуќї ба шумор рафта, вазъи ку­
нунии сиёсї, иќтисодї ва иљтимоии мам­
лакатро тањлилу бањогузорї менамояд ва 
барои марњалаи муайяни рушд вазифаву 
њадафњои мушаххасро таъин месозад. 

Аз ин рў, Паёмњои Президенти мамла­
кат барои соњаи маориф аз љињати сиёси­
ву њуќуќї сарчашмаи боэътимоди тањияи 
санадњои меъёриву њуќуќї, таѓйиру ило­
вањо ба ќонунњои амалкунанда, барно­
маву стратегияњои соњавї мањсуб меёбад. 
Њамчунин, дар Паёмњо вазъи илму мао­
рифи кишвар тањлил гардида, пешравињо 
дар ин самт, нуќсу камбудињо, роњњои 
бартарафсозии онњо таъкид ёфта, дасту­
ру супоришњо доир ба рушди минбаъда 
пешнињод мешавад. 

Дар Паёми навбатии Президен­
ти Љумњурии Тољикистон ба Маљлиси 
Олии Љумњурии Тољикистон (16.12.2025) 
соњањои илму маориф дар мењвар ќарор 
дошта, аз љумла, таъкид гардидааст. 
«Ман аз рўзњои аввали фаъолияти худ ба 
њайси Роњбари давлат дастгирї ва руш­
ди илму маорифро самти афзалиятнок 
эълон карда, дар тўли беш аз се дањсола 
ба ин соњањои њаётан муњим таваљљуњи 
аввалиндараља ва доимї зоњир мена­
моям». Воќеан, Президенти мамлакат 
ба рушди илму маориф диќќати махсус 
зоњир намуда, пайваста тадбирњои суд­
манд меандешанд. Ќабули санадњои 
меъёриву њуќуќї, стратегияву барно­
мањои давлатї, гузариш ба низоми мил­
лии маориф, воридшавї ба фазои бай­
налмилалии тањсилот, тањияву таълифи 
барномаву китобњои дарсї, азнавсозї ва 
сохтмони иншооти соњаи маориф, таъ­
мин ва тањкими пояи моддї-техникии 
муассисањои таълимї, иштироки бевоси­
таи Сарвари давлат дар ифтитоњи иншо­
оти соњаи маориф, вохўрињои пайваста 
бо кормандони соњањои илму маориф 
аз љумлаи онњо мебошанд. Суханронии 
Сарвари давлат бо ањли илму маориф 
дар оѓози соли нави тањсил њамчун Дар­
си сулњ ва Рўзи дониш ба тањкими соња 
мусоидат менамояд.

Дар Паёми навбатї доир ба бештар 
гардидани маблаѓгузории соњаи маориф 
таъкид шуд, ки соли 2026 аз њисоби буље­
ти давлатї ќариб 14 миллиард сомонї 
пешнињод гардидааст, ки нисбат ба соли 
2025 25,4 фоиз ва дар ќиёс ба соли 2015 
панљуним баробар зиёд мебошад. Во­
баста ба дурнамои рушди маориф зикр 
гардид, ки дар 25 соли оянда шумораи 
хонандагон ба чор миллион мерасад ва 
зарур аст, ки барои бештар омода кар­

дани кадрњои омўзгорї ва бунёди муас­
сисањои таълимї аз њозир чораљўї карда 
шавад.

Нуќтаи дигари муњимму арзишманд 
мурољиати Сарвари давлат ба падару мо­
дарон, омўзгорон ва ањли љомеа дар тар­
бияи фарзандон мебошад: «Мо бояд дар 
хотир дошта бошем, ки ояндаи давлату 
миллат аз насли босаводу донишманд, 
соњибкасбу соњибњунар, соњибмаърифату 
соњибфарњанг, дур аз таассубу хурофот, 
ватандўсту ватанпараст ва дорои њисси 
баланди худшиносии миллї вобастагии 
амиќ дорад… Агар мо хоњем, ки давла­
ти пешрафта, Ватани обод ва зиндагии 
осуда дошта бошем, бояд кўшиш кунем, 
ки фарзандонамон соњиби саводу дониш 
ва касбу њунар шаванд». Ин андешаи 
Пешвои миллат дар Паём арзиши дас­
турї ва маънавї дошта, њамагонро ба 
тарбияи шоистаи фарзандон вазифадор 
менамояд, зеро тањкими истиќлол, сулњу 
вањдатободї, пешрафти устувор танњо бо 
тарбияи насли љавон дар руњияи худши­
носиву худогоњии миллї муяссар меша­
вад. Дар таќвияти ин гуфтањо, метавон 
аз иќдоми мондагори Роњбари давлат, ки 
китобњои «Тољикон»-и академик Б. Ѓа­

фуров ва «Шоњнома»-и Њаким Абулќо­
сими Фирдавсї нашр ва дастраси соки­
нони мамлакат гардид, ёдовар шуд. 

Дар моддаи 1-и Конститутсия Љумњу­
рии Тољикистон њамчун давлати иљтимої 
эътироф гардидааст. Дар Паём бо такя 
ба меъёрњо ва принсипњои Конститутсия 
масъалањои таъмини адолати иљтимої, 
коњиши камбизоатї, болоравии дароз­
умрии ањолї, сатњи некуањволии мардум, 
таъмини љойи корї њамчун вазифањои 
афзалиятноки сиёсати иљтимоии давлат 
муайян гардидааст. Њамасола, зиёда аз 
200 њазор љойи кории нав таъсис дода 
мешавад. Дар зимн, масъулин вазифа­
дор гардиданд, ки дар панљ соли оянда 
1 миллиону 400 њазор љойи корї созмон 
дињанд.

Дар баробари ин, аз 1 сентябри соли 
2026 маоши вазифавии ањли илму мао­
риф ва дигар кормандони соњаи буљавї, 
стипендияњо ба андозаи 20-25 фоиз ва 
нафаќа 15 фоиз зиёд мешавад, ки аз иќ­
домоти навбатии Сарвари давлат дар 
самти тањкими сиёсати иљтимої дарак 
медињад.

Паёмњои Президенти мамлакат ба 
Маљлиси Олии Љумњурии Тољикистон 
сањифањои нав дар рушду тањкими дав­
латдории замони истиќлол мањсуб меё­
банд. Паёми навбатї ба таљлили љаш­
ни 35-солагии Истиќлоли давлатї рост 
омад ва масъулияти сокинони кишварро 
бештар намуд, ки дар роњи тањкими ис­
тиќлол, сулњу вањдат, ободу зебо гардо­
нидани Тољикистон фаъолияти хешро 
вусъат бахшанд. 

Нилуфар ИМОМЗОДА,
муовини раиси Кумитаи ќонунгузорї 

ва њуќуќи инсони Маљлиси намояндагони 
Маљлиси Олии Љумњурии Тољикистон 

     АФКОР

Рушди соњаи маориф дар мењвари Паём

Аз 17 сентябр то 20 сентябр дар шањри Душанбе Фестивали якуми байналмилалии санъати сиркї тањти унвони «Љањони сирк дилњоро муттањид мекунад!» баргузор мешавад.

ЉАШНВОРА
Бегазанду љовидонї бод он халќе, ки ў
Сўи фардояш равона по ба пои вањдат аст.

Камол Насрулло 

     27 ИЮН - РЎЗИ ВАЊДАТИ МИЛЛЇ

Вањдати миллї ба сифати пади­
даи иљтимоии тањкимбахши суботу 
равнаќи давлати миллї, ки њамра­
дифи Истиќлоли давлатї мањсуб 
мешавад, дар таљрибаи љомеасозии 
муосири тољик љойгоњи мењвариро 
соњиб буда, василаи устувору пой­
барљо ва ќудратманди пирузї алайњи 
њама гуна нокомињои халќ мањсуб 
мешавад. Дар ин маврид Пешвои 
миллат муњтарам Эмомалї Рањмон 
таъкид кардаанд: «Созишномаи 
умумии истиќрори сулњ ва ризоия­
ти миллї барои халќи тољик санади 
таќдирсоз ва њаётан муњим ба њисоб 
меравад, зеро бо имзо гардидани 
он дар зиндагии мардум марњалаи 
наве оѓоз шуда, самтњои минбаъдаи 
пешрафти љомеаи мо мушаххас ва 
муайян гардиданд. Дар дилу дидаи 
халќ шодиву нишот њувайдо гардид, 
умеди одамон ба ояндаи ободу осуда 
аз нав зинда шуд ва дар зењну мафку­
раи мардум андешае таќвият ёфт, ки 
онро бо номи Вањдати миллї ва эњёи 
Тољикистон муаррифї намудем».

Воќеан, Вањдати миллї арзиш­
мандтарин дастовард, заминаи боэъ­
тимоди рушди кишвар дар њама љаб­
њањои њаёт, омили асосии амнияти 
миллї, тањкимбахши њаёти осоиштаи 
халќ, пойдевору сутуни Истиќлоли 
давлатї ба шумор меравад, ки њифз 
ва ташаккули раванди он дар љомеаи 
муосири Тољикистон вазифаи муќад­
даси њар як фарди ин марзу бум аст. 

Хушбахтона, дар Иљлосияи 16-
уми Шурои Олї ба њайси Раиси Шу­
рои Олї интихоб шудани муњтарам 
Эмомалї Рањмон барои њамвор шу­
дани роњ ба сўйи вањдати комил дар 
мамлакат шароити мусоид фароњам 
омад. Нахустин сухани фарзанди 
фарзонаи миллат муњтарам Эмомалї 
Рањмон дар Иљлосияи таърихї ин 
буд: «Ман кори худро аз сулњ сар 
хоњам кард. Ман тарафдори давла­
ти демократии њуќуќбунёд мебошам. 
Мо бояд ёру бародар шавем, то ки 
вазъро ором намоем».

Боиси сарфарозї ва хушбахтист, 
ки баъди истиќрори сулњ ва ризоияти 
миллї бо эњтимоми хастанопазири 
Пешвои миллат муњтарам Эмомалї 
Рањмон, аввалтар аз њама, ќабули 
Конститутсияи Љумњурии Тољикис­
тон ва санадњои меъёрию њуќуќї, 
стратегия ва барномањои давлатї 
мавриди татбиќ карор гирифта, ба 
рушди мамлакат асос гузошта шуд. 

Вањдат, ки мењвари рушди босубо­
ти љомеа ва зиндагии босаодати халќ 
мањсуб мешавад, барои зиндагии 
шоистаи мардум ва тараќќии кулли 
соњањои њаёти сиёсї, иќтисодї, иљти­
моию фарњангї заминаи боэътимод 
фароњам меорад, Аз ин дидгоњ, роњи 
сулњу вањдат ягона воситаест, ки халќ 
ба сарманзили саодат мерасад. 

 Насли имрўзаи давронсоз бояд 
хештаншиносу худогоњ ва дар руш­
ди љомеаи муосир сањмгузор бошад. 
Њамин андеша – худшиносии мил­
лї моро ба сўйи созандагию бунёд­

корї њидоят менамо­
яд. Пешвои миллат, 
муњтарам Эмомалї 
Рањмон дар Паёми 
худ ба Маљлиси Олии 
Љумњурии Тољикис­
тон (16.12.2025) изњор 
доштанд: «Азбаски 4 
сол пеш доир ба 35-со­
лагии Истиќлол ќарор 
ќабул карда будем, 
пешнињод менамоям, 
ки соли 2026 Соли 
вусъат додани корњои 
ободониву созандагї 

ва таќвияту тањкими худшиносиву 
худогоњии миллї ба ифтихори ин 
љашни муќаддас ва бузурги миллї 
эълон карда шавад».

Дар роњи таълиму тарбияи нас­
ли созанда ањли маориф ва илми 
љумњурї њамвора талош менамоянд, 
зеро масъалаи мазкур пайваста дар 
мадди назари Сарвари давлат ќарор 
дошта, борњо таъкид кардаанд, ки 
танњо бо мутахассиси варзида, ки 
ахлоќи њамида, њисси баланди ва­
танпарастї ва худшиносии миллї до­
ранд, оянда метавон љомеаи солиму 
мутамаддин бунёд кард. 

Ин њама ба рўйи кор овардани 
мутахассисони дорои тафаккури со­
занда аз вазъи таълиму тарбия дар 
муассисањои таълимии миёнаю олии 
касбии кишвар вобастагии амиќ до­
рад. Мањз тафаккури солиму созанда 
љомеаро аз њар гуна чолишњои ѓай­
ри ќобили ќабул њифз менамояд ва 
барои тањкими вањдату якпорчагии 
љомеа, ободиву шукуфої шароит фа­
роњам меорад. Њамин тафаккури со­
лиму созанда омили амнияти миллї 
мањсуб ёфта, фазои љомеаро барои 
тараќќиёти босубот мусоид менамо­
яд. 

Вазифаи мо аз он иборат аст, ки 
дар тањияи аќоиди миллии созандаи 
раднопазир насли ояндаро бо неруи 
ќавии ифтихор аз ватандорї тарбият 
намоем. 

Вобаста ба гуфтањои болозикр, 
Пешвои миллат нигоштаанд: «Вањ­
дат барои мо як вожа ё калимаи одї 
нест, балки номаи таќдири мо, шарти 
пешрафти кишварамон ба сўйи оян­
даи ободу осуда ва муњимтар аз њама, 
кафили сарљамъиву хушбахтии имрў­
зу ояндаи халќамон аст».

Сулњу субот ва Вањдати миллї бо 
ањаммияти бузурги хеш, бо арзишњои 
муќаддаси давлату мамлакатамон 
табдил ёфтаанд. Мањз бо шарофати 
онњо мо тамоми рукнњои давлатдо­
риро барќарор ва буњрони шадиди 
иќтисодию иљтимоиро бартараф 
намуда, дар роњи татбиќи њадафњои 
стратегиамон оид ба таъмини ис­
тиќлоли энергетикї, аз бунбасти 
коммуникатсионї рањо бахшидани  
кишвар ва таъмини амнияти озуќа­
вории мамлакат корњои арзандаро 
анљом медињем. 

Рисолати њар як фарди солим­
фикри љомеа аз он иборат аст, ки 
Вањдати миллиро чун гавњараки 
чашм њифз намояд. 

Дар ин росто, бо азму иродати 
ќавї, бо андешаи миллии созанда ба­
рои њифзи Ватани озоду ободу шуку­
фо ва тањкими Вањдати миллї њама­
гон дар татбиќи њадафњои стратегии 
давлати азизамон бояд сањми арзан­
да гузорем. 

Н. ШИРИНЗОДА, 
директори Маркази љумњурия-

вии такмили ихтисоси кормандони 
соњањои сайёњї ва хизматрасонии 

ДБССТ, номзади илмњои филологї 

Ба имзо расидани Созишномаи сулњи 
миллиро коршиносон дар умури шинох­
ти масоили сиёсї як рўйдоди таќдирсоз 
медонанд. Воќеан, имзои созишномаи 
сарнавиштсоз барои миллати љафока­
шида ва куњантаърихи мо неъмати га­
ронбањо аст. Набояд фаромўш кард, ки 
ин њама љонфидоиву љуръату љасорат та­
вассути хидматњои бепоёни фарзонафар­
занди миллат муњтарам Эмомалї Рањмон 
муяссар гардидааст.

Бо саъй ва кўшишњои бепоёни Пре­
зиденти мамлакат дар давоми 35 соли 
охир дар ќатори мафњумњои Ватан, мо­
дар ва истиќлол, вањдат маќоми арзанда 
гирифт. Таърих дар ягон давру замон 
ёд надорад, ки љанги шањрвандї байни 
як халќ бо ин зудї анљом ёфта бошад. 
Имрўз мо бе муњобот гуфта метавонем, 
ки дар бастани шартномаи сулњи байни 
тољикон сањми Роњбари давлат хеле ка­
лон аст. Пешвои миллат дар яке аз ба­
ромадњояшон зикр намуданд, ки «баъд 
аз музокироти тўлонї ба сулњу салоњ 
муваффаќ шудем ва ба кашмакашњои 
бепоён, ки оќибаташ шикасту таназзули 
ногузири давлат ва миллат аст, ќатъиян 
хотима гузоштем». Дар солњои осоишта­
гї ва сулњу вањдат дар Тољикистон як ќа­
тор ташкилотњои љамъиятї, њизбу њара­
катњои сиёсї амал мекарданд, ки наќши 
онњо барои тарѓиби ѓояњои сулњофаринї 
ва тадбиќ гардидани Созишномаи сулњ 
беназир аст. Аз љумла, Њаракати Вањдати 
миллї ва эњёи Тољикистон бо ташаббуси 
Президенти кишвар муњтарам Эмомалї 
Рањмон таъсис дода шуд, ки ин њаракати 

ватандўстона дар тамоми гўшаву канори 
давлатамон аз љониби халќ дастгирї ёфт. 
Ба ин љамъият одамоне аъзо шуданд, ки 
њама ањли илму фарњангу сиёсат буданд. 
Ин њаракати фарњангию сиёсї дар он 
давраи вазнини таќдирсоз ба миллати 
парешони мо ќутбнамо гардид. 

Баъди имзо шудани Созишномаи уму­
мии истиќрори сулњ ва ризоияти миллї 
Тољикистон тањти сарпарастии Прези­
денти кишвар ба дастовардњои назаррас 
ноил гардид. Ба ин маънї, Пешвои мил­
лат дар маќолаи «Сулњ маънии таърихии 
мост» менависанд: «Муњимтарин принси­
пи фарњанги сулњ барои мо, тољикистони­
ён, иборат аз он аст, ки њарчї бештар ба 
доирањои васеи сулњпарварии ањолї такя 
намоем». Роњи осоишта ва мусолињато­
мези њалли ихтилофу муноќишањо, ки 
Тољикистон пеш гирифт, дар таљрибаи 
љањонї нодир ва ибратомўз мебошад. 

Дар мавриди сулњи тољикон собиќ да­
бири кулли Созмони Милали Муттањид 
Кофи Аннан таъкид менамояд: «Тољи­
кистон барои бисёр мамлакатњои дигар 
дар њалли муноќишањои дохилї сабаќи 
беназир дод. Фикр мекунам, ки ин сањ­
ми Тољикистон дар таърихи эљоди сулњ 
мебошад». Воќеан, агар ба равзанаи таъ­
рих нигарем, дунё дар буњрони нооромї 
гирифтор аст, ки ин омил бори дигар со­
бит менамояд, ки пайроњаи тайнамудаи 
сулњофаринии тољикон метавонад барои 
аксари нуктањои доѓи љањон намунаи 
ибрат бошад. 

Ф. ЌАРАЕВ, 
доктори илмњои таърих, профессори ДМТ

Дар дањсолаи аввал пас аз пошхўрии давлати Шуравї Тољикистон, ки истиќлоли дав­
латии худро эълон дошта буд, ба мушкилоту вартањои зиёд рў ба рў шуд. Чунин вазъият 
ба миён омад, ки фаъолияти маќомоти конститутсионии кишвар фалаљ гашта, роњбарони 
ваќт аз идоракунии давлат даст кашиданд. Идоракунии давлат ба дасти яроќдорон ва не­
руњои иртиљої гузашта буд. Дар натиља хавфи пошхўрии давлат ва нестшавии миллат ба 
миён омад. Душманони хориљию дохилї наќшаи ќисмат намудани Тољикистонро кайњо 
тарњезї намуда буданд.

Иљлосияи XYI Шурои Олии Тољикистон, ки охири соли 1992 дар Ќасри Арбоби 
шањри Хуљанд баргузор гашт, масъалаи асосї – барќарорсозии давлатдории тољикон ва 
наљотдињии миллат аз буњрони сиёсиро мавриди баррасї ќарор дод. Дар ин иљлосия ва­
килон ба вазъи сиёсии кишвар бањо дода, ба моддањои 99, 106, 108, 109 Конститутсияи 
Љумњурии Тољикистон (аз 27 ноябри соли 1992) таѓйиру иловањо ворид намуданд. Акнун 
Шурои Олии љумњурї маќомоти олии њокимияти давлатї дониста шуда, ба он вазифањои 
ќонунбарорї, амрдињї ва назоратї вогузор гардид ва Раиси Шурои Олї сардори давлат, 
Сарфармондењи Ќуввањои Мусаллањи Тољикистон зомин ба њуќуќу озодии шањрвандон 
эътироф шуд.

Муњимтарин комёбии иљлосия ба вазифаи Раиси Шурои Олї интихоб намудани ља­
вонмарди соњибхираду љасур ва матинирода муњтарам Эмомалї Рањмон буд. Сарвари 
давлат дар њамин иљлосия ваъда доданд, ки халќи тољикро сарљамъ мекунанд, њатто агар 
ин ба ќиммати љонашон њам бошад. 

Роњбари давлат баъди ба дўш гирифтани ин масъулият борњо бо мухолифин дар боба­
ти сарљамъ намудани миллат ва ташкили давлати миллї гуфтушунид анљом дода, дањњо 
њуљљати расмиро ба имзо расониданд. 

Нињоят, 27 июни соли 1997 дар шањри Москва Созишноми умумии истиќрори сулњ 
ва ризоияти миллї ба имзо расонида шуд, ки барои љањониён таљрибаи нодире шуд ва 
њамин рўз Рўзи Вањдати миллї эълон гардид.

Бењуда нест, ки соли 1998 дар иљлосияи 41-уми Маљлиси Умумии СММ сиёсати мусо­
лињаи миллї ба таври расмї њамчун тарњи бунёди њалли низоъњои дохилимиллї ва мин­
таќавї эътироф гардид. 

Вањдати миллї, ки дар натиљаи талошњои љоннисоронаю ватанпарастона ба даст ома­
дааст, арзиши волоест, ки ба он бунёд ва рушди тамоми унсурњои љомеа ва давлат зами­
нагузор мебошад. Таљрибаи Тољикистон Вањдати миллиро њамчун омили муттањидку­
нанда, пешбаранда ва давои рањої ёфтан аз њама гуна «беморињо»-и пурзиён нишон дод.

Бояд тазаккур дод, ки наќши Асосгузори сулњу вањдати миллї – Пешвои миллат, Пре­
зиденти Љумњурии Тољикистон муњтарам Эмомалї Рањмон дар эњёи сулњи тољикон, бунёд 
ва ташаккули давлати миллї беназир ва таърихист. 

Тољикон бо Вањдати миллии худ ифтихорманданд, онро њифз мекунанду пос медо­
ранд, зеро пешрафти мамлакат, ављи созандагию бунёдкорї ва бардавомии њаёти осо­
иштаи ањли кишвар бо он вобастагї пайдо кардааст.

Холмањмад ОЙЕВ,
дотсенти кафедраи њуќуќи конститутсионї 

ва маъмурии ДМТ, номзади илмњои њуќуќшиносї 

Тањкимбахши 
давлатдории миллї

МЕЊВАРИ РУШДИ ЉОМЕА

ДАСТОВАРДИ БУЗУРГИ ТАЪРИХЇ

Бисту њафтуми июни њар сол дар саросари Тољикистони соњибистиќлоли мо 
яке аз љашнњои бузург ва таърихии миллатамон – Рўзи Вањдати миллї таљлил 
карда мешавад. Аз рўзи ба имзо расидани ин созишнома 29 сол сипарї гардид. Дар 
муддати ин солњои осоишта Тољикистон ба як ќатор комёбињои илмиву фарњангї 
ва иќтисодї ноил гардид, ки бањри ба даст омадани ин дастовардњо сањми Прези-
денти кишвар муњтарам Эмомалї Рањмон назаррас мебошад. 

Дар Тољикистон бо ибтикори Китобхонаи миллии Тољикистон Озмуни љумњуриявии «Бењтарин китобхон» доир мегардад.

МАВЗУИ РЎЗ
Тољикистон маркази сулњу амонии љањон,
Пешвои миллати мо – Пешвои вањдат аст!

Камол Насрулло 

     ТАЊЛИЛ ВА НАТИЉАГИРЇ

     ТАЊСИЛОТИ ТОМАКТАБЇ

Омўзиши фанњои табиатши-
носї, даќиќ, риёзї ва дар умум, 
тамоми фанњо бе истифодаи воси-
тањои техникии таълим ва корњои 
амалї самараи дилхоњ намедињад. 
Аз ин рў, дар баробари баланд 
бардоштани мазмуну муњтавои 
дарс, њамзамон, масъалаи фа-
роњам овардани муњити муосири 
таълимї низ ањаммияти аввалин-
дараља касб мекунад. Кабинетњои 
фаннї ва озмоишгоњњо барои руш-
ди тафаккури техникї, ташаббус
корї, эљодкорї ва дар амал татбиќ 
намудани омўзиши худ заминаи 
мусоид фароњам меоранд. 

Бо дарназардошти ањаммияти 
ин масъала, Њукумати Љумњурии 
Тољикистон (3 апрели соли 2021, 
№114) Барномаи таъмин намуда­
ни муассисањои таълимї бо каби­
нетњои фаннї ва озмоишгоњњои 
муљањњази таълимї барои солњои 
2021-2025-ро ќабул намуд. Њада­
фи асосии барнома муљањњаз гар­
донидани муассисањои тањсило­
ти умумї бо воситањои муосири 
таълимї, бењтар намудани шаро­
ити гузаронидани дарсњои амалї 
ва лабораторї, инчунин, баланд 
бардоштани сифати таълиму тар­
бия дар муассисањои таълимии 
кишвар ба њисоб мерафт. 
Зарурат ва ќабули барномаи нав

Тањкими заминањои моддию 
техникии муассисањои таълимї 
яке аз масъалањои муњимтарини 
рушди соњаи маориф ба њисоб ме­
равад. Тањлили натиљањои амали­
сози Барномаи давлатии таъмин 
намудани муассисањои тањсилоти 
умумї бо кабинетњои фаннї ва 
озмоишгоњњои муљањњази таъ­
лимї барои солњои 2018-2020 ни­
шон дод, ки на њамаи њадафњои 
пешбинишуда ба таври пурра 
амалї гардидаанд. 

Дар доираи барномаи ќаблї 
дар саросари љумњурї таъсис ва 
муљањњаз намудани 2139 кабине­
ти фаннї ва озмоишгоњ ба наќша 
гирифта шуда буд, вале њамагї 
832 кабинет муљањњаз гардида, 
сатњи иљрои барнома 38,9 фоиз­
ро ташкил дод. Њамин тариќ, дар 
шањри Душанбе иљрои наќша 
ба 118,9 фоиз расида бошад, дар 
вилояти Суѓд ин нишондињан­
да 58,84 фоиз, вилояти Хатлон 
32,43 фоиз, Вилояти Мухтори 
Кўњистони Бадахшон 24,31 фоиз 
ва дар шањру ноњияњои тобеи 
љумњурї њамагї 12,47 фоизро 
ташкил медод. 

Яке аз сабабњои асосии иљро 
нашудани барномаи солњои 2018-
2020, тибќи тањлилњои Вазорати 
маориф ва илм, људо нагарди­
дани маблаѓњои кофї аз љониби 
баъзе маќомоти иљроияи мањал­
лии њокимияти давлатї арзёбї 
шудааст. Њамзамон, пањншавии 
пандемияи COVID-19 низ ба ра­
ванди иљрои барнома таъсири 
манфї расонид. 

Дар чунин шароит зарурати 
тањияи барномаи нави давлатї 
ба миён омад. Аз ин рў, бо маќ­
сади идомаи корњои оѓозшуда 
ва фароњам овардани заминаи 

устувор барои рушди омўзиши 
фанњои табиатшиносї, даќиќ ва 
риёзї Барномаи таъмин намуда­
ни муассисањои таълимї бо каби­
нетњои фаннї ва озмоишгоњњои 
муљањњази таълимї барои солњои 
2021-2025 ќабул шуд. 

Таъмин намудани муасси­
сањои тањсилоти умумї бо каби­
нетњои муосири физика, химия, 
биология, география, матема­
тика, технологияи иттилоотї ва 
дигар фанњо, рушди корњои оз­
моишї ва лабораторї, баланд 
бардоштани мањорати омўзгорон 
ва фароњам овардани муњити му­
соиди таълим барои хонандагон 
талаботи асосии барномаи маз­
кур мебошанд. Мањз њамин ња­
дафњо замина фароњам оварданд, 
ки дар солњои минбаъда раванди 
таљњизонидани муассисањои таъ­
лимї суръати бештар касб намо­
яд.

Натиљањои татбиќи барнома
Пас аз ќабули барномаи маз­

кур дар самти тањкими зами­
нањои моддию техникии муасси­
сањои тањсилоти умумї корњои 
назаррас анљом дода шуданд. Чу­
нонки Шарофиддин Асомиддин­
зода - сардори раёсати тањсилоти 
миёнаи умумии Вазорати маориф 
ва илм иттилоъ дод, дар муќоиса 
бо барномаи ќаблї сатњи иљрои 
наќша ба маротиб бењтар гар­
дида, муассисањои таълимї бо 
њазорњо кабинети фаннї ва озмо­
ишгоњњои нав таъмин гардиданд. 

– Яке аз нишондињандањои 
муњимми самаранокии барнома 
афзоиши сатњи умумии иљрои он 
мебошад. Дар доираи барномаи 
солњои 2021-2025 аз 10713 каби­
нети фаннї ва озмоишгоњњои 
муљањњази таълимии пешбини­
шуда 7252 адад харидорї ва ба 
муассисањои таълимї дастрас 
карда шудааст. Сатњи иљрои 
барнома ба 66,8 фоиз расид, ки 
нисбат ба нишондињандаи ќаблї 
ба маротиб бештар мебошад, - 
изњор дошт Ш.Асомиддинзода.

Бояд гуфт, ки дар байни 
фанњои таълимї бештар ба таљ­
њизонидани кабинетњои физика, 
химия ва биология таваљљуњ 
зоњир шудааст. Аз 882 кабинети 
физикаи дар наќша пешбинишу­
да 881 адад харидорї гардида, 
сатњи иљро ба 99,9 фоиз баробар 
шудааст. Њамчунин, аз 1127 ка­
бинети химия 923 адад ва аз 1140 
кабинети биология 962 адад таъ­
мин гардидааст. Дар баробари 
ин, дар баъзе самтњо иљрои наќ­
ша њанўз ба сатњи матлуб нараси­
дааст. Масалан, аз 2561 кабинети 
география њамагї 1331 адад, аз 
2623 кабинети математика 1542 
адад, аз 1440 кабинети суруд ва 
мусиќї 753 адад ва аз 204 озмо­
ишгоњи таълимї 174 адад хари­
дорї шудааст. 

Илова бар ин, бо љалби ша­
рикони рушд, ташкилотњои бай­
налмилалї ва маблаѓњои грантї 
низ аз љониби Вазорати маориф 
ва илм корњои муайян анљом па­
зируфт. Дар маљмуъ, бо маблаѓи 
беш аз 4 миллиону 369 њазор со­
монї 159 кабинети фаннї ва оз­
моишгоњњои муљањњази таълимї 
харидорї ва ба муассисањои тањ­
силоти умумии шањру ноњияњои 
љумњурї дастрас карда шуданд. 

Вазъ дар шањру ноњияњо 
чї гуна аст?

Яке аз љанбањои муњимми арз­
ёбии натиљањои Барномаи таъмин 
намудани муассисањои таълимї 
бо кабинетњои фаннї ва озмоиш­
гоњњои муљањњази таълимї барои 
солњои 2021-2025 тањлили сатњи 
иљрои он дар минтаќањои гуногу­
ни љумњурї мебошад. 

Мутобиќи маълумоти пеш­
нињодшуда, давоми солњои 2021-
2025 дар шањри Душанбе аз 529 
кабинети фаннї ва озмоиш­
гоњњои дар наќша пешбинишуда 
517 адад таъмин гардидааст, ки 
97,7 фоизи иљрои наќшаро таш­
кил медињад. Дар вилояти Суѓд 
аз 3239 кабинети пешбинишуда 
2759 адад харидорї гардидааст. 

Дар вилояти Хатлон аз 4183 ка­
бинети пешбинишуда 2776 адад 
харидорї гардидааст. Вазъ дар 
шањру ноњияњои тобеи љумњурї 
нисбатан нигаронкунанда мебо­
шад, зеро аз 2050 кабинети фаннї 
ва озмоишгоњњои пешбинишуда 
њамагї 912 адад таъмин шудааст. 
Дар Вилояти Мухтори Кўњисто­
ни Бадахшон аз 712 кабинети 
пешбинишуда танњо 188 адад 
таъмин шудааст, ки ин њолат ни­
гаронкунанда мебошад. 

Ба таъкиди Ш. Асомиддин­
зода, сабаби асосии аќибмонии 
баъзе минтаќањо, пеш аз њама, 
људо нагардидани маблаѓњои за­
рурї аз љониби маќомоти иљрои­
яи мањаллии њокимияти давлатї 
ва мањдуд будани имкониятњои 
молиявии муассисањои тањси­

лоти умумї мебошад. Мањз ња­
мин омил боис гардид, ки сатњи 
иљрои барнома дар ВМКБ ва 
шањру ноњияњои тобеи љумњурї 
дар сатњи зарурї иљро нашавад. 

Маблаѓгузорї дар 
иљрои барнома

Маблаѓгузории барномаи 
зикршуда бояд аз њисоби буље­
ти давлатї, маблаѓњои махсуси 
соња, грантњо, ќарзњои имтиёз­
нок ва дигар сарчашмањои ќо­
нунї амалї мегардид. Њамзамон, 
роњбарони муассисањои таълимї 
вазифадор шуда буданд, ки ба­
рои љалби маблаѓњои созмонњои 
байналмилалї ва шарикони 
рушд лоињањои худро пешнињод 
намоянд. 

Ш. Асомиддинзода зикр на­
муд, ки дар давоми солњои 2021­
2025 бо дастгирии шарикони 
рушд барои муассисањои тањсило­
ти умумии љумњурї 159 кабинети 
фаннї ва озмоишгоњњои муљањња­
зи таълимї харидорї шуд. Бо ин 
маќсад, беш аз 4 миллиону 369 
њазор сомонї равона гардид, беш 
аз 1,8 миллион сомонї ба Вилояти 
Мухтори Кўњистони Бадахшон, 
зиёда аз 939 њазор сомонї ба ви­
лояти Суѓд, 893 њазор сомонї ба 
вилояти Хатлон ва 715 њазор со­
монї ба шањру ноњияњои тобеи 
љумњурї рост омад. 

Дар баробари ин, дар татбиќи 
барнома сањми маќомоти иљрои­
яи мањаллии њокимияти давлатї, 
соњибкорон ва шахсони саховат­
пеша низ муњим арзёбї мегардад. 
Ќисми зиёди кабинетњои фаннї 
ва озмоишгоњњои таълимї мањз 
аз њисоби маблаѓњои маќомоти 
мањаллї ва сарчашмањои илова­
гї харидорї ва муљањњаз гардо­
нида шуданд. 

Аз таљрибаи амалисозии бар­
нома бармеояд, ки њамкории му­
ассир миёни давлат, маќомоти 
мањаллї, шарикони рушд ва љо­
меа метавонад имкониятњои нав­
ро барои рушди инфрасохтори 
соњаи маориф фароњам оварад. 

Наќши барнома дар раванди 
таълим

Бояд гуфт, ки њадафи ни­
њоии барнома фароњам оварда­
ни муњити муосири таълимї ва 
бењтар намудани сифати омў­
зиш дар муассисањои тањсилоти 
умумї ба њисоб мерафт.

Яке аз муњимтарин дасто­
вардњои барнома васеъ гардидани 
имкониятњои баргузории дарсњои 
амалї ва корњои лабораторї ме­
бошад. 

Тањкими заминањои моддию 
техникї ба баланд гардидани 
шавќу раѓбати хонандагон ба 
фанњои даќиќ низ мусоидат на­
муд. Ваќте ки хонанда падидањои 
физикї, химиявї ё биологиро дар 
озмоишгоњ мушоњида мекунад, 
дарки мавзуъ амиќтар мегардад. 
Аз њамин љињат, дар барнома 
рушди тафаккури техникї, эљод­
корї ва ташаббускории хонанда­
гон њамчун яке аз њадафњои асосї 
муайян гардида буд. 

Дар баробари ин, ба масъалаи 
таъминоти методї низ таваљљуњи 
махсус зоњир гардид. Дар давраи 
амалисозии барнома зиёда аз 20 
номгўйи дастури таълимию ме­
тодї тањия ва нашр шуда, ба му­
ассисањои таълимї дастрас гар­
диданд. Њамчунин, Низомномаи 
намунавии муљањњаз гардонида­
ни кабинетњои фаннї тањия ва 
тасдиќ карда шуд. 

Самти дигари муњимми бар­
нома баланд бардоштани мањо­
рати касбии омўзгорон буд. Бо 
ин маќсад, Вазорати маориф ва 
илм барои омўзгорони фанњои 
физика, химия ва биология як 
силсила семинару машваратњо 
ташкил намуд. 

Мушкилоти њалталаб 
Бо вуљуди дастовардњои на­

заррасе, ки дар доираи амали­
созии Барномаи таъмин намудани 
муассисањои таълимї бо каби­
нетњои фаннї ва озмоишгоњњои 
муљањњази таълимї барои солњои 
2021-2025 ба даст омадаанд, тањ­
лили натиљањо нишон медињад, ки 
дар ин самт њанўз як ќатор масъа­
лањои њалталаб боќї мондаанд. 

Аз љумла, дар сатњи зарурї 
иљро нашудани барнома ва људо 
нашудани маблаѓњо аз љониби 
МИМЊД ба ин раванд таъсир 
расондаанд. 

Барои ба даст овардани на­
тиљаи назаррас омўзгорон бояд 
аз асбобњои лабораторї ва тех­
нологияњои раќамї самаранок 
истифода баранд. Аз ин рў, таш­
кили мунтазами курсњои боз­
омўзї ва тањияи дастурњои ме­
тодї дар оянда низ ањаммияти 
калон хоњад дошт.

Масъалаи нигоњдорї, нав­
созї ва таъмири таљњизоти хари­
доришуда низ бояд дар маркази 
таваљљуњ ќарор гирад. Таљњизоти 
лабораторї ва воситањои техни­
кии таълимї бо гузашти ваќт ба 
навсозї ва хидматрасонии тех­
никї ниёз пайдо мекунанд. 

Љасури ЌИЁМИДДИН, 
«Омўзгор»

Фаъолияти бавусъати кўдакистон дар Ќубодиён
Дар дењаи Саридижи Љамоати дењоти 

Кайќубоди ноњияи Ќубодиён муассисаи 
томактабї фаъолият менамояд. 

Муассисаи томактабии номбурда аз 
њисоби 0,10 садяк замини муассисаи тањ­
силоти миёнаи умумии №11 бо маблаѓ­
гузории соњибкори ватанї Фарњод Зиёев 
сохта шуд. Бинои муассиса бо тарњи меъ­
мории наву муосир бунёд гардида, аз 3 
ошёна иборат аст. Дар њар ошёна 10-тої 
њуљрањои барњаво барои дар сатњи баланд 

ба таълиму тарбия фаро гирифтани кўда­
кон мављуд аст.

Тавре ки дар суњбат мудири муассиса 
Малика Имомалиева иброз дошт, дар њар 
ошёна ба ѓайр аз 15 њуљраи таълимї, боз 
толорњои мусиќї, варзишї, инчунин, ош­
хона ва њаммом мављуд мебошад. 

Њамарўза кўдакон се ваќт бо хўроки 
гарм таъмин карда мешаванд. 

Муассиса барои таълиму тарбияи 400 
нафар пешбинї гардида, имрўз дар он 385 

нафар кўдакон ба таълиму тарбия фаро 
гирифта шудаанд. Муассисаи томактабии 
мазкур 25-уми декабри соли 2025 аз љо­
ниби Сарвари давлат муњтарам Эмомалї 
Рањмон ба таври маљозї кушода шудааст. 

Аз фаъолияти муассиса њамагї 6 моњ 
сипарї шуда бошад њам, шумораи кўдако­
не, ки ба боѓча ниёз доранд, торафт меаф­
зояд, зеро ин муассисаи муосир дар Љамо­
ати дењоти Кайќубод ягона буда, кўдакон 
аз дењањои Саридиж, Озодагон, Бошќалъа, 
ки дар масофаи 1,5-2 километр то маркази 
љамоат воќеъ гардиданд, ба таълиму тар­
бия љалб карда мешаванд.

– Мо барои дар сатњи баланд ба роњ 
мондани сифати таълиму тарбия ва љалби 
бештари кўдакон ба муассиса дар њамаи 
гурўњњо таълими забони русї ва англиси­
ро ба роњ мондем, - изњор дошт М. Имо­
малиева.

Сањни бинои муассиса ва роњраву гир­
ду атрофи он бо дарахтони мевадору со­
яафкан, гулу буттањои њамешасабзу оро­
ишї ороста шудааст. Дар як гўшаи њавлии 
муассиса њавзи калони сунъї барои оббо­
зї бунёд гардидааст. 

Аъзам БОБОЕВ, 
рўзноманигор 

Татбиќи барнома: пешрафт, 
мушкилот ва дурнамо

ФАНЊОИ ДАЌИЌ
Файзи муњаббат мерасад аз њар канорат, эй Ватан!
Субњи саодат мевазад дар рањгузорат, эй Ватан!

Камол Насрулло 

ЊИСОБ НАМУДАНИ ЌИМАТЊОИ 
ИФОДАЊОИ АЛГЕБРАВЇ

Масъалаи 83. Агар 2х = 3у = 216  бо­

шад, ќимати 1
х

 + 1
у

 -ро ёбед.
Масъалаи 84. Ададњои њаќиќии 

а, b, c ва d ба намуди a + b = 9
c – d

 ва 

c + d += 25
a – b

 дода шудаанд. Бузургии 
a2 + b2 + c2 + d2 кадом ќимати хурдта­
ринро ќабул карда метавонад?

Масъалаи 85. Ададњои a, b, c мус­
бат буда, a2(a – c) = (b2 – c2)(a + c) ва 
b2(b – а) = (c2 – a2)(b + a) мебошад. 
Исбот кунед, ки c2(c – b) = (a2 – b2)(c + b) 
мешавад.

ЊАЛЛИ МАСЪАЛАЊО 
83. Њал. Ќимати ифодаи додашуда­

ро бо ду тарз њисоб мекунем: 
Тарзи якум. СЌР: x ≠ 0, y ≠ 0. Аз 

ифодаи матлуб системаи муодилањо 
тартиб медињем:

2x = 216,
3y = 216.

Њар ду тарафи муодилаи якумро ба 
дараљаи y ва њар ду тарафи муодилаи 
дуюмро ба дараљаи x мебардорем:

(2x)у = 216у,
(3у)х = 216х;		

2xy = 63у,
3xy = 63х.

Акнун муодилањои якум ва дуюм­
ро бо њам зарб карда, онро табдил ме­
дињем:

2xy ∙ 3xy = 63y ∙ 63x; 
(2 ∙ 3)xy = 63у + 3х ё 6xy = 63(х + y).
Аз ин љо ху = 3 (х + у) мешавад. 

Њар ду тарафи баробарии њосилшуда­
ро ба 3ху таќсим мекунем:

х + у
ху  = 13   ё ки 1

х
 + 1

у
 = 13 . 

Љавоб: 13 .
Тарзњои дигари њал ба хонандагон 

њавола карда мешавад.
84. Њал. Тарзи якум. Ифодањои 

додашударо ба махраљњои тарафњои 
рост, зарб карда пайдо мекунем:

(а + b)(c – d) = 9;
ac – ad + bc – bd = 9;
(a – b)(c + d) = 25;
ac + ad – bc – bd = 25;
Тарафњои чап ва рости бароба­

рињои њосилшударо бо њам љамъ кар­
да, пайдо мекунем:

ac – ad + bc – bd + ac + ad – bc – bd = 9 + 25;
2ac – 2bd = 34  ё ки 2(ac – bd) = 34. 
Исбот мекунем, ки a2 + b2 + c2 + d 2 

> 2(ac – bd) аст. Исботи ин нобаробарї 
аз a2 + c2 > 2ac ё а2 – 2ас + с2 > 0 ё ки 
(а – с)2 > 0 ва b2 + d 2 >  2bd ё b2 – 2bd + d 2

> 0 ё ки (b – d)2 >  0 бармеояд. Пас, a2 + 
b2 + c2 + d 2 = 34 мешавад.

Баробарї њамон ваќт иљро мешавад, 
ки агар њамаи нобаробарї ба баробарї 
мубаддал шаванд. Пас, њангоми а = с ва 
b = – d будан баробарї иљро мегардад. 

Ќиматњои мазкурро ба бароба­

рињои a + b = 9
c – d

 ва c + d = 25
a – b

 
гузошта, ќиматњои мувофиќро њосил 

мекунем:

c – d = 9
c – d

 ё (c – d)2 = 9 ё ки c – d = ± 3;

c + d = 25
c + d

 ё (c + d)2 = 25 ё ки c + d = ± 5.
Аз ду муодилаи њосилшуда чор 

системаи муодилањоро тартиб дода, 
онро њал мекунем:

1)
 

c – d = 3,
c + d = 5,   

2c = 8,
2d = 2;	   

c
1
 = 4,

d
1
 = 1.

2)
 

c – d = – 3,
c + d = 5;    

2c = 2,
2d = 8;   

c
2
 = 1,

d
2
 = 4.

3)
 

c + d = – 5,
c – d = 3;    

2c = – 2,
2d = – 8;   

c
3
 = – 1,

d
3
 = – 4.

4)
 

c + d = – 5,
c – d = – 3;   

2c = – 8,
2d = – 2;   

c
4
 = – 4,

d
4
 = – 1.

Пас, а
1
 = с

1
 = 4; а

2
 = с

2
 = 1; а

3
 = с

3
 = 1; 

а
4
 = с

4
 = – 4  ва  b

1
 = – d

1
 = – 1; b

2
 = – d

2
 = – 4; 

b
3
 = – d

3
 = – 4; b

4
 = – d

4
 = – 1 мешаванд. 

Тарзњои дигари њал ба хонандагон 
њавола карда мешавад.

Њамин тариќ, чор љуфт ќиматњои 
таѓйирёбандањоро њосил намудем.

Љавоб: (4; – 1; 4; 1), (– 4; 1; – 4; – 1), 
(– 1; 4; – 1; – 4), (1; – 4; 1; 4).

85. Њал. Баробарии a2 (a – c) = (b2 
– c2)(a + c)-ро муоина мекунем. Му­
шоњида мекунем, ки агар b = c бошад, 
a = c шуда, баробарии с2 (c – b) = (a2 – 
b2)(c + b) иљро мешавад, чунки њар ду 
тарафи он ба нол баробар мешаванд. 
Бинобар ин, минъбад њолати b ≠ c-ро 
муоина мекунем. Ќавсњои баробарии 
якумро кушода, онро ба намуди зерин 
табдил медињем:

a3 – a2c = ab2 + b2c – ac2 – c3;
a3 + ac2 – ab2 = a2c + b2c – c3   ё ки 

a (a2 + c2 – b2) = c(a2 + b2 – c2).     (1)
Ба монанди њамин, баробарии

b2(b – a) = (c2 – a2)(b + a)-ро табдил ме­

дињем:
b3 – ab2 = bc2 + ac2 – a2b – a3;
b3 + a2b – bc2 = ab2 + ac2 – a3   ё ки 

b(b2 + a2 – c2) = a (b2 + c2 – a2)	  (2)
Тарафњои чап ва рости бароба­

рињои (1) ва (2)-ро бо њам зарб меку­
нем:

аb(a2 + c2 – b2)(b2 + a2 – c2) = 
=ac(a2 + b2 – c2)(b2 + c2 – a2)	        (3)
Агар a2 + b2 – c2 = 0 бошад, ба­

робарии a2 (a – c) = (b2 – c2)(a + c) ба
(c2 – b2)(a – c) = (b2 – c2)(a – c) баро­
барќувва мешавад. Азбаски b ≠ c аст, 
он гоњ a – c = a + c шуда, c = 0 меша­
вад. Дар натиља, шарти масъала иљро 
намегардад. Бинобар ин, a2 + b2 – c2 ≠ 
0 буда, њар ду тарафи баробарии (3)-
ро ба a(a2 + b2 – c2) ихтисор кардан 
имконпазир аст. Дар натиља, b(a2 + c2 
– b2) = c(b2 + c2 – a2)-ро њосил намуда, 
ба он ифодаи баробарќувваи зеринро 
њосил мекунем: 
ba2 + bc2 – b3 = cb2 + c3 – ca2.

Баробарии њосилшударо ба наму­
ди зерин табдил медињем:

c3 – c2b = a2c + a2b – b2c – b3.
Аз тарафњои чап њамзарби умумї 

c-ро бароварда, тарафи рости бароба­
риро ба њамзарбњо људо мекунем:

c2(c – b) = c(a2 – b2) + b(a2 – b2);
c2(c – b) = (a2 – b2)(b + c).
Њамин тариќ, баробарии зарурї 

иљро гардид. 
Љавоб: Исбот шуд.

Мамадљон МАЊКАМОВ, 
профессори кафедраи методикаи 

таълими математикаи ДДОТ 
ба номи Садриддин Айнї

     ЌОБИЛИЯТИ ЗЕЊНЇ

     НАЗОРАТИ ДОХИЛИМАКТАБЇ      ТАБИАТШИНОСЇ

ЊАЛЛИ МАСЪАЛАЊО ДОИР БА ОЛИМПИАДА
Машѓулияти њабдањум (синфњои 8 ва 9) 

Тањлили дарс – таќвиятбахши фаъолияти омўзгор 

Њоло дар соњаи маориф баланд бардоштани сатњу сифати таълиму тарбия 
аз масъалањои муњимтарин ба њисоб меравад. Дар ин самт наќши роњбарияти 
муассисаи таълимї муњим буда, яке аз воситањои асосии таъсиррасонї ба сифа-
ти таълим – тањлили дарсњои омўзгорон мебошад.

Тањлили дарс имкон медињад, 
ки сатњи касбии омўзгорон муай­
ян гардида, камбудињо сари ваќт 
ошкор ва роњњои ислоњи онњо пеш­
нињод карда шаванд. 

Маќсадњои асосии тањлили дарс 
муайян намудани сатњи дониши 
методии омўзгор, бањогузорї ба 
усулњои таълим, арзёбии иштиро­
ки хонандагон, ошкор намудани 
камбудињо ва пешнињоди тавсияњо 
мебошанд.

Тањлили дуруст ба рушди эљод­
кории омўзгор, такмили малакањои 
педагогї ва баланд шудани самара­
нокии дарс мусоидат мекунад.

Роњбарияти муассисаи таълимї 
(директор, муовинон) дар раванди 
тањлили дарс вазифањои зеринро 
иљро менамояд:

- ташкили мунтазами назорат аз 
сифати таълим;

- расонидани кумаки методї ба 
омўзгорон;

- муайян кардани таљрибаи пеш­
ќадам;

- ташкили мубодилаи таљриба 
байни омўзгорон;

- њавасмандгардонии омўзгоро­
ни фаъол.

Пеш аз иштирок дар дарс роњ­
бар бояд наќшаи дарсро аз назар 
гузаронад, маќсаду вазифањои 
дарсро муайян намояд ва хусусият­

њои синфро ба инобат гирад.
Дар љараёни дарс диќќат ба љан­

бањои зерин равона карда мешавад: 
оѓоз ва анљоми дарс; риояи наќшаи 
дарс; усулњои таълим (фаъол, ин­
терактивї); истифодаи воситањои 
аёнї ва технология иштироки хо­
нандагон; сатњи фањмиши мавод.

Ба фаъолияти омўзгор чунин 
љанбањо бањогузорї мешавад: хо­
нандагон бояд фаъол бошанд, 
мустаќилона фикр кунанд ва дар 
муњокимаи мавзуъ иштирок намо­
янд.

Пас аз дарс роњбар бояд камбу­
дињоро бо далел нишон дињад, тав­
сияњои мушаххас пешнињод намояд 
ва љињатњои мусбати фаъолияти 
омўзгорро таъкид кунад.

Омўзгор дар заминаи тањли­
ли дарсаш барои бењтар намудани 
фаъолияташ ба омўзиш ва љустуљўи 
навгонињо рў меорад.

Тањлили дарс яке аз воситањои 
муњимми идоракунии сифати таъ­
лим мебошад. Агар он бо усули 
дуруст ва муносибати касбї гуза­
ронида шавад, метавонад ба рушди 
њамаљонибаи омўзгорон ва такми­
ли бештари сифати таълиму тарбия 
мусоидат намояд.

Фаррух ГУРЕЗОВ, 
директори МТМУ №91-и 

ноњияи Рўдакї 

Њангоми баргузории мавзуи «Синфи 
парандагон» аз фанни зоологияи синфи 
8, мо-омўзгорон бояд кўшиш намоем, ки 
хонандагонро ба парандагони хушхони 
Тољикистон шинос намоем. 

Ба парандањои хушхон кабк, булбул, 
бедона, майна, саъва, чархресак, дуррољ 
ва ѓайра дохиланд. 

Кабк дар Тољикистон дар баландии 
4000 метр аз сатњи бањр зиндагї меку­
над. Кабкњо аз парандањои ќадимї буда, 
вобаста ба муњити љойи зист рангашон 
гуногун; ќањваии паст, хокисттарранг ва 
нуќрагин мешавад.

Кабк парандаи тезромшаванда буда, 
одам онро барои овози хушаш дар хона 
нигоњ медорад. Кабк аз 4 то16 тухм мегу­
зорад. Вазни кабк аз 600 то 900 грамм ме­
шавад. Он дар «Китоби сурхи Тољикис­
тон» ворид карда шудааст.

Булбул низ яке аз парандањои хушхон 
ба њисоб меравад. Вай бо омад-омади 
бањор (аз моњи апрелу май) аз мамлакат­

њои гарм ба Тољикистон меояд. Булбул 
бештар дар боѓњои серсоя ва роњњои 
салќини кўњї лона мегузорад. Булбул 
чор ва панљто тухм гузошта, аз онњо 
чўља мебарорад. Булбул парандаи хурди 
хокистарранг буда, аз моњи май овози 
чањ-чањи хушоњангаш ба гўш мерасад. 
Булбул парандаи њашаротхўр ва фоида­
овар аст.

Саъва низ аз парандањои базебу хуш­
хон ба њисоб меравад. Он бештар дар 
боѓоти кўњсор, буттазор, нишебии кўњњо, 
соњилњои дарёњо ва љангалзори Тољи­
кистон вомехўрад. Вай парандаи хур­
дест, ки болу параш хокистарранг буда, 
дар болаш рахњои намоёни зард дорад. 
Хушхонии саъва бештар њангоми лона­
созї ва тухмгузорї дар фасли тобистон 
ба гўш мерасад.

Майна њам аз парандањои муќимии 
Тољикистон ба њисоб рафта, дар водињо, 
дењањо, шањрњо ва боѓњо вомехўрад. Му­
айян намудаанд, ки майна аз сатњи бањр 
то баландии 2000 метр зиндагї меку­
над. Майнањо охирњои моњи апрел љуфт 
шуда, лона месозанд. Онњо лонаро дар 
гўшаи бом, ковокии дарахтон, дар зери 
сангњо ва кўњњо месозанд ва 5-6 тухм ме­
гузоранд. Майнањо дар як сол ду маро­
тиба чўља мебароранд. Хўроки майна ња­
шарот, кирмина, баъзан олуболу, гелос 
ва ангур мебошад.

Шариф АРАБОВ,
Пањлавон НАЗАРОВ, 

омўзгорони МТМУ №21-и 
ноњияи Варзоб

Парандањои хушхон 

Дар Намоишгоњи байналмилалии савдо ва сармоягузории «Суѓд – 2026» беш аз 200 ширкати ватанї иштирок намуданд.

МЕТОДИКА
Бо пуштањоят саф ба саф гулрезу гулгардон шудї,
Бо файзи Истиќлоли худ шоистаи даврон шудї!

Камол Насрулло 

Системаи даврии элементњои хи-
миявї яке аз кашфиётњои муњимта-
рини илми химия ба њисоб меравад. Ин 
система имконият медињад, ки эле-
ментњои химиявї ба таври муназзам 
љойгир карда шуда, хосиятњои онњо 
омўхта ва пешгўї карда шаванд. Таъ-
рихи пайдоиш ва ташаккули систе-
маи даврї ба асри XIX рост меояд ва 
бо номи як ќатор олимони барљаста 
алоќаманд аст.

Дар нимаи асри XIX шумораи эле­
ментњои маълум зиёд гардид ва оли­
мон кўшиш карданд, ки онњоро ба 
низом дароранд. Дар он давра зару­
рати гурўњбандии элементњо ба миён 
омад, зеро омўзиши хусусиятњои онњо 
душвор гардид. 

Яке аз аввалин олимоне, ки ба 
гурўњбандии элементњо машѓул шуд, 
химики олмонї Йоганн Доберейнер 
буд. Ў соли 1829 «триадањо»-ро пеш­
нињод намуд. Дар ин гурўњњо се эле­
менте муттањид карда мешуданд, ки 
хосиятњои ба њам монанд доштанд. 
Масалан, литий, натрий ва калий ба як 
триада дохил мешуданд. Доберейнер 
муайян кард, ки массаи атомии элемен­
ти миёна таќрибан ба њисоби миёнаи 
массањои ду элементи дигар баробар 
аст. Аммо ин усул наметавонист њамаи 

элементњои маълумро фаро гирад.
Баъдтар олими англис Љон Ню­

лендс кўшиши дигаре барои тартиб 
додани элементњо анљом дод. Ў соли 
1864 ќонуни «октавањо»-ро пешнињод 
намуд. Мувофиќи ин ќонун, њар 
њаштум элемент хосиятњои ба њам мо­
нанд дошт. Нюлендс элементњоро аз 
рўйи зиёдшавии массаи атомї љойгир 
намуда, ба хулоса омад, ки баъд аз 
њар њафт элемент хосиятњо такрор ме­
шаванд. Гарчанде ки ин ѓоя љолиб ва 
барои замони худ навоварона буд, бис­
ёр олимон онро ќабул накарданд. Са­
баби асосї он буд, ки ќонуни октавањо 
танњо барои баъзе элементњои сабук 
мувофиќат мекард.

Ќадами муњимтарин дар рушди сис­
темаи даврї ба номи олими машњури 
рус Дмитрий Иванович Менделеев 
вобаста аст. Ў (1834-1907) яке аз до­
нишмандони барљастаи асри XIX ба 
шумор меравад. Соли 1869 Менделеев 
Ќонуни даврии элементњои химиявиро 
кашф намуд, ки яке аз ќонунњои асосии 
табиатшиносї мебошад. Ў на танњо 
химик, балки энсиклопедист, физик, 
иќтисоддон ва муњаќќиќи соњањои гу­
ногуни илм буд.

Менделеев системаи даврии эле­
ментњоро дар асоси зиёдшавии массаи 
атомї ва такроршавии даврии хосият­
њои химиявии онњо тартиб дод. Ў му­
айян намуд, ки хосиятњои элементњо 
ба таври даврї такрор мешаванд. Дар 
љадвали пешнињодкардаи ў элементњои 
дорои хусусиятњои монанд дар як гурўњ 
љойгир карда шуданд.

Яке аз муњимтарин хусусиятњои 
љадвали Менделеев дар он буд, ки ў 
барои элементњои њанўз кашфнашуда 
љойњои холї гузошт. Вай бовар дошт, 
ки дар оянда олимон ин элементњо­

ро кашф хоњанд кард. Илова бар ин, 
Менделеев хосиятњои баъзе аз ин эле­
ментњоро пешгўї намуд. Баъдтар каш­
фи элементњои галлий, германий ва 
скандий дурустии пешгўињои ўро пур­
ра исбот кард. Ин воќеа боис гардид, 
ки љомеаи илмї ањаммияти системаи 
давриро эътироф намояд.

Бояд ќайд кард, ки Менделеев љад­
вали давриро дар як муддати кўтоњ 
тањия накардааст. Ў зиёда аз бист сол 
барои такмил ва омўзиши ин система 
зањмат кашид. Олим пайваста маъ­
лумоти олимони дигарро меомўхт, 
таљрибањо мегузаронд ва љадвалро 
такмил медод. Дар яке аз намунањои 
аввалини љадвали даврї гурўњњо ва 
даврањо њанўз пурра муайян нашуда 
буданд. Бо вуљуди ин, тадќиќоти пай­
вастаи ў имкон дод, ки љадвали даврї 
тадриљан шакли муосири худро пайдо 
намояд.

Дар солњои аввал бисёр олимон ба 
кори Менделеев шубња мекарданд. Баъ­
зењо фикр мекарданд, ки гурўњбандии 
элементњо танњо як тасодуф аст. Танњо 
баъди кашфи элементњое, ки Менделе­
ев пешгўї карда буд, ањаммияти воќе­
ии љадвали даврї маълум гардид.

Менделеев дар баробари фаъолия­
ти илмї, ба дигар соњањо низ таваљљуњ 
дошт. Ў дар соњаи метеорология, физи­
ка ва иќтисод низ корњои илмї анљом 
додааст. Олим зиёда аз 1500 асари 
илмї навиштааст. Дар байни онњо 
китоби машњури ў – «Асосњои химия» 
мавќеи махсус дорад. Ин китоб яке аз 
аввалин асарњои мукаммали химияи 
ѓайриорганикї ба њисоб меравад.

Дар асри XX, баъди кашфи сохтори 
атом ва пайдоиши назарияи атомї сис­
темаи даврї боз њам такмил дода шуд. 
Олими англис Генри Мозли нишон 
дод, ки элементњоро бояд на аз рўйи 
массаи атомї, балки аз рўйи раќами 
атомї љойгир кард. Ин кашфиёт ањам­
мияти бузурги илмї дошт, зеро баъзе 
камбудињои љадвали Менделеевро бар­
тараф намуд. Аз њамон ваќт сар карда, 
асоси муосири системаи даврї ба раќа­
ми атомї такя мекунад.

Имрўз системаи даврии элементњои 
химиявї яке аз воситањои асосии омў­
зиши химия ба њисоб меравад. Он дар 
мактабњо, донишгоњњо, озмоишгоњњо 
ва марказњои илмї васеъ истифода ме­
шавад. Бо ёрии системаи даврї олимон 
метавонанд хосиятњои элементњоро 
муайян намоянд, пайвастагињои навро 
омўзанд ва њатто элементњои нави хи­
миявиро кашф кунанд.

Наќши системаи даврї дар рушди 
техника, тиб, саноат ва технологияњои 
муосир хеле бузург аст. Дар соњаи тиб 
элементњои химиявї барои истењсоли 
доруњо истифода мешаванд. Дар тех­
ника ва электроника бисёр элементњо 
барои истењсоли таљњизоти муосир 
ањаммияти калон доранд. Инчунин, 
дар саноати кайњонї ва энергетика 
омўзиши элементњо наќши муњим ме­
бозад.

Њамин тавр, системаи даврии эле­
ментњои химиявї яке аз дастовардњои 
бузурги илмї ба шумор меравад. Он 
натиљаи зањмати олимони барљаста 
ва намунаи равшани рушди пайдар­
пайи илм аст. Кашфи Ќонуни даврї 
ба рушди минбаъдаи химия ва дигар 
илмњои табиатшиносї таъсири амиќ 
расонид. Имрўз низ системаи даврї 
њамчун асоси омўзиши химия ва бисёр 
соњањои илм хидмат мекунад.

Анора МУСОЕВА, 
омўзгори химияи гимназияи №2-и 

шањри Бўстон

Дар шароити љањони муосир, ки 
илму технология бо суръати баланд 
рушд меёбанд, наќши математика 
њамчун пояи асосии тафаккури ман­
тиќї ва воситаи дарки љањон торафт 
бештар мегардад. Математика на 
танњо фанни таълимї, балки забони 
умумиљањонии илм аст, ки тавассути 
он инсон метавонад ќонунњои таби­
ат, равандњои иќтисодї ва падидањои 
иљтимоиро шарњ дињад. Бо вуљуди 
ин, ба мушоњида мерасад, ки ќисми 
муайяни хонандагон ба омўзиши ма­
тематика шавќу раѓбат надоранд. Аз 
ин рў, баланд бардоштани шавќи хо­
нандагон ба ин фан яке аз масъалањои 
муњимми педагогикаи муосир ба шу­
мор меравад.

Аввалан, бояд зикр намуд, ки му­
носибати хонанда ба фан аз усули таъ­
лим ва мањорати омўзгор вобастагии 
зич дорад. Омўзгоре, ки дарси худро 
бо усулњои љолиб, фањмо ва эљодкоро­
на баргузор мекунад, метавонад њатто 
душвортарин мавзуъњоро ба хонанда­
гон ба таври сањењу љолиб шарњ дињад. 
Масалан, истифодаи мисолњои њаётї, 
ки ба таљрибаи рўзмарраи хонандагон 
наздиканд, метавонад дарки мавзуъро 
осон ва шавќовар намояд. Ваќте хо­
нанда мефањмад, ки математика дар 
зиндагии њаррўза чї гуна истифода 
мешавад (аз њисобу китобњои одї то 
технологияњои мураккаб) ба омўзиши 
ин фан бештар таваљљуњ зоњир меку­
над.

Истифодаи технологияњои муосир 
дар раванди таълим ањаммияти ка­
лон дорад. Имрўз имкониятњои васеи 
раќамї – барномањои интерактивї, 
платформањои таълимии онлайн ва 
воситањои визуалї метавонанд дарси 
математикаро муассир ва љолиб гар­
донанд. Видеодарсњо, аниматсияњо ва 
симулятсияњо ба хонандагон имкон 
медињанд, ки мафњумњои абстрактиро 
ба таври аёнї дарк намоянд. Њамин 
тариќ, истифодаи технологияи њози­
разамон дар дарсњо на танњо сифа­
ти таълимро бењтар мекунад, балки 
шавќи хонандагонро низ афзоиш ме­
дињад.

Бояд ќайд кард, ки муњити мусои­
ди равонї дар синф низ наќши калидї 
дорад. Агар хонанда аз хато тарсад ё 
худро нотавон эњсос намояд, шавќи ў 
ба фан коњиш меёбад. Аз ин рў, омўз­
гор бояд фазои мусоид ва њавасманд­
кунандаро фароњам оварад, ки дар он 
њар як хонанда худро озод њис кунад. 
Баргузории дарс дар шакли бозї ва 
мусобиќа ба рафти таълим метаво­
над таъсири мусбат расонад. Бозињои 
мантиќї, викторинањо, озмунњои син­
фї ва гурўњї на танњо донишро мус­
тањкам мекунанд, балки руњияи раќо­
бати солим ва њамкориро низ таќвият 
мебахшанд. Ваќте ки дарс ба шакли 

бозї мегузарад, хонандагон худро дар 
раванди омўзиш дида, ин њолат шавќи 
онњоро ба фан бештар мекунад.

Њамчунин, наќши волидонро низ 
нодида гирифтан мумкин нест. Даст­
гирии волидон, муносибати мусбат 
ба тањсил ва њавасмандкунии фарзан­
дон дар хона метавонанд ба ташак­
кули шавќи устувор ба фанњои таъ­
лимї, хусусан, математика мусоидат 
намояд. 

Дар баробари ин, бояд ба рушди 
тафаккури эљодї ва ба мустаќилия­

ти хонандагон ањаммият дода ша­
вад. Математика талаб мекунад, ки 
хонанда фикр кунад, тањлил намо­
яд ва роњи њалли масъалањоро мус­
таќилона ёбад. 

Баланд бардоштани шавќу раѓ­
бати хонандагон ба омўзиши мате­
матика як раванди бисёрљониба аст, 
ки усулњои муосири таълим, бозињои 
мантиќї ва пайвастани илмро бо 
њаёти воќеї талаб мекунад. Бозї ва 
машќњои мантиќї љузъи људонопази­
ри дарсњои муосир буда, барои шавќ­
манд кардани хонандагон ва рафъи 
њароси онњо аз мушкилии фан кумак 
мекунанд. Пайвастани математика бо 
њаёти воќеї, нишон додани он ки ма­
тематика на танњо маљмуи раќамњо, 
балки асоси технология, иќтисод ва 
њаёти њаррўза аст (масалан, њисобњои 
молиявї, моделсозї), шавќи хонанда­
гонро зиёд мекунад. Ташкили корњои 
беруназсинфї, гузаронидани мањ­
филњо, олимпиадањои хурд ва чора­
бинињои математикї берун аз дарс 
самаранокии таълимро баланд мебар­
дорад. 

Њамчунин, муњим аст, ки муваф­
фаќиятњои хурдтарини хонандагон 
сари ваќт ќадрдонї карда шаванд. 
Њатто дастовардњои хурд метавонанд 
ба баланд шудани бовар ба худ ва ба 
афзоиши шавќ мусоидат намоянд. 
Калимањои руњбаландкунанда, муко­
фотњои рамзї ва эътирофи зањмати 
хонанда дар назди њамсинфон воси­
тањоеанд, ки метавонанд таъсири бу­
зург дошта бошанд.

Хулоса, баланд бардоштани шавќи 
хонандагон ба омўзиши математи­
ка раванди мураккаб ва бисёрљанба 
мебошад, ки аз њамкории омўзгор, 
хонанда ва волидон вобаста аст. Ис­
тифодаи усулњои муосири таълим, фа­
роњам овардани муњити мусоид, љорї 
намудани технология ва дастгирии 
равонї метавонад ба ин њадаф мусои­
дат намоянд. Танњо дар чунин шароит 
мумкин аст, ки хонандагон на танњо 
математикаро биомўзанд, балки онро 
дўст доранд ва дар зиндагии худ сама­
ранок истифода баранд.

Исроил ИБРОЊИМОВ, 
омўзгори математикаи

МТМУ №6-и ноњияи Зафаробод 

     БА ПЕШВОЗИ МАШВАРАТЊОИ АВГУСТЇ

ВУСЪАТБАХШИ ДОНИШУ АФКОРВУСЪАТБАХШИ ДОНИШУ АФКОР

Таърихи ташаккул ва инкишофиТаърихи ташаккул ва инкишофи
системаи даврии элементњои химиявїсистемаи даврии элементњои химиявї

17 июн дар шањри Душанбе Конфронси байналмилалии илмї-амалї тањти унвони «Тамоюлњои рушди маориф дар кишварњои иттињод» баргузор шуд.

МАЪРИФАТ
Субњи саодат медамад дар рањгузорат, эй Ватан,
Мењри Худо љавлон занад дар њар наворат, эй Ватан!

Камол Насрулло 

     АЗ ДАФТАРИ ЁДДОШТ
Дар овони наврасї ва љавонии 

мо, солњои шастуму њафтодуми 
асри гузашта, замони Иттињоди 
Шуравї, ин кишвари бузургро 
«мањкам бо пардаи оњанин» ме­
гуфта бошанд њам, дарњои он 
барои ворид гаштани адабиёт ва 
фарњанги пешќадами дунё њаме­
ша боз буд.

Њазорњо адабиёти илмї, ба­
деї, публитсистї ва филмњои 
хориљї бо забони русї тарљума, 
нашр ва дастраси миллионњо 
хонандагон ва тамошобинони 
кишвар мешуд. Њамчунон, ба 
забони халќњои Шуравї тарљу­
ма мегардид. Чунин амал яке аз 
бењтарин фазилатњои њамон дав­
ра буд.

Дар «шашяки рўйи замин» 
жанри филми бадеї чун бењтарин 
воситаи тарбияи бачагон, навра­
сон, љавонон ва тамоми мардум 
истифода мешуд. Ин шакли тар­
бия натиљаи хуб медод.

Дар замони Эрони шоњї аз ин 
кишвар дањњо филм ва њазорњо 
адабиёти илмию бадеї, шеъру су­
руди бењтарин овозхонњо вориди 
кишвари Шуравї мегашт. Дар 
байни хонандагону тамошобинон 
пањн мешуд. Мо аз онњо ѓизои 
маънавї мегирифтем. Дар бораи 
ахлоќ, маънавиёт, урфу одат, та­
факкури бадеї, дараљаи рушди 
тарбияи эстетикии халќњои њам­
забони худ маълумот дарёфт ме­
кардем.

Яке аз филмњои хотирмон 
«Бабри Мозандарон», истењсоли 
филмсозони эронї буд. Наќши 
ќањрамони филмро љањонпањла­
вон Имом Алї Њабибї иљро ме­
намуд.

Филм характери тарљумаи­
њолї дошт. Аз сифатњои шах­
сият ва таќдири як љавонмарди 
форс њикоят мекард, ки тавассу­
ти омўзиш ва машќњои сангини 
маќсадноки шабонарўзї аз вар­
зишгари одї, зина ба зина, то 
ба унвони ќањрамони љањон дар 
риштаи гўштингирї ноил мегар­
дад. Шаъну шарафи ватанашро 
дар арсаи љањон баланд мебардо­
рад.

Чанд сухани мураббии ќањра­
мони филм, ки ба шогирдон њи­
доят мекард, барои мо, љавонон 
хотирмон буд: «Таваллуд шудан 
дар олам як чизи одї аст. Аммо 
ба ќадри он расидан, дар зиндагї 
наќш гузоштан – ин аст нишонаи 
камолот ва хиради инсонї». Ё 
ин ки: «Инсон набояд аз зиндагї 
туњфае интизор бошад. Баръакс, 
бояд зиндагиро њамчун туњфа ба­
рои худ ташкил кунад».

Шинохти аввалини ман аз 
кишвари бузурги Эрон тавассути 
њамин филм сурат гирифта буд.

Дар соли дуюми фаъолияти 
дипломатї, ба хотири рушди сар­
моягузорї ба иќтисодиёти мамла­
кат, ман гурўњи соњибкорони ши­
нохтаи Эронро ба сафорат даъват 
кардам. Чанд лоињаро пешнињоди 
онон намудам.

Муњокима, суолу љавоб ва ху­
лосањои мо, дар маљмуъ, муфид 
буданд.

Баъди чорабинї мо ба мењмо­
нон дастурхони таомњои тољикї 
пешкаш кардем.

Њангоми гуфтугўи озод бо 
соњибкорон, ман дар бораи ада­
биёт, фарњанг ва маданияти Эрон, 
аз љумла, оид ба филми «Бабри 
Мозандарон» ва ќањрамони он 
оѓои Њабибї таассуроти худро 
баён доштам.

Бо сипарї шудани панљ-шаш 
рўз, яке аз соњибкорони Тењрон 
бо исми оѓои Муњсинї дархости 
мулоќот кард. Њини вохўрї чанд 
таклифи муфиди њамкориро бо 
Тољикистон пешнињод намуд.

Њамзамон изњор дошт:
– Муњтарам кордори Сафо­

рат, њангоми мулоќот бо соњибко­
рони эронї, Шумо, њамзамон, дар 
бораи адабиёт ва фарњанги Эрон 
њарфњои љолиб арзонї доштед. Аз 

љумла, нисбат ба оѓои Имом Алї 
Њабибї, ќањрамони филми «Баб­
ри Мозандарон» њам.

Ростї, оѓои Њабибї дойї 
(бародарзода)-и ман аст. Дар ин 
муддат, банда имкон доштам бо 
эшон дар тамос бошам. Зарур до­
нистам, дар бораи суњбати Шумо, 
таассуроти некатон нисбат ба 
филми «Бабри Мозандарон» ва 
ќањрамони он изњори назар на­
моям.

Ин пайѓомро оѓои Њабибї 
бисёр хуб пазируфт. Ба ман супо­
риш дод, ки даъвати љањонпањла­
вонро барои ташриф овардани 
Шумо ба манзили эшон дар Мо­
зандарон расонам. Он кас инти­
зори посухи Шумо аст, ки кай ин 
имконро метавонед пайдо бику­
нед.

Аз ин даъват хурсанд шудам. 
Пеш аз њама, дар бораи зинда­
ву саломат будани ин шахс, ки 
мамлакати худро дар олам аз ду 
љињат муаррифї кардааст. Ав­
валан, њамчун ќањрамони љањон 
ва дуюм, чун наќшофари филми 
машњуру хотирмон.

Бо иљозати роњбари намоян­
дагї, ман розигии худро барои 
аёдати шахсияти хирадпешаву 
зўрманд ба оѓои Муњсинї иброз 
доштам.

ТАЊАМТАН БИПЎШАД 
БАБРИ БАЁН

Њамин тариќ, мо бо ањли оила 
озими сафари Мозандарон шу­
дем.

Воќеан, ин мавзеъ, ки дар 
соњили бањри Хазар љойгир аст, 
як ќисмати бињиштосои Эронро 
мемонад.

Мо бо њамроњии оѓои Муњ­
синї шањрњои Гургон ва Омулро 
паси сар карда, ба маркази Мо­
зандарон расидем.

Оѓои Муњсинї роњнамо буд. 
Мошини ў пешопеш мерафт. Мо 
аз шањр берун баромада, ба самти 
фароз њаракат кардем. Оќибат, 
аз нуќтаи ањолинишин људо шу­
да, ба сўйи теппаи бузурге роњ 
гирифтем.

Умуман, Мозандарон мулки 
њамешабањор, сарсабзу хуррамро 
мемонад. Саросар љангалзор ва 
чашмасор аст.

Самти теппае, ки мо њаракат 
мекардем, аз чапу рост њамин та­
биатро дошт.

Оќибат, мошинњои мо ба ба­
ландии теппа расиданд. Рў ба 
рўйи мо як дарвозаи бузург баро­
мад. Мисле, ки касе мунтазири мо 
бошад, онро кушод. Маълум ме­
шуд, ки соњибхона аз ваќти ома­
дани мо хабар дорад.

Вориди њавлии ба андоза ка­
лон шудем ва пасу пеш мошинњо­
ро манъ карда, фаромадем.

Моро як пирамарди тахминан 
њафтод-њафтоду панљсола, ќадба­
ланд, газгўшт, чашму абрўсиёњ, 
бо мўйи сари кўтоњи љингилаи 
мошубиринљ, риши пок тароши­
да, шими љинси обшуста, куртаи 
остинкўтоњи замонавї ва пойаф­
золи сабуки варзишї пешвоз ги­
рифт.

Ўро њамон замон шинохтам. 
Ў оѓои Имом Алї Њабибї буд.

Мизбон моро гарму љўшон 
пешвоз гирифт. Ба саломаш ман 
даст дароз кардам. Оѓои Њабибї 
бошад, бо хушнудї ва чењраи ку­
шод, гўё маро чандин сол боз ме­
шинохта ва робитаи дўстї дошта 
бошад, ба оѓўш кашид.

Дар чунин синну сол њам бо­
зуи ќавї ва бадани оњанини ин 
пирамардро эњсос кардам. Дасту 
панљаи оѓои Њабибї сахт, шах­
шул ва мењнатдида буданд.

Ў нигоњњои тез, омўзанда, со­
лори нарм ва мењрубонона дошт.

Одатан, варзишгарони касбї 
аз лињози дониш, маънавиёт зиёд 
пешрав нестанд. Рушди љањонби­
нии эшон бо мушакњои бадан ва 
унвонњояшон дар таносуби но­
пурра ќарор дорад.

Аммо дар наќши марказии 

филми аз лињози руњию равонї ва 
љисмонї мураккабу гуногунљабња 
бозї кардани оѓои Њабибї аз до­
ниш, хирад, фарњанг ва маънави­
ёти баланди ин шахсияти фавќул­
ода шањодат медод.

Баъди њолпурсї оѓои Њабибї 
миннатдории худро аз ёдоварї 
ва арљгузорї нисбат ба наќши 
беш аз сї сол пеш офаридааш дар 
санъати кино изњор дошт ва гуфт:

– Љаноби оѓои сафир! (Дар асл 
банда мушовири сафорат будам). 
Пештар гумон мекардам, ки ман 
ба њайси ќањрамони љањон дар 
мушкилтарин сабќат – гўштини 
тарзи озод дар дунё машњурам, 
аммо Шумо маро њамчун наќшо­
фарини маъруф шинохтаед. Ин 
бароям хеле љолиб уфтод.

Гуфтам:
– Оѓои Њабибї, њунарманди 

марказии филмро низ ќањрамон, 
ќањрамони филм меноманд. Гу­
зашта аз ин, Шумо дар филм наќ­
ши худатон – ќањрамони љањонро 
офаридаед.

Ба фикри ман, љумлаи охирин 
ба оѓои Њабибї бештар маъќул 
омад. Ва ба суолњои худ нисбат ба 
андешаи мо доир ба њаёту корно­
мааш посухи муносиб пайдо кард.

Оѓои Њабибї бори дигар моро 
хайрамаќдам гуфта, ба дастур­
хоне, ки барои мењмонон ороста 
буд, даъват намуд.

Боду њаво дар рўзи ташрифи 
манзили он љањонпањлавон софу 
беѓубор ва офтобї буд. Ба њамин 
хотир, ман ба соњибхона пеш­
нињод кардам, њавлї ва боѓоти 
худро, ки хеле зебову дилкаш ва 
мањсули парваришу зањмати зи­
ёди шахси босалиќаро мемонд, 
нишон дињад.

Мизбон хоњиши маро хуб па­
зируфт.

– Ин тавр бошад, биёед ав­
вал њавлї, баъдан осорхонаро 
тамошо мекунем. Пасон ба сари 
дастурхон бармегардем, – иброз 
дошт мизбон.

Хонаи оѓои Њабибї дар 
нуќтаи баландтарини теппаи сар­
сабз ва дарахтзор ягона буд. Он 
бо ним тањхонаи тирезадор, якќа­
бата, барњаво дар асоси наќшаи 
меъмории хуб коркардшуда сохта 
ва шифти баланду дару тирезањои 
бузург дошт.

Ман чунин андеша доштам, 
хонае, ки кас барои зиндагии худ 
ва ањли оилааш месозад, пораи 
ќалб, маљмуи љањонбинї, дидгоњи 
ў ба зиндагии имрўзаву оянда, 
муљассамаи муаррификунандаи 
шахсияти худи ўст. Хонаи истиќо­
матиро одам барои умри дарози 
худ, ањли хонавода ва набераву 
аберањо бунёд мекунад. Набояд 
дар эъмори он саросема шавад. 
Хона таърихи наслњои як оила ва 
ќисмати бузурги он аст.

Долони хонаи оѓои Њабибї 
шишакорї карда шуда, дари бу­
зурги дуќабата дошт.

Атрофи хонаро чойлоби ка­
лони ангур бо сутунњои рехтаи 
фулузотї ва зебо ињота карда буд.

Зери чойлобро, гўё ќолини 
сабз густурда бошанд, соњибхона 
майса кошта, бо нигоњубини ѓам­
хорона сарсабз гардонида.

Дар сарњади чойлоби ангур 
бо майдони обчакорї, ќариб дањ 
намуди гули садбарг парвариш 
меёфт. Дар майдони обчакорї 
љўякњои батартиб коркардшудаи 
сабзї, помидор, лўбиё, маккагї, 
картошка ва дигар навъњои саб­
завот зинати њавлиро дучанд ме­
гардонд.

Њамзамон бо ин, дар байни 
њар панљ љўяк, дарахтони мева­
дињандаи себ, зардолу, нок, олу­
болу ва ѓайра шинонида буданд.

Аллакай, дар аввалин нигоњ, 
ин манзара аз сифати олии шах­

сияти соњибхона шањодат медод.
Ќаламрави зисти оѓои Њабибї 

таќрибан панљоњ сотихро ташкил 
мекард. Атрофи замин девор на­
дошт. Бо як сими бофтаи бо ранги 
сабз рўйкашшуда, албатта, барои 
зеби табиатро халалдор накардан 
њифз мегардид. Аз ин лињоз, гу­
мон мекардї, ки тамоми теппаи 
сарсабзи бузург давоми њавлии 
оѓои Њабибї аст.

Соњибхона њар як дарахт, љўя­
ки обчакорї, навъи сабзавот ва 
фоидаи онро шарњ медод.

Ба ин шахсияти бузург гўш 
дода, гумон мекардед, ки бо му­
тахассиси сатњи баланди соњаи 
наботот, боѓпарварї, сабзавот­
корї, гулу гиёњшиносї ва дорую 
дармонсозї суњбат доред.

Акнун ман боз бештар дарк 
менамудам, ки чї гуна як љавон­
марди мењнатќарин, тавъам бо 
машќњои сангину иродаи оњанин, 
тавонистааст ќањрамони секара­
таи љањон дар гўштингирї шавад.

Илова бар ин, њамчун њунар­
манди риштаи кино наќшеро 
офарад, ки барои њар бинанда, 
таассуроти шахсияти ботадбир, 
хирадманд, зањматкаш, соњибта­
шаббус ва ватанпарастро боќї 
гузорад.

Оѓои Њабибї моро ба ќисмати 
шимоли майдони боѓи худ даъват 
кард. Аз ин баландї бо дасташ ба 
майдони бузурге, ки дар пойини 
теппа, дар соњили як канали ка­
лон љойгир буд, ишора намуд. Он 
љо замине бо пањноии каб-кабуд 
ба назар мерасид.

Мизбон шарњ дод:
– Оѓои сафир, ин майдони сар­

сабзеро, ки мебинед, замини шах­
сии ман аст. Шолизор. Иборат аз 
сад гектар.

Ваќте ман дар муќовиматњои 
шадид ва мусобиќањои мушкилу 
мардафкан ќањрамони мутлаќи 
љањон шудам, парчами Эрон­
ро дар олам партавфишон кар­
дам, чунин рўйдод дар таърихи 
кишвар аввалин бор буд.

Баъди бозгашт ба Ватан, ан­
буњи мардум маро дар фурудгоњи 
Мењробод пешвоз гирифт. То ба 
Ќасри Малик њамроњї кард. Шоњ 
Ризо Пањлавї шахсан ба истиќ­
боли ман баромад. Барои ин ѓо­
либият банда ва тамоми марду­
ми Эронро табрик гуфт. Суњбат 
орост. Зиёфат фармуд. Ва пурсид, 
ба чї ниёз дорам. Гуфтам, шукр, 
ба њељ. Шоњ лутф кард. Ба ман 
ана њамин сад гектар заминро 
њуљљат карда, њамчун туњфа таќ­
дим намуд. Ману авлоди ман, як 
умр аз чунин ќадрдонии шоњ Ризо 
Пањлавї миннатдор њастем.

Баъди инќилоби исломї ин 
заминро аз дасти ман гириф­
танд. Ман њаќќи сухан гуфтан 
надоштам. Аммо, баъдан, њуку­
матдорон, намедонам чї андеша 
карданд, ки ин майдонро ба ман 
бозпас гардониданд.

Дар ин ќисмати Мозандарон 
боду њаво барои парвариши зиро­
ати шолї бењтарин аст. Аз њамин 
лињоз, шолї мекорам. Зиндагии 
ману ањли оилаамро њамин замин 
пеш мебарад.

Баъдан оѓои Њабибї моро ба 
дохили бино даъват кард. Вориди 
он гаштем.

Шифти иморат наздики чор 
метр иртифоъ дошт. Хонањо ба 
тарзи одї, аммо хушсалиќа љињо­
зонида шуда буданд.

Сипас љањонпањлавон осор­
хонаи шахсиашро, ки яке аз то­
лорњои бузурги хонаро ишѓол ме­
намуд, ба мо шинос кард.

Аксњои падару модар, хонаи 
падарї, мактаби ибтидої, ми­
ёна, фаъолияти дењќонии худи 
оѓои Њабибї, шогирди усто ва 
устои калони таъмири велоси­

пед будани ў, корхонаи шахсии 
таъмири велосипед, сехњои хур­
ди истењсолї, клуб ва майдонњои 
машќи гўштингирї, зина ба зина 
расидан ба мартабаи ќањрамони 
љањон, акси устодон, мураббиён, 
расми бузурги аз љониби рассоми 
босалиќа кашидашудаи Ризошоњ 
Пањлавї осорхонаро оро дода бу­
данд.

Аз оѓои Њабибї пурсидам:
– Магар дар осорхонаи шах­

сї ба намоиш гузоштани расми 
шоњи Эрон, ки нисбаташ њуку­
мати кунунї муносибати муайян 
дорад, барои Шумо мушкил эљод 
намекунад?

Соњибхона табассум карда, 
ба суоли ман бо байти шоири 
машњур Муњайярї посух дод:

Хотири доно зи гирдоби 
њаводис фориѓ аст,

Кўњи гардунсойро андеша аз 
селоб нест.

Дар љойи намоён медалњои 
дар мусобиќањои љањонї сар­
фароз гардидаи ў пешкаш шуда 
буданд. Навори нусхаи аслии 
филми «Бабри Мозандарон» дар 
шакли видеої, љузъи ифтихории 
осорхонаи оѓои Њабибї буд, ки 
дар телевизиони сохти њамон дав­
ра, дар шакли асл – сиёњу сафед 
намоиш дода мешуд.

Дар осорхона оѓои Њабибї 
ба ман китоби тарљумаињолии 
худ тањти номи «Фарзанди шо­
лизор»-ро туњфа кард. Ман њам 
дар љавоб асари «Тољикон»-и Бо­
бољон Ѓафуровро бо хатти форсї 
ба ќањрамони љањон таќдим наму­
дам.

Суњбати мо дар гирди дастур­
хони оѓои Њабибї, ки бо таъки­
ди мизбон, кулли анвоъ мањсули 
майдони зироаткории худаш буд, 
дар мавзуъњои гуногун сурат ги­
рифт.

Ман соњибхонаи машњурро 
њамчун донандаи хуби таърихи 
Эрон ва забону адабиёти форсї 
дарёфтам. Ў шефтаи Фирдавсї ва 
«Шоњнома»-и љовидонаи ў буд. 
Бовар дошт, ки офаридаи донои 
Тўс њамчун роњнамо ва ќуръони 
Аљам дар њар хонадони мардуми 
форсизабон шинохта мешавад.

Ман ба хулосае омадам, ки 
ин марди шариф ќариб тамоми 
абёти шоњасари мардуми ориён­
нажодро аз ёд медонад.

Ваќте дар бораи Фирдавсї 
ва «Шоњнома»-и ў сухан мегуфт 
ва барои тасдиќи фикраш пораи 
шеъриеро аз он ќироат мекард, 
чашмонаш мисли нигоњњои Рус­
тами Зол ба хотири сарбаландї, 
ѓурури таърихї ва манзалати ља­
вонмардони Эрони бостон шуъ­
лавар мегаштанд.

Љањонпањлавон сухани худро 
дар бораи Фирдавсии бузургвор, 
гўё як навъ љамъбаст карда, чор 
мисраи шеъриеро, ки ба фикрам, 
мансуби ќалами шоири машњури 
тољику форс Анварии Абевардї 
мебошад, арљгузорї намуд:

Офарин бар равони Фирдавсї,
Он њумоюннажоди фархунда.
Ў на устод буду мо шогирд,
Ў Худованд буду мо банда.
Ман љањонпањлавон Њаби­

биро њамчун шахси ватандўст, 
рўинтан, љавонмард, донишман­
ду донишситой, пуркор, солор, 
хирадпеша, соњибандеша, мус­
таќилу маорифпарвар ва наму­
наи марди бузургу асили эронї 
дарёфтам.

Аз ташриф ба Мозандарон, 
мулоќот бо шахсияти соњибноми 
мардуми форс, шинохти афкору 
зиндагии ў, ањли оила таассуроти 
фаромўшношуданї бардоштем.

Вале баъди сипарї шудани 
чанд сол, шунидам, ки мутаасси­
фона, оѓои Њабибї бо кадом са­
бабе бо ањли оилааш ба Амрико 
кўч бастааст.

(Аз китоби С. Ятимов 
«Ёддоштњо». Ќисми 2.

– Душанбе, «Эко Принт», 2024. – 
Сањ. 416 - 427)

Рушди њамкории дуљонибаи Тољикистону Арабистони Саудї дар соњаи сайёњї баррасї шуд.

     ЧАШМАНДОЗ

РАВЗАНА
Армони пиру барност армони Мењани ман,
Љони Ватан њувайдост дар љону дар тани ман.

Камол Насрулло 

Юнон
 Дар низоми маорифи Юнон 

солњои охир диќќати асосї ба руш­
ди тањсилоти олї равона шудааст. 
Њукумат барои раќобатпазирии 
бештари донишгоњњо як ќатор ис­
лоњот пешнињод намудааст, ки ба 
љалби донишљўёни хориљї мусои­
дат кардааст. 

 Бояд ќайд кард, ки имрўзњо 
дар муассисањои тањсилоти олии 
касбии Юнон зиёда аз 200 барно­
маи байналмилалї бо забони ан­
глисї амал мекунанд. 

Коста-Рика
Коста-Рика дар љањон бо сиёса­

ти экологии худ машњур аст ва ин 
равиш ба маориф низ таъсир расо­
нидааст. Дар бисёр мактабњо масъ­
алањои табиат ва рушди устувор ба 
барномаи таълимї дохил шудаанд. 
Сатњи саводнокї дар кишвар ба­
ланд арзёбї мешавад. Њукумати 
кишвар барои дастрасии баробар 
ба тањсил маблаѓгузории зиёд ме­
намояд. Солњои охир раќамикуно­
нии соњаи маориф вусъат ёфта, дар 
мактабњо тадриљан истифодаи тех­
нологияњои навин васеъ истифода 
мешавад. 

Панама
Панама њамчун кишвари дорои 

мавќеи муњимми иќтисодї кўшиш 
мекунад низоми маорифро ба тала­
боти бозори мењнат мутобиќ созад. 
Дар муассисањои таълимї таваљљуњ 
ба омўзиши фанњои техникї беш­
тар шудааст. Дар баъзе минтаќањо 
дастрасї ба тањсил њанўз масъалаи 
њалталаб боќї мондааст. Инчунин, 
омўзиши забони англисї низ гус­
тариш ёфта, технологияи раванди 
таълим ба таври фарогир роњандо­
зї гардидааст. 

Нидерландия
Нидерландия яке аз кишварњо­

ест, ки дар он хонандагон нисбатан 
барваќт самти тањсили худро ин­
тихоб мекунанд. Баъди тањсилоти 
ибтидої роњњои гуногуни омўзиш 
пешнињод мешаванд. 

Дар ин кишвар тањсилоти касбї 
хеле рушд кардааст. Дар дониш­
гоњњо шумораи зиёди донишљўёни 
хориљї тањсил мекунад. 

Боливия
Тањсилоти томактабї дар Бо­

ливия ќисми муњимми низоми 
маориф ба њисоб меравад. Тањси­
лоти томактабї одатан кўдакони 
то 5-соларо фаро мегирад. Дар ин 
марњала ба рушди зењнї, љисмонї 
ва иљтимоии кўдак ањаммияти мах­
сус дода мешавад. Омўзиш бештар 
дар шакли бозї ба роњ монда меша­
вад. Кўдакон малакањои ибтидоии 
муошират, фикрронї ва мустаќи­
лиятро аз худ мекунанд. 

Тањияи Ирода ТИЛАБОВА,
«Омўзгор»

Соли 1994 буд ё шояд 1995. Не, 
даќиќан дар ёд надорам. Дуруст айёми 
љанг буду шўру валвала. Харобї буду 
вайронї, чашмњои пуроб буду лабњои 
парсингбаста. Шикамњои гурусна буду 
нони заѓора, њатто сабўс ва чизе аз фурўх­
танї намонда буд андар хона. Њар чї аз 
моли зинда буду колои андак баарзиш, 
рафт ба савдо. Ростї, њељ ашёи чашмгир 
намонда буд андар њавлии чун орзуњои 
беохири мову фарзандонамон васею бу­
зург. Субње њамсарам бо чашмони њаро­
сон бедорам карду гуфт:

- Бихез, чизе биёбу бубар ба бозор, 
кўдакњо ќариб аст, то аз гўшнагї… по 
дароз кунанд. Њичи андешаи онњора дар 
сар дорї?

Ва ба љогању бистарњои дарози ба њам 
љафс, ки андарунашон каллањои тифлона­
мон аранге намоён буд, нигоњи маъюсона 
дўхт вай. Нигоњи маломол аз ѓаму њасрат.

Ва бархостам аз љо пакару саргарангу 
ошуфта. Дар берун, дар рўйи њавлї садои 
мурѓон буду хурўсон. Зиндагї дар охири 
фасли тирамоњ ба кундї љараён дошт. 
Бўйи сардї меомад аз дурињо, шояд аз 
сўйи кўњњо ва њам бўйи навмедї ва њаро­
су марг ва пажмурдагию хазонрези њаёт. 
Њар куљо чашмам афтид, кофтаму зеру 
рў кардам. Чизе ба каф наомад. Маѓзам 
карахт мешуду хун дар баданам ту гўї, 
ях мебаст. Афкорам парешон буд. Са­
рафканда даромадам ба хона. Тирагиву 
сиёњї фављ-фављ бар чашмонам нуфуз ме­
кард, ба дањонам, ба гўшњоям. Ин зулмот 
аз куљо? Рўзи сиёњ аз куљо? Овозе љигар­
сўз, ки пардањои гўшу диламро сўрох кар­
да гузашт, омад зад туи маѓзам:

- Имрўз њам нон намеорен? Дина, 
ки наоварден. Охи, заѓораву сабўс њам 
боша…

Аз нигоњи пурњасрати духтарчаам Зу­
лола эњсоси дарде дар ќалбам нуфуз кард. 
Љонам, ту гўї, омад ба њалќам. Оташи 
шарм чењраамро фаро гирифт, сўхтам…

Аз хонаи шафат садои њамсарам ба­
ланд гардид:

- Оташ, биё ин љо. Ёфтам як чиз. 
Ворид шудам ба хонаи дигар, ки бас 

сарду мартуб буд.
Наздики сандуќ рост истода буд «мо­

дари бачањо» ва куртаву либосњои би­
сёреро тањ мекарду мегузошт дар сандуќ.

- Ана, бигир ин чизи Худододаро,-љуф­
ти мўзаро аз сандуќ бигрифта, нишон дод 
ба ман. - Бигиру бубар, мефурўшї ё ива­
заш мекунї ба нон ё орд. Кори туст. Бар­
хезу биштоб.

Аљаб, аљаб! Мўзањо, мўзањои ман. Ме­
гирам онњоро ба дасту мепалмосам. Хира 
мешавам ба мўзањо, мўзањои сип-сиёњи 
пурљило. Алъон ёдам омад, њо, њо, ёдам 
омад, ки он мўзањо аз куљост. Мўзањои 
афсарии олмонї, мўзањое, ки њини хид­
мати тарљумонї андар шањри Тирмиз 
бароям дода буданд. Як љуфт ба њангоми 
саршавии хидмати афсарї дода буданд, 
љуфти дигарро (њаминњое, ки дар сандуќ 
мањфуз будаанд) соли дуввуми хидмат. 
Ин њамон мўзањои замони хидмати аф­
сарї дар Тирмиз аст. Чаро боре аз ин 
мўза ёдам наомад? Мўза-неъмати нодиру 
бебањо, бозёфти њамсари азизам!

Инак мегираму ба халтае љо мекунам 
мўзаро ва љома дар тан мебароям ба роњ, 
то бирасам ба бозори маркази ноњия. 
Тезтар, тезтар бояд мўзаро фурўхт, бояд 
маблаѓе ба даст овард, бояд нон ё орд ха­
рид. Бояд… бачањоро аз гуруснагї наљот 
дод. Бояд!

Ва то шоњроњи асосї, ки мошинњо аз 
сўйи шањр њаракат мекарданд, хеле фо­
сила аст. Аз тангкўчае Усмони муаллим 
(њамкори дар синну сол бузургтар аз ман) 
мебарояду њамроњ мешавад бо ман. Як 
халтаи чиркини калоне дар даст дорад. 
Мегўяд, ки андаруни он шинели даврони 
хидмати сарбозияш аст.

- Чизе намонд дар хона, - њасрат ме­
кунад вай, ки дар сар тоќии бас куњнаву 
рангпаридае дораду гўшњояш аз сардї 
арѓувониянд. - Кофтаму кофтам, њамин 
шинелро ёфтам, наппа-нав аст. Яке касе 
мехаридагист, зимистон дар пеш аст, 

охир! Њо, њо, љўра, чизе намонд дар хона, 
њамааш рафт. На гов монду на гўсола, на 
буз монду на бузѓола. Худат куљо раво­
наї?-мепурсад.

Мефањмонам ба ў, хурсандем њар ду.
- Худо кунад, ки бахтамон тофта, ко­

лоњоямонро бифрўшем, вагарна…
- Њоламон чатоќ мешавад,-ба сухан 

идома медињам ман. - Њо, њо, бади бад, 
рўзи сиёњ…

… Ва мерасем ба бозор ва каноре 
рўйи халтањо мегузорем мўзаву шинелро. 
Усмон илло шинели сарбозии кабудфом, 
як покуи куњнаеро мегузорад рўйи хал­
тааш. Мўзаи сиёњандуду наву муљаллои 
афсарии ман. Мўзаи чармаш холис! Мо 
менигарем ба умед ба мардум, ба харидо­
рон. Аммо касе на ба мо таваљљуњ меку­
наду на ба шинелу покуву мўза. Гоњ-гоње 
касе нимнигоње меафканад ва њамчунон 
ба роњаш идома медињад. Усмон, дигар 
тоќаташ тоќ шуда, садо баланд мекунад:

- Њой мардум! Марњамат, поку, ши­
нел! Мўза бихаред, мўза аз чарми тоза, 
мўзаи истењсоли Германия, афсарї. 

Касе ба колањои мо вопас назар на­
кард. Рўз тадриљан нисф шудаву гурусна­
гї чун деве сиёњ ханљол мезад ба шикамњо. 
Ва боз шамоли сарде сару танро сўзонда 
мегузашт. Оќибат 5-6 нафар камонбадаст 
назди мо пайдо шуданд. Яке аз онон, ки 
ќадбаланду фарохшона буду чашмони 
калон-калони бењиссе дошт, даст ба мўза 
бурд.

- Чанд сўм?
- Чанд мегўед Шумо?
- Ту, аввал, ба ман бигў, ки ин мўзаро 

аз куљо ёфтї?-кунљковона пурсид он ка­
монбадаст. 

Ман наёфтам, балки ваќти хидмат…
- Кадом хидмат? Чињо мегўї?-ба љаво­

би ман эътиборе надода шўрида рафт вай. 
-Хайр, майлаш, ба чанд сўм медињї?

- 20 000 рубл (пули беќурби он солњо 
дар назар аст),-посух додам ман.

- Ну, ладно,-бо забони омехтаи русї 
ѓуррид «вай» ва мўзаро бардошта, ба­
таанї ба ин сўву он сўяш назар кард. Ва 
ботинкањояшро бароварда, мўзаро ба по 
пўшиданї шуд. Як мўза ба пояш мувофиќ 
омад, вале дуюмаш гўё ноомади кор бо­
шад, њељ не ки ба пояш љо шавад. Камон­
бадаст њарчанд саъй кард, мўза ба пояш 
љо нагирифт.

- Иъ, аљоиб-ку,-њайрон пичиррос зад 
вай ва мўзаро бароварда, ба тагчармаш 
нигарист.

- Ња, ана, гап дар куљо будааст,-њанўз 
њам аз тагчарми мўзаи дуюм чашм накан­
да, хитоб кард вай. 

Фиребгар, машенник, дузд,-якбора 
овоз баланд бинмуд.-Ту киро фиреб ме­
дињї? Бигў, киро гўл мезанї?

- Ман намефањмам? Гап сари чист?-та­
аљљуб кардам ман.

- О, ин мўза яктоаш размери 42 будаас­
ту дигараш 41. Мањ, бубин… 

Вай мўзањоро ба таги бинии ман наз­
дик овард. Ва маро њеч бовар намеомад, 
ки ин њама воќеият аст.

- Акнун бигў! Аз куљо дуздидаї, ин мў­
зањоро?

- Надуздидаам,-фањмонданї шудам. 

- Охир, хидмати афсариро дар Афѓонис­
тон, баъдтар дар Тирмиз ба љо овардаам 
ман. Мефањмед ё не? Ин мўзањои афсарї 
аз њамон хидмат нишонаанд. Аммо…

Онњо ба шўру ѓазаб омада, аз дасто­
нам кашида, ба мушту лагадкўбиям шу­
руъ карданд. Ман њарчанд муќовимату 
муќобилият нишон доданї мешудам, аса­
ре надошт. Охир аз дањону биниям хун 
шорида, њолам андак-андак бад шудан 
гирифт. Баъд… дигар чизеро ба хотир на­
дорам. Як ваќт:

- Хез, ошно, хез,-гуфтани њамкорам 
Усмон маро ба худ овард. Мехостам, 
бархезам, наметавонистам, гўї миёнам 
бишкаста бошад. Интињо бо азоби алиме, 
бо ёрии Усмон ба зўр бархостам зи љо ва 
ногањ чашмам ба мўзањо, ки пеши поям 
«њайрону зор» мехобиданд, афтид.

- Диќќат нашав, мўзањоятро набур­
даанд,-тасаллоомез гуфт Усмон. - Танњо 
берањмона… Эњ, хайр, рўзи љазову пур­
сише њаст, Худо њаќ аст, мебинад. Хез, 
хез, меравем, оњиста, оњиста… Мард бош, 
љўра…

… Мо ќарибињои намози аср бар­
гаштем ба дења. Усмон њамроњї мекард 
маро. Дар хона бошад… њарчанд ки сир 
бой надодам, њамсарам чизеро пайхас 
кардагї барин пурсид:

- Туро заданд? Кї зад? Росташро бигў, 
отаи Сипењр?

Ман танњо ба мўзањои даруни халта 
ишора кардам:

- Айби њамин мўзањо. Яктааш размери 
42 будаасту дигараш 41.

***
Шояд шумо бипурсед, ки таќдири 

минбаъдаи мўзањо чї шуд? Ман аз хо­
наи Шери ронанда, ки осиёб сохта буду 
гандуму љуворимаккаи мардумро орд 
мекард, ба нася орд меовардам ба хона. 
Чанд моњ баъд ў ба хона омад. Гуфт, ки 
њаќќи ордњои овардаатро намедињї?

Посухаш додам, ки аз мактаб то њол 
маош надодаанд, чї тавр пули ордатро 
њисобї кунам? Ранљид, ѓазаб кард.

- Медонї,-фањмондам ба ў,-агар хоњї, 
ба ивази ордат ба ту мўза бидињам?

- Ку биёр, бубинем, чї ранганд мў­
зањоят?-бо оњанги нарму мулоим гуфт 
Шер. 

Ва мўзањоро ба даст гирифта, хеле 
амиќ ба онњо назар дўхту нињоят овоз ба­
ровард:

- Хайр, майлаш, мегирам мўзањоро. Ба 
хотири он ки бачањои маро сабаќ медињї. 
Бовар кун…

Ман хиљолат кашида, ба Шер рў овар­
дам:

- Медонї, ошно, мўзањо як айб доранд.
- Айб? Чї хел айб? Сўрох доранд ма­

гар?
- Не, танњо размери якеаш 42 асту ди­

гараш 41. Ана, њамин хел, ошно.
- Хайр, ку чен кунам ба поям,-гуфт 

Шер ва калўшњояшро бароварда, мўзањо­
ро як-як ба по кашид.

Дуруст љо гирифтанд ба пойњояш. Ва 
Шер мўзањоро аз по бароварда, дар халта 
андохт.

- Мешавад, муаллим. Ман аз ин мў­
зањо «сапожка» медўзонам. Олиљаноб 
мешавад. Танњо шумо парво накунеду зиќ 
нашавед. Ин рўзњо њам мегузаранд… ња-
а…

Ва ба китфам тап-тап зада, афзуд:
- Пагоњ ба хона биё, муаллим, дањ 

кило ордро ройгон медињам.
Ва рафт, дар халта мўзањои булаљаби 

ман.
Ману њамсарам аз чунин барор гириф­

тани кор, аз ќавле, «бахти бузургу тасав­
вурнопазир» ба чашми њамдигар нигарис­
та, табассуме чењраамонро фаро гирифт.

Дар он лањза намедонистам, ки аз 
дили њамсарам чї мегузарад.

Ман, то ки ѓаму њасрат тўфоне анда­
рунам барангехта, њисори ќалбамро аз 
њам фурў нарезад, хандидам. Баланд-ба­
ланд хандидам, ба њадде ки аз чашмонам 
сиришки талх равон гардид…

Шодї РАЉАБЗОД,
 «Омузгор» 

     НОВЕЛЛА

МАОРИФИ ҶАҲОН

Мўзањо

     НАВИД     САЙЌАЛИ ЗЕЊН

МУАММОИ «ОСОИШ»

Тарбияи зењнї ба ташакку­
ли ќобилиятњои зењнї, тањлилї, 
мантиќї ва эљодии инсон ра­
вона шуда, барои баланд на­
мудани сатњи мутолиа, хотира, 
диќќат, инкишофи тафаккур, 
ќобилияти арзёбии маълумот ва 
ќабули ќарорњои асоснок мусои­
дат менамояд. Њадафи мењварии 
тарбияи зењнї ташаккули шах­
сияти тањлилгар, мустаќил ва 
эљодкори дорои ќобилияти дарк 
ва бањодињї, њамчунин, тафак­
кури интиќодї мебошад. 

Тарбияи ватандўстї ба та­
шаккули муњаббат ва садоќат 
ба Ватан, њифзи манфиатњои 
миллї ва омодагї ба адои ќар­
зи шањрвандї равона гардида, 
рушди њувияти миллї ва њам­
бастагии љомеа мусоидат ме­

намояд. Ватандўстї омўзиши 
таърих, фарњанги миллї, ишти­
роки фаъолона дар њаёти љамъ­
иятї ва сањмгузорї дар рушди 
давлат мебошад. Маќсад аз 
тарбияи ватандўстии хонанда­
гон ташаккули њувияти миллї, 
эњсоси мансубият ба љомеа ва 
баланд бардоштани масъулия­
ти шањрвандон дар њифзи ар­
зишњои миллї мебошад. Њам­
чунин, тарбияи ватандўстї ба 
ташаккули худшиносии миллї, 
муносибати шоиста ба инсон, 
љомеа ва давлат равона гардида, 
њифз ва рушди арзишњои миллї, 
таърихї ва фарњангиро таъмин 
менамояд. 

Тарбияи андешаи миллї 
ба ташаккули шуури миллї, 
њуввияти фарњангї ва эњсоси 
мансубияти шањрвандон ба љо­
меа нигаронида шуда, ба омў­
зиши арзишњои таърихї, анъ­
анањои миллї, забон, адабиёт 
ва мероси фарњангї мусоидат 
менамояд. Тарбияи дуруст ба 
њар шахс имкон медињад, ки 
арзишњои фарњангии миллатро 
њифз намуда, онњоро бо воќе­
ият мутобиќ созад. Ин раванд 
барои ташаккули насли худогоњ 
ва ватандўст шароит фароњам 

меорад. Вазифањои тарбияи ан­
дешаи миллї ба њифз ва густа­
риши арзишњои миллї нигаро­
нида шуда, омўзиш ва интиќоли 
анъанањои миллї, таърихи дав­
латдорї ва мероси фарњангиро 
фаро мегиранд. 

Тарбияи маънавию ахлоќї 
бошад, ба ташаккули хислатњои 
волои инсонї, ахлоќи њамида ва 
љањонбинии маънавї иртибот­
манд аст. Инсон арзишњои уму­
мибашарї ва миллї, аз љумла, 
адолат, љавонмардї, саховат­
мандї, эњсонкорї, муњаббат ба 
дигарон ва эњсоси масъулиятро 
дар худ ташаккул дода, онњоро 
дар њаёти шахсї ва љамъиятї 
татбиќ менамояд. 

Ба ин маънї, китоби З. Ка­
рамхудоев «Мавзуъњои соати 
тарбиявї» (дастури ёрирасон 
барои роњбарони синф, Душан­
бе, 2026. – 148 с.) барои тарбияи 
худшиносии миллї ва ватандўс­
тиву арљгузорї ба шахсиятњои 
таърихї мусоидат мекунад. 

Дастури мазкур фарогири 
37 мавзуи марбут ба тарбияи 
ахлоќї, фарњангї ва арљгу­
зорї ба хидматњои фарзандони 
фарзонаи миллат, шинохти ар­
зишњои миллї ва давлатї ме­

бошад. Он барои хонандагони 
муассисањои тањсилоти миёнаи 
умумї ва донишљўёни муасси­
сањои таълимї муфид аст. 

Таълифи дастури ёрирасон 
барои роњбарони синф бо номи 
«Мавзуъњои соати тарбиявї» 
иќдоми шоиста ва ќобили тањ­
син аст, зеро тарбия омили асо­
сии њамаи муваффаќияњо мебо­
шад. 

Дар воќеъ, имрўз зарурати 
тарбияи насли навраси аз лињози 
худшиносї огоњ ва омода барои 
њифзи Ватану арзишњои миллї 
ва давлатї таќозои равандњои 
зудтаѓйирёбандаи љањони муо­
сир ба њисоб меравад. 

Ф. МИРЗОЁРОВ,
дотсенти кафедраи забони

адабии муосири тољикии 
факултети филологияи 

Донишгоњи миллии Тољикистон ,
номзади илмњои филологї

Дастури муфид барои 
тарбияи насли наврас

Бо шарофати Истиќ
лоли давлатии Љумњурии 

Тољикистон маориф њам-
чун яке аз рукнњои асосии 
давлатдорї маќоми хосса-
ро соњиб гардид ва мардуми 
тољик бори дигар ба асола-
ти хеш наздик шуд. Аз ин 
лињоз, тарбияи насли наврас, 
њамзамон, бо таълим ва фа-
рогирии илмњои муосир ба 
муњимтарин љанбаи фаъоли-
яти муассисањои таълимї 
мубаддал шудааст.

1744 нафар довталаб аз шањру ноњияњои љумњурї ба даври се­
юми Озмуни љумњуриявии «Шоњномахонї» роњхат гирифтанд. 

Дар даври дуюми озмун 68 њазору 360 нафар довталаб аз њамаи 
шањру ноњияњои мамлакат иштирок намуда, 169 нафар аз Вилояти 
Мухтори Кўњистони Бадахшон, 629 нафар аз вилояти Хатлон, 469 
нафар аз вилояти Суѓд, 137 нафар аз шањри Душанбе ва 340 нафар 
довталаб аз ноњияњои тобеи љумњурї роњхат гирифтанд.

Озмун аз рўйи шаш гурўњ ва як номинатсия доир гардида, 
дар он хонандагони синфњои ибтидоии муассисањои тањсилоти 
миёнаи умумї (синфњои 1-4), хонандагони синфњои 5-8 ва 9-11, 
донишљўёни муассисањои тањсилоти миёна ва олии касбї, омўз­
горони њама зинањои тањсил, ходимони илмию адабї ва эљодї, 
кормандони соњањои фарњангу санъат, аспирантон, унвонљўён, 
номзадони илм ва докторантњо, инчунин, калонсолон ва намоян­
дагони касбу кори гуногун иштирок менамоянд.

Озмуни љумњуриявии «Шоњномахонї» бо маќсади арљгузорї 
ба хизматњои шоири классики тољик Абулќосим Фирдавсї ва омў­
зиши осору таърихи пурѓановату пурифтихори миллати тољик, 
омўзиши амиќу њамаљонибаи корномањои шоистаи ниёгони мил­
лат дар дарозои таърих, таќвияти њисси худогоњї ва худшиносии 
миллї, ифтихори ватандўстї, тањкими њофизаи ањолї ва ба ин 
васила, шинохти наќши халќи куњанбунёду фарњангсолори тољик 
дар рушди тамаддуни инсоният, ки бо далелњои раднопазир ва бо 
такя ба сарчашмањои илмию таърихї дар китоби «Шоњнома»-и 
безаволи Абулќосим Фирдавсї инъикос ёфтааст, доир мегардад.

Аз чап ба рост:
1. Навъи гўштин. 3. Як навъи њаракат њангоми амали­

ётњои њарбї. 5. Котиб, хушнавис. 7. Рўшноии офтоб, шамъ, 
њарорат. 8. *** Њаким, Шоири халќии Тољикистон. 9. «Сару 
***и Сомонї сар омад» (М.Ќаноат). 11. Мошини сабукрави 
тамѓаи хориљї. 13. Дарё дар Осиёи Миёна. 14. Нањанг бо 
русї. 16. Ифодакунандаи мартабаи мансабдор. 17. Навъи 
њайвони љуфтсум. 18. Каломи пеш аз вохўрї. 20. Рамзи дав­
латї. 22. Тамъ. 23. Номи собиќи шањр дар Тољикистон. 24. 
Муродифи вожаи «Ватан». 

Аз боло ба поён:
1. Муродифи вожаи «расм». 2. Амну амонї, тинљї, 

оромї. 3. Навъи мори зањрнок. 4. Њаммаънои вожаи «миён». 
5. Тарозуро гўянд. 6. «***ро набувад он њама рафъат, ки ва­
рост» (Лоиќ). 9. Мутахассиси минаков бо забони русї. 10. 
Пўсти як навъ муши обї, вашаќ, ки аз он кўлоњи зимистона 
медўзанд. 11. Дарё дар Аврупо. 12. Њаммаънои «сарбоз». 14. 
«Саломон ва ***», достони Абдурањмони Љомї. 15. Унсури 
кимиёвї. 18. «*** омад, баро, ситораи ман» (М. Турсунзо­
да). 19. Ќабристонро гўянд. 20. *** Ќосим, Шоири халќии 
Тољикистон. 21. «Фурў рафтан ба оташдон ***сор, Ба пилки 
дида оташпора чидан» (Љомї). 

Мураттиб 
Њотам ЊОМИДЗОДА, 

«Омўзгор»

1744 нафар довталаб ба даври 
сеюм роњхат гирифтанд

5093 нафар довталаб ба 
даври сеюми Озмуни љумњу­
риявии «Илм – фурўѓи маъри­
фат» роњхат гирифтанд. 

Дар озмун 59 њазору 889 
нафар довталаб, аз љумла, 
44 хазору 378 хонандаи му­
ассисањои тањсилоти миёнаи 
умумї ва ибтидоии касбї, 
9 њазор нафар хонандаи му­
ассисањои таълимии типи 

нав, 5520 нафар донишљў, 
991 нафар омўзгор, ходими 
илмї, аспиранту докторант, 
докторант аз рўйи ихтисос, 
докторанти њабилитат ва ун­
вонљў, муњандис, конструк­
тор ва намояндаи касбу кори 
гуногун дар даври дуюми 
Озмуни љумњуриявии «Илм – 
фурўѓи маърифат» иштирок 
намуданд.

Беш аз 5 њазор нафар довталаб 
дар даври сеюми озмун


